СТЕНОГРАФСКИ БЕЛЕШКИ
oд Сто и триесеттата седница на Собранието на Република Македонија, одржана 
на 27 декември 2010 година

Седницата се одржа во Собранинето на Република Македонија, сала 1, со почеток во 11,20 часот.

Седницата ја отвори и на неа претседаваше Трајко Вељаноски, претседател на Собранието на Република Македонија.

Трајко Вељаноски:  Дами и господа пратеници, 
Ја отворам Сто и триесеттата седница на Собранието на Република Македонија. 
Пратениците: Арбен Џафери, Мендух Тачи, Имер Алију, Садије Иљази, Мерил Узеири Ферати, Борислав Стојменов, Соња Гелова Стојанова, Ристо Стојанов, Томе Даневски, Стојан Андов, Фијат Цаноски, Љубисав Иванов Ѕинго, Горан Мисовски, Али Ахмети, Теута Арифи, Ермира Мехмети, Фазли Велију, Вулнет Амети, Даут Реџепи, Имер Селмани, Сулејман Рушити, Бесим Догани, Ѓорѓи Оровчанец и Силвана Бонева, ме известија дека се спречени да присуствуваат на седницата.

За седницата известени и поканети се петседателот на Република Македонија, претседателот на Владата на Република Македонија, членовите на Владата на Република Македонија, претседателот на Регулаторната комисија за енергетика на Република Македонија, претседателот на Комисијата за електронски комуникации. 

Записникот од 125 седница на Собранието ви е доставен. Дали некој има забелешки на записникот. 

Бидејќи нема забелешки констатирам дека записникот од 125 седница на Собранието е усвоен без забелешки. 

Ве известувам дека Едита Наскоска, поднесе оставка на функцијата член на Државната комисија за жалби по јавни набавки. 

Констатирам дека согласно член 115 од Деловникот на Собранието, на Едита Наскоска и престанува мандатот член на Државната комисија за жалби по јавни набавки поради избор на друга функција. 

Директорот на Агенцијата за државни службеници Александар Гештаковски го извести Собранието дека на 24 декември му истекува мандатот. 

Констатирам дека на Александар Гештаковски му престанува мандатот дирктор на Агенцијата за државни службеници.

Владата на Република Македонија предлага по скратена постапка да се донесе закон за изменување и дополнување на Законот за извршување. 

Предлогот на законот ви е доставен. 

Го молам преставникот на Владата да ја образложи оправданоста Предлогот на законот да се донесе по скратена постапка. 

Има збор заменикот министер за правда, повелете. 

Ибрахим Ибрахими: Благодарам претседателе. 

Имено со Законот за изменување и дополнување на Законот за здравствено осигурување предвиден е систем на финансирање на јавните здравствени установи за остварување на правата на здравствено осигурување како формирање на трезор во рамките на Фондот на здравственото осигурување на Република Македонија како организациона единица за управување со здравствената трезорска сметка и другите сметки на јавните здравствени установи. 
Уште повеќе Законот за измени и дополнувања на Законот за платен промет, создаден е основ во рамките на Фондот за здравствено осигурување да се формира трезор за јавни здравствени установи како посебен носител на платниот промет во Република Македонија и негово дирктно учество во реализацијата на обврската за плаќање преку трезорската сметка. 
Одредбите кои се однесуваат на трезорското работење на фондот ќе започне да се применуваат од 1 јануари 2011 година. 

Со оглед на тоа, во Законот за извршување со одредбата од член 202 уреден е начинот на извршување на налозите која ја задржуваат трезорската сметка на трезорот при Министерството за финансии за буџетските корисници, потребно е усогласување, на Законот за извршување со Законот за здравствено осигурување и Законот за платниот промет, така што би се уредил начинот за извршување на налозите кои ја задолжуваат здравствената трезорска сметка на трезорот при Фондот за здравствено осигурување. 
Покрај ова се врши и техничко подобрување на текстот и прецизирање на две дисциплински повреди што треба да се обезбеди за законито работење на извршителите. Благодарам. 

Трајко Вељаноски: Благодарам. 

Предлогот на Владата по скаретна постапка да се донесе Законот за изменување и дополнување на Законот за извршување го ставам на гласање. 

Молам, пратениците да влезат во салата за да прејдеме на гласање. 

Молам службите да утврдат точен број на присутни пратеници во салата.
( Службите утврдуваат точен број на пратеници во салата) 

Ги повикувам пратениците да влезат во салата за да прејдеме на гласање. Благодарам. 

Во моментов во салата има 61 пратеник.

Предлогот на Владата по скратена постапка да се донсе Законот за изменување и дополнување на Законот за извршување го ставам на гласање.

Ве повикувам да гласаме. Благодарам. 

Вкупно гласаа 52 пратеници, од нив за Предлогот гласаа 51, воздржани нема, еден против. 

Констатирам дека предлогот на Владата е усвоен. 

Бидејќи Собранието одлучи Законот да се донесе по скратена постапка, врз основа на член 171 став 1 од Деловникот на Собранието, ги задолжувам комисиите за политички систем и односи меѓу заедниците, како матично работно тело, и Законодавно-правна комисија да расправаат по предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите. Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Комисијата за прашања на изборите и именувањата предлага дневниот ред  на оваа седница да се дополни со: 
Предлог на одлука за именување на членови на Комисијата за заштита од дискриминација. 

Предлог на одлука за именвуање на член на Советот за Статистика на Република Македонија. 

Предлог на одлука за изменување на Одлуката за основање на пратенички групи на Собранието на Република Македонија за соработка на парламенти на други држави и избор на претседатели и членови на пратенички групи на Собранието на Република Македонија за соработка со парламенти на други држави. 

И Предлог на одлука за именување преставници во Собирот на работници на Републичкиот завод за унапредување на домаќинствата Скопје. 

Предлозите ви се доставени. 

Заради рационалност, претседателот на Комисијата за прашања на изборите и именувањата ќе ги образложи сите предлози, а гласањето ќе го вршиме за секој од нив одделно. 

Го молам претседателот на Комисијата за прашањата на изборите и именувањата Илија Димовски да ја образложи основната и неодложна потреба овие предлози да бидат разгледани на оваа седница.

Има збор претседателот на Комисијата за прашања на изборите и именувањата Илија Димовски, повелете. 

Илија Димовски: Благодарам претседателе. 

Почитувани колеги пратеници, Комисијата за прашања на изборите и именувањата на Собранието на Република Македонија на седницата одржана на 24 декември 2010 година, утврди 4 Предлог одлуки. 

Како известител од седницата предлагам, согласно членот 70 од Деловникот на Собранието, истите Собранието да ги разгледа на оваа седница. 

Станува збор за следниве предлози: 

Предлог одлука за именување членови на Камисијата за заштита од дискриминацијата, согласно Законот за спречување и заштита од дискриминација Службен весник на Република Македонија број 50/2010. Комисијата за заштита од дискриминација составена од 7 членови, а членовите ги именува Собранието на Република Македонија, по претходно објавен оглас на Предлог на Комисијата за прашања на изборите и именувањата. Со оглед на тоа што овој закон ќе почне да се применува од јануари 2011 година, сметам дека е потребно Собранието на оваа седница да ги именува членовите на Комисијата за заштита од дискриминацијата. 
Комисијата за прашања на изборите и именувањата ја утврди и Предлог одлуката за именување на член на Советот за Статистика на Република Македонија. 

Со оглед на тоа што овластениот преставник на Агенцијата за вработување на Република Македонија достави кандидат за член во Советот за Статистика на Република Македонија сметам дека Собранието на оваа седница исто така треба да ја разгледа предложената одлука. 

Предлагам Собранието на оваа седница да ја разгледа и Предлогот на одлука за именување претставници во Собирот на работници на Републичкиот завод за унапрдување на домаќинството Скопје, кој Комисијата го утврди по претходно остварени консултации со органите на државната управа кои соработуваат со овој завод.

Комисијата, исто така, ја утврди Предлог одлуката за изменување на Одлуката за основање на пратенички групи на Собранието на Република Македонија за соработка со парламенти на други држави и избор на претседатели и членови на пратенички групи на Собранието на Република Македонија за соработка со парламенти на други држави и предлагам и оваа Предлог одлука Собранието да ја разгледа на оваа седница, со што парламентарната група на Собранието на Република Македонија за соработка со Парламентот на Австралија ќе биде во исто време и Парламентарна група за соработка со парламентот на Нов Зелант. Благодарам. 
Трајко Вељаноски: Благодарам и јас. 
Процедурално барате госпоѓо Иванова Цветанка. Процедурално барате или грешка. Добро. 

Предлогот на Комисијата, Предлогот на одлуката за именување на членови на Комисијата за заштита на дискриминација се разбира на оваа седница го ставам на гласање.

Ве повикувам да гласаме. Благодарам. 

Вкупно гласаа 52 пратеници, сите 52 гласаа за, нема воздржани, нема против. 

Констатирам дека Предлогот на Комисијата е усвоен. 

Предлогот на Комисијата, Предлог на одлука за именување на член на Советот за Статистика на Република Македонија да се разгледа на оваа седница го ставам на гласање. 

Ве повикувам да гласаме. 

Колеги ве молам да гласаме, барем тоа можеме да го правиме. 

Гласаа вкупно 48 за, против нема, воздржани нема. 

Го поништуам гласањето. 

Молам службите да утврдат точен број на присутни пратеници во салата.
(Службите утврдуваат точен број на присутни пратеници во салата) 

Во салата се присутни 66 пратеници. 

Го повторувам гласањето. 

Ве повикувам да гласаме. Благодарам. 

Вкупно гласаа 55, иако има 66 пратеници, само 55 гласаа. 

Од нив за предлогот гласаа 54, воздржани нема, 1 против. 

Констатирам дека Предлогот на Комисијата е усвоен. 

Предлогот на Комисијата, Предлог на одлуката за изменување на Одлуката за основање на пратенички групи на Собранието на Република Македонија за соработка со парламенти на други држави, избор на претседатели и членови на пратенички групи на Собранието на Република Македонија за соработка со парламенти на други држави да се разгледа на оваа седница го ставам на гласање. 

Ве повикувам да гласаме. Благодарам. 
Вкупно гласаа 53 пратеници. 

Од нив за предлогот гласаа 52, воздржани нема, 1 против. 

Констатирам дека предлогот на Комисијата е усвоен. 

Предлогот на Комисијата Предлог на одлуката за именување на претставници во Собирот на работници во Републичкиот завод за унапредување на домаќинствата Скопје, да се разгледа на оваа седница го ставам на гласање.

Ве повикувам да гласаме. Благодарам. 

Вкупно гласаа 48 пратеници, од нив за предлогот гласаа сите 48, воздржани нема, против нема. 

Молам службите да утврдат точен број на присутни пратеници во салата. 

(Службите утврдуваат точен број на присутни пратеници во салата) 

Во салата има присутни 65 пратеници, полноважно е гласањето.

Констатирам дека Предлогот на Комисијата е усвоен. 

Пратеникот Илија Димоски, предлага дненвиот ред на оваа седница да се дополни со Предлог на одлука за објавување на јавен конкурс за избор на заменик директор на Дирекцијата за заштита на личните податоци. 
Предлогот ви е доставен. 

Го молам пратеникот Илија Димовска да ја образложи основната и неодложна потреба Предлог на одлуката да биде разгледана на оваа седница. 

Има збор пратеникот Илија Димоски, повелете. 

Илија Димоски: Благодарам претседателе. 

Комисијата за прашања на изборите и именувањата на својата седница одржана на 24 декември 2010 година, не утврди предлог за избор на заменик директор на Дирекцијата за заштита на личните податоци, бидејќи на претходно објавениот конкурс, пријави достави само еден кандидат. 

Поради ова Комисијата заклучи дека е потребно Собранието да објави јавен конкурс за избор на заменик директор на Дирекцијата за заштита на личните податоци, поради што предлагам Собранието на оваа седница, согласно член 70 од Деловникот на Собранието, да ја разгледа доставената Предлог одлука за објавување јавен конкурс за избор на заменик директор на Дирекцијата за заштита на лични податоци. Благодарам. 
Трајко Вељаноски: Благодарам и јас. 

Предлогот на пратеникот Илија Димоски, Предлог одлуката да се разгледа на оваа седница го ставам на гласање. 

Ве повикувам да гласаме. Благодарам. 

Вкупно гласлаа 59 пратеници, од нив за Предлогот гласаа 58, воздржани нема, еден против. 

Констатирам дека предлогот на пратеникот Илија Димоски, е усвоен. 

Комисијата за култура предлага дневниот ред на оваа седница да се дополни со Предлог на програма за одбележување на јубилејни годишнини од значајни настани истакнати личности за 2011 година.

Предлогот ви е доставен. 

Молам, претседателот на Комисијата да ја образложи основната и неодложна потреба Предлогот на програмата да биде разгледан на оваа седница.

Има збор претседателот на Комисијата, пратеникот Васко Шутаров, повелете. 

Васко Шутаров:Благодарам претседателе. 
Согласно  со Одлуакта за одбележувајње  јубилиејни годишнини на значајни настани, и истакнати личности во Република Македонија, значајните настани и истаканти личности што ќе се одбележуваат секоја година се утврдуваат со Годишна програма за одбележување на годишнини.

 Врз основа на член 5 од Одлуката Собранието на Република Македонија ја донесува годишната програма за одбележување на  значајни настани и истакнати личности, а таа надлежност е во рамките на работата на Комисијата за култура. Комисијата за култура на својата 20-та седница на 24 декември ја донесе Предлог програмата за одбележување на значајни настани, јубилии, годишници за 2011 година. Предвидовме во Предлог програмата 40 настани, значајни настани и истакнати личности, со оглед на тоа дека дел од чевствувањата и прославувањата на тие настани ќе се одвиваат уште во првата половина на месец јануари. Со тоа дека Предлог програмата се предлага во тековната година за следната година, предлагамврз основа на член 70 став 1 од Деловникот на Собранието на Република Македонија на 130-та седница на Собранието оваа точка да биде ставена на дневен ред.

Трајко Вељаноски: Благодарам.

Предлогот на Комисијаа за култура, предлогот на програмата да се разгледа на воаа седница, го ставамна гласањед.

Ве повикувам да гласаме.

Вкупно гласаа 59 пратеници, за предлогот гласаа 57, воздржани нема, 2 против.

Констатирам дека прелдогот на Комисијата за култура е усвоен.

Пред да продолжиме натаму за дополнување на дневниот ред, збор бара госпоѓа Цветанка Иванова, повелете.

Цветанка Иванова: Благодарам претседателе.

Како што ви е познато, почитувани колеги рпатеници, почитувани медиуми, пратеничката група на СДСМ, ЛП, НСДП и Нова алтернатива, на 5 овој месец поднесоа пакет акти со кои покрај другото бараат да се формира односно ова Собрание да донесе одлука за формирање на анкетна комисија за контрола на избирачките списоци.

Да потсетам, тој пакет на акти беа одлука за распуштање на Парламентот, која за жал ово Парламентот не ја прифати, го одби прелдогот на СДСМ и останатите пратенички групи за распуштање на Парламентот и распишување на предвремени избори. Поднесовме измени и дополнувања на Изборниот законик што денес на оваа седница е ставен како точка на дневен ред и останува уште одлуката за формриање на анкетна комисија за контрола на избирачките списоци.

СДСМ, НСДП, ЛП и Нова алтернатива и понатаму стојат на ставот дека на Република Македонија потребни и се предвремени избори заради севкупната ситуација. И понатаму ќе работиме на ова за предвремени избори, па ако сакате и за редовни избори затоа што сепак предвремените избори зависат од вас. Потребно е на време да се донесат измените на Изборниот законик, а пред се анкетна комисија е потребна за да изврши контрола на избирачките списоци кои што од пилот проектите во два града покажаа голема бројка на мртви души запишани  како избирачи. Затоа предлагаме заедно со измените на Изборниот законик, оваа седница да се дополни со точакта на дневен ред што веќе ја имаме писмено изработено, формирање на анкетна комисија за контрола на избирачките списоци.

Трајко Вељаноски: Благодарам.

Предлогот  дневниот ред на денешната седница да се дополни со одлука за основање на анкетна комисија, го ставам на гласање.

Ве повикувам да гласаме.

Вкупно гласаа 63 пратеници, 12 гласаа за, воздржани 51, против нема.

Констатирам дека предлогот не е усвоен.

Според тоа за днешната седница го предлагам следниот дневен ред.

1.Предлог на одлука за именување членови на Комисија за заштита од дискриминација,

2.Предлог на одлука за именување на член на Советот за статистика на Република Македонија,

3.Предлог на одлука за изменување на Одлуката за основање на пратенички групи на Собранието на Република Македонија за соработка со парламенти на други држави и избор на претседател и членови на пратенички групи на Собранието на Република Македонија, за соработка со парламенти на други држави,

4.Предлог на одлука за именување претставници во собирот на работници на Републичкиот завод за унапредување на домаќинствата во Скопје,

5. Предлог на одлука за објавуање јавен конкурс за избор на заменик диркетор на Дирекцијата за заштита на личните податоци, поднесено од пратеникот Илија Димовски,

6.Предлог на програма за одбележување на јубуилејни годишнини и значајни настани и истакнати личности за 2011 година.

7.Предлог на закон за ратификација на Спогодбата помеѓу Владата на Република Македонија и Владата на Р Косово за соработка во областа на здравството и медицината.

8.Предлго на закон за изменување и дополнување на Законот за работното време, задолжителните одмори на мобилните работници и возачите во патниот сообраќај и уредите за запишување во патниот сообраќај, прво читање.

9.Предлог на закон за интероперабилност во железничкиот  систем - прво читање.

10.Предлог на закон за изменување и дополнување на Законот за електронска трговија - прво читање.

11.Предлог на закон за енергетика - прво читање.

12.Предлог на закон за таксата за привремен престој  - прво читање.

13.Предлго на закон за изменување и дополнување на Законот за туристичката дејност - прво читање.

14.Предлог на закон за стопанските комори - прво читање.

15.Предлог на закон за изменување и дополнување на Законот за правна заштита на услугите  кои се засноваат на или опфаќаат условен  пристап - прво читање.

16.Предлго на закон за изменување и дополнување на Законот за едношалтерски систем и за водење на трговскиот регистар на други правни лица - прво читање.

17.Предлог на закон за изменување и дополнување на Зааконот за управување со пакување и отпакување на отпад - прво  читање.

18.Предлог на закон за градежно земјиште - прво читање.

19.Предлог на закон за изменување и дополнување на Законот за снабдување со вода за пиење и одведување на урбани отпадни води - прво читање.

20.Предлго на закон за изменување и дополнување на Законот за превоз во патниот сообраќај - прво читање.

21.Предлог на закон за изменување и дополнување на Законот за превоз на опасни материи во патниот и железничкиот сообраќај - прво читање.

22.Предлог на закон за изменување и дополнување на Законот за ученички стандард - прво читање.

23.Предлог на закон за изменување и дополнување на Законот за стручно образование и обука - прво читање.

24.Предлог на закон за изменување и дополнување на Законот за образование на возрасни - прво читање.

25.Предлог на закон за изменување и дополнување на Законот за сметководството за непрофитните организации - прво читање.

26.Предлог на закон за изменување и дополнување на Законот за вршење на услуги и брз трансфер на пари - прво читање.

27.Предлог на закон за изменување и дополнување на Законот за потрошувачите при договори за потрошувачкиот кредит - прво читање.

28. Предлог на закон за изменување и дополнување на Законот за административните такси - прво читање.

29. Предлог на закон за изменување и дополнување на Законот за ѓубрња - прво читање.

30. Предлог на закон за изменување и дополнување на Законот за производи за заштита на растениајта - прво читање.

31.Предлго на закон за изменување и дополнување на Законот за здравјето на растенијата - прво читање.

32. Предлог на закон за изменување и дополнување на Законот за евиденциите од областа на трудот - прво читање.

33.Предлог на закон за плати и надоместоци на избраните и именуванит елица во Република Македонија  - прво читање.

34.Предлог на закон за изменување и дополнување на Законот за доброволно капитално финансирано пензиско осигурување - прво читање.

35.Предлог на закон за изменување и дополнување на Изборниот законик - прво читање. 

ПоднесенодЧ Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугарески, Маринела Тушева, Никола Ќуркчиев, Томе Чинговски, Радмила Шекернска-Јанковска, Тито Петковски, Стојан Андов, Ѓорѓи Оровчанец, Соња Мираковска и Горан Мисовски.

36.Дополнет предлог на закон за гранична контрола - воторо читање.

37.Предлог на закон за управување со движењето на предметите во судовите - второ читање.

38.Предлог на закон за изменување и дополнување на Законот за задолжително капитално финансирано пензиско осигурување - второ читање.

39.Предлог на закон за изменвуање и дополнување на Законот за прогласување на Старата Скопска Чаршија за културно наследство од особено значење - второ читање.

40.Дополнет предлог на закон за изменување и дополнување на Законот за даночна постапка - второ читање.

41.Предлог на закон за изменување и дополнување на Законот за персоналниот данок на доход - второ читање.

42.Предлог на закон за изменување на Законот за денационализација - второ читање.

43.Предлог на закон за изменување и дополнување на Законот за регистрирање на готовинските плаќања - второ читање.

44.Дополнет предлог на закон за изменување и дополнување на Законот за семенски саден материјал за земјоделски растенија - второ читање.

45. Предлог на закон за прогласување на дел од планината Галичица за Национален парк - второ читање.

46. Предлог на закон за признавање на професионалните квалификации - второ читање.

47. Дополнет предлог на закон за основање на факултет за инфрматички науки и компјутерско инжењерство во состав на Универзитетот „Св. Кирил и Методиј“ - Скопје - второ читање.

48.Предлог на закон за изменување и дополнување на Законот за основање на Агенција за поддрка на предприемништвото на Република Македонија - второ читање.

49.Предлог на закон за изменување и дополнување на Законот за извршување по скратена постапка.

50.Предлог на одлука за давање согласност на утврдената стапка на надоемст од вкупниот приход на друштвата кои вршат енергетска дејнсот за  финансирање на работењето на Регулаторната комисија за енергетика на Република Македонија за 2011 година.

51.Предлог на фанански план на Регулаторната комисија за енергетика на Република Македонија за 2011 година.

52.Годишна Програма за работа на Агенцијата за електронски комуникации за 2011 годна.

53.Барање за давање автентично толкување на член 1 став 3 од Законот за изменвуање и дополнување на Законот за денационализација, пдонесено од пратеникот Горан Сугаревски.

Дали има предлози за изменување и дополнување на предложениот дневен ред.

Ги повикувам пратениците кои имаат предлози за изменување и дополнување на дневниот ред да се пријават за збор.

Бидејки нема пријавено за збор предложениот дневенр ед го ставам на гласање.

Ве повикувам да гласаме.

По предложениот дневен ред вкупно гласаа 67 пратеници, од нив за гласаа  65, воздржани 2, против нема.

Констатирам дека е усвоен предложениот дневен ред.

Пред да преминеме на расправа по точките од дневниот ред, ве потсетувам дека согласно член 89 ставови 2 и 3 од Деловникто на Собранието,пратениците се приајвуваат за збор во рок од една минута по отворањето на претресот.

Предлагачот и коордианторите на пратеничките групи може да се пријават за збор и во текот на претресот.

Листата на пратеници не може да се менува и дополнува во текот на претресот.

По исклучок, согласно Делвоникот за изменување и дополнување на Деловникот на Собранието,пратениците кои во една минута, по отворањето на претресот, се спречени да се пријават за збор, поради присуство на седници на работните тела или делегациите на Собранието чии членови се тие, имаат право да се пријават за збор од моментот кога присуствуваат на  седницата на Собранието, до колку претресот по точката од дневниот ред сеуште трае.

Едновремено ве известувам дека согласно член 85 став 3 од Деловникот на Собранието пратеник кој се пријавил за збор, а не е присутен во салата, кој е повикан да говори, го губи правото на збор за претресот за кој се приајвил и не може повторно да се приајви за истиот претрес.

Согласно член 86 од Делвоникот на Собранието и член 12 од Делвоникот за изменување и дополнување на Деловникот на Собранието, пратеник во текот на претресот може да говори само еднаш во траење од 10 минути, известителот на матичното работно тело и на Законодавно-правната комисија  10 минути, координаторот на пратеничката група или еден пратеник определен од пратеничката група или од коордианторот на пратеничката група, или предлагачот, може да говоратповеќе пати, но не повеќе од 15 минути вкупно.

Минуваме на точка 1 - Предлог на одлука за именување членови на Комисијата за заштита од дискриминација.

Предлогот на одлуакта ви е доставен.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката, да се пријават за збор.

Млам да се подели листинг на пријавени пратеници.

Има збор претседателот на омисијата за избори и именувања, пратеникот Илија Димовски, повелете.

Илија Димовски: Благодарам.

Бидејки имам повеќе списи и документи, ќе се обидам од место да објаснам ккао Комисијата дојде до овие предлози.

На својата седница на 24 декември, Комисијата една до точките по кои расправаше беше утврдување на составот на Комисијата за заштита од дискриминацијата.

Вие знаете дека според Законот за заштита од дискриминација, согласно член 18 и член 19, предвидено е  како ќе се состави Комисиајта за заштита од дискримианција.

Заради подобар вовед во дебатата денес, би сакал да ви прочитам дел од овие два члена.

Член 18 вели - за член на Комисијата може да биде иемнувано лице кој ги исполнува следните услови: да е државјанин на Република Македонија, да има псотојано место на жвиеење во Република Македонија, да има високо образование и искуство од областа на човековите права и општествените науки.

Тоа е во врска со составот, при што во законот исто така се  бара и соодветна и пропорционална застапеност по однос на различните елементи веќе присутни во нашето општество,а во насока на заштита на правата на граѓаните. Од тој аспект, Комисијата имаше одговорна задача, што се надевам дека и одговорно ја заврши.

По предлог на Комисијата, Собранието на Република Македонија распиша оглас на кој се пријавија 38 кандидати, за кои со сите вас можам искрено да споделам мислење дека поголемиот дле апсолутно ги исполнуваат условите да бидат дел од Комсијата за заштита од дискриминацијата.

Би кажал дури дека искрено жалам што Комисијата за заштита од дискримианција ќе брои само 7 член апоради тоа што некои од луѓето кои по логика на возможноста не успеаа да влезат, можеби же беа добро дополнување во работата и во ефективноста на работата на Комисијата за заштита од дискриминиацијата. Меѓутоа, сепак би сакал да потенцирам дека Комисијата за прашања на избори и именвуањата направи се што е во нејзина моќ во исто време да направи добар избор на поединци, меѓутоа во исто време и да направи еден тимски состав од 7 члена, од луѓе кои ефиаксно, за прв пат во Република Македонија ќе почнат да спроведуваат закоснка регулатива од областа на заштита од дискримианцијата. Од тој аспект, во проценката кои луѓе да бидат предложени за составот на оваа комсиија се водевме од неколку аспекти.

Прво, Земавме предвид дека Комисијата треба да биде кохезивно тело во кое ќе иам претставници од повеќе различни нивоа на професионален интерес, професионален капацитет, за да составиме еден добар тим кој ќе може ефикасно да функционира.

Второ, апсолутно, поради тоа што и самата проблематика предвидува дека тоа е заштита од дискриминацијата, меѓутоа имаме и обврска според Уставот на Република Македонија односно едно од начелата на Уставот е соодветната етничка застапеност. Посебно во едно вакво одговорно тело водевме сметка од 7 члена двајца припадници да бидат на Албанската етничка заедница и еден претставник од 5-те помали етнички заедници.
Значи, има двајца членови кои што се предложени кои што се припадници на албанската етничка заедница, има еден член  кој што е припадник на влашката етничка заедница, меѓутоа таму е на некој начин слободно изразено без некоја обврска можеби и како преставник на сите помали етнички заедници. Во исто време сето  тоа требаше да се искомбинира да имаме и адекватна родова застапеност поради тоа што немаше да имаме образ да зборуваме за Комисија за заштита од дискриминација во која што би имале сооднос 6:1 во полза на машиот, или во полза на женскиот род. Значи, не можевме да составиме комисија во која што сите членови би биле мажи, односно сите членови би биле жени. Тоа исто така, беше прилично значаен критериум. 

Четврт значаен критериум е професионалниот бекграунд и професионалната едукација која што ја имаат сите овие кандидати кои што ќе ги споменам малку подолу во мојата дискусија. И водевме сметка покрај овие претходно споменати критериуми да можеме да го вклопиме и критериумот на професионална издржаност на нашите предлози. Оттаму јас сум среќен што во овој Предлог состав на Комисијата има тројца професори, има еден демонстрант студент на генерација, има декан на Правен факултет. Има двајца врсоки работници во Министерството за труд и социјална политика со работно искуство со над 20-тина години кои што директно работат едниот на проблематиката на социјалната заштита, а другиот во исто време работи на родовата политика, односно спроведување на балансите во родовата политика, а се дел исто така од критериумите кои што претходно ги споменав. Исто така, ќе бидам доволно искрен да ви соопштам дека се водевме од начелото дека сакаме да составиме тим, а не сакаме да составиме собир од поединци кои што ди сега не покажале тимски способности во својата работа, односно немавме намера и немаме намера и тоа одговорно го тврдиме во состав на едно вакво значајно тело да предлагаме личности, кои што во последниве десетина години ја докажале својата  конфликтност во општеството. Поради тоа што оваа Комисија треба да решава такви проблеми, а не да создава нови проблеми во општеството со провоцирање и продуцирање на конфликти било да е директно внатре во Комисијата, било да е во општеството. 

За предлози се предложени следните луѓе. Господинот Душко Миновски, дипломиран социјален работник и магистар кој што е државен советник во Министерството за труд и социјална политика, беше државен секретар во истото Министерство, бил раководител на повеќе сектори и одделенија во Министерството за труд и социјална политика поврзани од социјалната заштита и од семејната заштита. Активен соработник е на повеќе невладини организации од областа на заштита од дискриминацијата.

Господинот Ризван Сулејмани, професор на Државниот универзитет во Тетово, професор по предмети како социологија на право, европска интеграција и цивилизација, теорија на општество, бил министер за локална самоуправа кога го спроведувал процесот на децентрализација клучен во спроведувањето на ваквите политики во Република Македонија и бил два пати член на македонскиот Парламент. Инаку, е доктор на политички наруки и магистер на Европски интеграции и комуникации. Потпретседател е на неколку невладини организации во Република Македонија.

Трет кандидат е професор доктор Јован Ананиев, вонреден професор на Правниот факултет во Штип кој што е доктор на науки, меѓутоа има пријавено и втора докторска дизертација на тема: човекови ресурси и социјална инфраструктура како детерминанти на руралниот развој во склад со принципите на Европска унија од областа на социолошките науки. Човек кој што во својата професионална биографија има огромен број на трудови во кои што учествувал, а се од областа на социјалната заштита што не би можел сега да ги читам. Господинот Агим Нухиу, исто така, професор на Државниот универзитет во Тетово кој што во одреден период од две години ја извршувал и функцијата  декан на правниот факултет. Инаку, тој е професионалец од областа на граѓанското право.

Ирена Горгиева, од Кавадарци, активист во повеќе невладини организации во својот град поврзани со заштитата на човековите права.

Госпоѓата Ленче Коцевска која што е долгогодишен работник во Министерството за труд и социјална политика посебно во делот на заштита на родовата политика. Учествувала во огромен број на обуки, има добиено огромен број на сертификати од овие области. Нема да ги читам поименично, поради тоа што ги имате добиено.

И госпоѓата Даниела Паунова, демонстратор на предметот Трудово право на Правниот факултет. Студент на генерација, најдобар студент на Правниот факултет во генерација 2003-2007 година, најдобар студент по општествени науки на Универзитетот Св.Кирил и Методиј итн. 

Со оглед на сето ова, јас уште еднаш ќе потенцирам, дека можеби  Комисијата не успеа да ги вклопи сите поединечно. Меѓутоа, со целиот мој кредибилитет тврдам дека овој состав е најдобриот возможен состав кој што ќе гарантира и личен квалитет на предложените кандидати кој што ќе гарантира и тимска работа и ефикасност во работата на Комисијата за заштита од дискриминацијата. 

Рафис Алити: Благодарам и јас на претседателот на Комисијата за исцрпното излагање.

Има збор пратеникот Славица Грковска.

Славица Грковска: Благодарам.

Почитувани колешки и колеги, она што го кажа господинот Димовски како претседател на Комисијата за избор и именувања е сосема во спротивност во она што го гледаме како предлози за членови на Комисијата за заштита од дискриминација. Сакам да кажам дека ниту еден од наведените членови освен тоа дека има високо образование, не ги исполнува критериумите да биде еден од експертите од областа на човековите права, почнувајќи од Душко Миновски, завршувајќи со Даниела Паунова. Меѓутоа, покрај другите работи, има и други контраверзи што се однесува во предложените кандидати. Јас ќе почнам од 4-от критериум кој што господинот Димовски го најави, а  тоа дека е горд на нивниот професионален бекграунд. 

Господине Димовски, како може да бидете горд на професионалниот бекграунд на Ирена Горгиева од Кавадарци која што е дипломиран учител и  нема ниту еден ден работно искуство. Како може дипломиран учител без ниеден ден работно искуство да кажете дека е доволен експерт да биде во Комисијата за заштита на човекови права кога имате од друга страна професор и магистар на економски науки кој што има трудови од областа на човековите права, кога имате професор доктор на правни науки, тоа е госпоѓата Мирјана Најчевска која исто така е докажан експерт по човековите права. Меѓутоа претпоставувам дека не се вклопува во менталниот склоп на ВМРО-ДПМНЕ и еве, како што дофрлате од место, вие сметате дека е конфликтна личност и тоа е доволен критериум да ја исфрлите. Конфликтна личност, според вас секако. Имате низа други кандидати кои што вршеле обуки на оние кои што требале да бидат експерти за човекови права, како што е господинот Жарко Хаџизафиров, итн, да не ги читам останатите, затоа што навистина немам време. Значи, тука паѓа во вода вашиот четврт критериум и вашето величење на професионалниот бекграунд на предложените кандидати.

Понатаму, велите дека сте среќен, затоа што има тројца професори, декан, демонстратор, итн. Еве, да дојдеме до деканот. Станува збор за господиниот Агим Нухиу, магистер по правни науки од село Слатино Тетово, в.д. декан на Правниот факултет на Државниот универзитет во Тетово. Знаете ли дека не треба да бидете горд со овој предлог. Знаете зошто? Затоа што е спротивно на Законот за високо образование. За да биде некој декан или во најмала рака в.д. декан треба да биде избран од редот на редовните и вонредните професори на единицата на Универзитетот. Во случај да нема редовни и вонредни тогаш може да биде избран од редот на доценти. Меѓутоа, бидејќи господинот Агим Нухиу е магистер, не може никако да биде ниту доцент, ниту вонреден, ниту редовен професор. Значи, имате проблем со биографијата и со статусот на предложениот кандидат. Јас не знам зошто државниот просветен инспекторат врши само селективни инспекции на Универзитетот Св.Кирил и Методиј во Скопје, а она што е флагрантно кршење на Законот за високо образование на Универзитетот во Тетово не го санкционира. Значи тука паѓа вашиот критериум, вашата гордост и вашиот аргумент за тоа дека треба да бидете среќен од ваквиот избор на кадри. 

Понатаму, Паунова Даниела, дипломиран правник од Штип, зошто едноставно не кажете дека покрај тоа што е вработена во Собранието е соработник на колегата Влатко Ѓорчев. Дали тоа беше клучниот критериум заради која што ја избравте од сите оние останати кои што имаат право многу поголемо, согласно Законот за заштита на дискриминацијата да бидат избрани во оваа комисија, вие се одлучивте исклучиво за партиски кадри. Заради тоа што покрај контраверзите кои што беа пропратени и при гласњето на Законот за заштита од дискриминација, вие очигледно сте бирале членови со слична матрица, односно од иста матрица, од матрицата на ВМРО-ДПМНЕ за да можат да бидат во согласност со вашиот концепт за тоа како треба да се применува Законот за заштита од дискриминација и да не смеат да мрдаат ниту лево, ниту десно од насоките кои што ВМРО-ДПМНЕ како партија ги постави и при носењето на законот и при тоа како треба да функционира Комисијата за заштита од дискриминација.

Да одиме понатаму. Имате предлог за госпоѓата Ленче Коцевска која е дипломиран правник и дел од Министерството за труд и социјална политика. Јас се прашувам, зошто токму тројца од Министерството за труд и социјална политика од кои делови од нив воопшто немаат никаква врска со  областа на човековите права. И покрај тоа што има вработени во Министерството за труд и социјална политика кои што можат многу повеќе да одговорат и подобро да одговорат за областа на човековите права, отколку оние што вие сте ги избрале. Вие велите дека сте внимавале и на етничката припадност и на родовата еднаквост во Комисијата, меѓутоа одредени членови што кандидирале, а што сте ги одбиле навистина не заслужуваат ваков третман и ваква споредба. Наспроти оние што ги прочитав до сега, нема изговор зошто не би го одбрале магистер Беким Кадриу кој што магистрирал на дисертација Начелото на недискриминација во меѓународното право и Европскиот суд за човекови права. Во 2009 година магистрирал на тема Меѓународни човекови права во САД. Сакате да ми кажете дека овој е неподобен и не ги исполнува критериумите во законот, или неподобен е исклучиво по партиската припадност која што очигледно ја нема. Заради тоа што согласно критериумот на законот овој е еден од ретките  кои што се кандидирани, а кои што вие сте сметале дека не ги исполнува критериумите. Претпоставувам заради тоа што е магистер токму за меѓународни човекови права, она што најмногу е потребно во Комисијата за заштита на човековите права. Меѓутоа, факт е дека буквалното партизирање и контролирање на сите возможни регулаторни и независни тела во Република Македонија на регулаторни и независни институции на крајот на краиштата кога вие си дозволивте да го контролирате и Парламентот, Владата да го стави под контрола и Парламентот и медиумите, тогаш веројатно не би требало да бидам изненадена од ваквиот дилетантски однос за избор на Комисијата за заштита од дискриминација. Благодарам.

Рафис Алити: Благодарам и јас.

Реплика има пратеникот Александар Спасеновски.

Александар Спасеновски: Благодарам претседателе.

Би сакал да ги искористам овие три минути да се осврнам на одредени аспекти поврзани со изборот на членовите на Комисијата за заштита од дискриминација и во таа смисла да се обидам да укажам на одредени нешта кои што за мене мислам дека се важни, а верувам дека ќе фрлат ново светло во однос на дискусијата на колешката. Инаку, мислам дека дебатата за членовите на Комисијата за заштита од дискриминација според мене е особено важна заради тоа што таа претставува втората голема фаза после донесувањето на Законот за недискриминација. Доколку дебатата за Законот за недискриминација предизвика остри полемики помеѓу пратениците во Собранието на Република Македонија и помеѓу јавноста, сметам дека изборот на членовите на Комисијата за заштита од дискриминација треба да предизвика исто така значаен интерес, бидејќи тоа практично претставува телото кое што на дело треба да го спроведе она што се нарекува одредба од Законот за спречување заштита од дискриминација. И во оваа прилика особено е важно да истакнеме дека од 1 јануари следната година практично ние ќе имаме функционално тело кое што ќе овозможи спречување и заштита од дискриминацијата согласно одредбите од законот кој што го усвоивме пред неколку месеци оваа година. Во таа смисла кога зборуваме за членовите на Комисијата за спречување за заштита од дискриминација, јас само би можел да се согласам со она кое што го кажа Грковска, во смисла на фактот дека секако дека постојат во рамките на овие личности кои што се пријавени голем дел кои што би можеле да бидат дел од оваа комисија. Но, во таа смисла доколку според мене доколку погледнеме во делот на составот на членовите на Комисијата, ќе видиме дека треба да бидат задоволени поголем број на критериуми. И не би сакал да навлегувам во биографиите на кандидатите, меѓутоа сметам дека најважно е да бидат задоволени повеќе критериуми во смисла на полова рамноправност, етничка рамноправност, личности кои што доаѓаат од главниот град, личности кои што доаѓаат од останатите градови на Република Македонија и така да се вообличи некаков состав кој што ќе овозможи целосно остварување на можностите на правата на Комисијата за заштита и спречување од дискриминација. Во таа смисла само би сакал да укажам и на некои дополнителни механизми кои што му стојат на располагање на Собранието на Република Македонија, а тоа се годишните извештаи и следењето на работата на оваа Комисија. И се разбира доколку сметаме дека телото не е соодветно итн, можеме тој став да го искажеме за време на расправата и разгледувањето на извештаите кои што ќе ги поднесува ова тело. Исто така што е особено важно, дека е најважно од се да се потенцира фактот дека конечно имаме Комисија која што ќе го следи овој процес и ќе овозможи поголема заштита од дискриминацијата на граѓаните на Република Македонија. 

Рафис Алити: Контра реплика има пратеникот Славица Грковска.

Славица Грковска: Господине Спасеновски, прво нема да имаме функционално тело што ќе ги споредува одредбите на законот. Затоа што ниту еден од овие кандидати не ги задоволува критеруимите што законот ги бара. А законот го донесовте вие. Вие го пишувавте, не прифативте сугестии, го донесовте онаков каков што мислевте дека ви е потребен. 

Второ, јас би сакала да навлезете во биографиите на кандидатите, заради тоа што единствено биографиите на кандидатите треба да бидат критериум за тоа дали треба да бидат делови од оваа Комисија, или не. Не може Ирена Горгиева од Кавадарци која што е дипломиран учител и која што практички нема биографија, нема ниту еден ден работен стаж. Само со тоа што е дипломиран учител да биде во Комисијата за заштита на човекови права. А Мирјана Најчевска, затоа што вие ја нарекувате конфликтна , да биде единствениот критериум вашата етикета дека не треба да биде дел од неа. Еве, имате друга, под реден број 13. Погледнете, друга жена од Штип која што исто така би можела да биде член на оваа Комисија. Сосема случајно ја видов сега додека ја имавте репликата. 
Рафис Алити: Благодарам.

Реплика има пратеникот Џеват Адеми, повелете.

Џеват Адеми: Благодарам.

Почитувана колешке Грковска, мојата реплика ќе биде во својство на член на Комисијата за избори и именувања и како член на Националното координативно тело за недискриминација. Сакам да ве уверам дека Комисијата строго го почитуваше Законот, објави конкурс на кој за среќа се пријавија квалитетни кадри и не беше лесно од тие квалитетни кандидати да се изберат седумина. Сакам да ве уверам дека аргументацијата на претседателот на Комисијата за прашања на изборите и именувањата за посочениот и предложен кандидт м-р Агим Нухиу се мои аргументи. Сакам да ве уверам, ако го прочитате тоа што го пишува во неговата биографија професорот Нухиу е професор на Државниот универзитет во Тетово, не е вд декан. Во фазата на консолидирање на Правниот факултет во Тетово едно време беше вршител на должноста декан, на Државниот универзитет во Тетото Правниот факултет има избран декан и не е предмет на посочување на просветна инспекција за непочитување на Законот за високо образование.

Во едно морам да се согласам со вас, навистина жалам за малиот број на членови на Комисијата, затоа што кандидатот Бекин Кадриу е квалитетен кандидат, меѓутоа, немате ниту еден аргумент кој ќе го спорите освен Агим Нухиу, инженерот Ризван Сулејмани, кој е воедно и доктор на политички науки, така што најодговорно ви тврдам дека при одлучувањето моравме да водиме сметка и за стручноста и компетентноста. Со сета почит за другите членови, меѓутоа, морам да ве уверам дека токму Агим Нухиу е еден од најквалитетните идни членови на оваа Комисија за заштита од дискриминација. Се согласувам, ова е важно тело, ова е тело кое има потреба од стручни и квалификувани кадри и бидете уверени дека овие имиња кои се предлагаат, особено Агим Нухиу, е еден од најквалитетните прадлози. Благодарам.

Рафис Алити: Благодарам.

Контра реплика има пратеникот Славица Грковска, повелете.

Славица Грковска: Благодарам.

Господине Адеми, сакате да ми кажете дека покрај тоа што спротивно на Законот за високо образование господинот Нухиу бил вд декан на Правниот факултет на Тетовскиот универзитет, но сега тоа не е точно и сега уште дополнително му е фалсификат биографијата што ја предложил? Вие велите дека сте член на Комисијата за прашања на изборите и именувањата, но не ве видов на седницата, јас бев присутна на таа седница и на списокот што го добивме како официјален предлог од Комисијата стои дека Агим Нухиу е вршител на должноста декан на Правниот факултет на овој Универзитет. Не можете да ме убедите дека е подобар само за да верувам на збор од господинот Беким Кадриу, кој е магистар по Меѓународно право на темата за недискриминација и меѓународни човекови права. Ако велите дека строго сте се воделе по законот, тогаш по секој критериум господинот Беким Кадриу ќе биде на местото на било кој од овие што вие сте ги предложиле. И кој рече дека мора да има само двајца припадници на албанската етничка заедница? Ако имате добри предлози што го исполнуваат законот, навистина жалам што сакате да ме уверите дека господинот Беким Кадриу не може да биде само заради тоа што сте ја исполниле квотата од двајза Албанци во комисијата.

Рафис Алити: Благодарам.

Реплика има пратеникот Димовски Илија, повелете.

Илија Димовски: Благодарам.

Само да појаснам дека не е во ред кога се забележува. Во ред е да имаме различни ставови по одредени прашања, меѓутоа, не е во ред кога се забележуваат елементи на обид на неискреност. За господинот Агим Нухиу прецизно е напишано во кој период бил вршител на должноста декан, тоа е малку преувеличување на работите. Нема да дозволам да бидам вовлечен во таква расправа во која ќе треба да етикетираме некого, да го напаѓаме, да го ставаме на рамниште на ругање итн, а во исто време некого да го креваме до небеси.

Јас кажав почитувана госпоѓо Грковска дека од 38 предложени кандидати најголемиот дел ги исполнуваат условите да бидат членови на Комисијата и искрено жалам што не може да има повеќе од седум. Ние моравме да внимаваме во една личност во неколку наврати да бидат опфатени повеќе од критериумите кои ги опфативме. Една од личностите во исто време е со огромно искуство во заштита на родовата политика, односно спроведување на родовата политика, во исто време е припадник на понежниот пол и во исто време е припадник на една од помалите етнички заедници. Во една личност се вклопиле повеќе критериуми и се изградил еден состав кој ќе може, иако со седум луѓе, по повеќе основи да ги исполнува критериумите. Разбирам дека можеби имало и некои луѓе дополнително што можеле да бидат во составот, но немојте да мислите дека овие седум се врховна вистина. Не е во таа смисла, меѓутоа, во овие седум успеавме да ги вкрстиме сите критериуми и да создадеме еден состав на Комисијата за заштита од дискриминацијата што по сите критериуми ќе ги исполнува овие услови, да има и од Скопје, да има и надвор од Скопје, да има Македонци, Албанци, припадници на другите етнички заедници, да има мажи, да има жени, да има и теоретичари, да има и практичари, да има луѓе кои се занимавале со заштита во овој домен од социјална заштита, родово право, граѓанско право итн. Од сето тоа да се состави се доаѓа до овој резултат. Ако сега кажуваме овој не чини, овој чини, тоа е само лично насочување кон луѓето во негативна или позитивна смисла само заради тоа дали се избрани или не се избрани во овој состав. Не е фер ниту спрема тие што се избрани, не е фер ниту спрема тие што не се избрани.

Од тој аспект, апелирам да не ја сведуваме работата на етикетирање на луѓето, туку да ги разгледаме критериумите и да видиме дали Комисијата успеала да ги испони критериумите. Благодарам.

Рафис Алити: Благодарам.

Контра реплика има пратеникот Грковска Славица, повелете.

Славица Грковска: Благодарам.

Господине Димовски, вие почнавте да ги етикетирате луѓето во вашето образложение на предлогот. Ако се сеќавате, вие самите рековте дека Мирјана Најчевска не е прифатлива заради тоа што е конфликтна личност. Сакате да ми кажете дека од 38 луѓе, меѓу кои е и Славчо Димитров од Евро Балкан, кој што ви е близок и кој работел, бил проект координатор на Македонската асоцијација за слободна сексуална ориентација итн, пак ќе го спомнам господинот Беким Кадриу, ќе спомнам и други кои работеле во оваа сфера, наместо нив вие поприоритетна Ирена Ѓоргова, која еве ќе дополнам не е само дипломиран учител, туку имала обука за пијано на Музичката академија во Загреб, и тоа ви е вам исполнување на критериумите на Комисијата за заштита од дискриминација.

Рафис Алити: Благодарам.

Збор има пратеникот Поповска Лилјана, повелете.

Лилјана Поповска: Благодарам.

Почитуван потпретседателе, почитувани колеги пратеници,

Најпрво го поздравувам изборот на членови на Комисијата за заштита од дискриминација. Добро е што го направивме тоа и што го запазивме рокот тоа да биде пред Нова година. Пред оваа комисија ќе стои многу сериозна работа, ние треба да влеземе во европските текови и да покажеме дека во овој сегмент ги применуваме европските методи на делување.

Што се однесува до составот на Комисијата, секогаш може да биде и подобро и полошо. Според она што го видов како кандидати што се пријавиле за овие функции за членови на оваа Комисија, таму навистина има едне брилијантен состав, од 75% од нив можеше да се направи една извонредна комисија доколку бројот го дозволуваше тоа. Меѓутоа, оние членови кои се избрани во составот на оваа Комисија во поголем дел или најголемиот дел ги задоволуваат критериумите. Има неколкумина за кои јас можеби не сум убедена дека баш морале да бидат овде, од кои веројатно можеле да се најдат подобри кандидати, меѓутоа, поголемиот дел од членовите избрани во оваа Комисија се соодветни и верувам дека ќе дадат позитивен резултат.

Верувам дека Комисијата ќе почне што поскоро да работи и ќе ни ги крене менталните бариери и кај оние од една страна кои се плашиме дека Законот за заштита од дискириминацијата можеби ќе се заобиколи и нема како што треба да се спроведува, но и кај оние другите кои можеби се со страв дека некој може да го злоупотреби Законот и на еден или друг начин да наштети на општото добро. Јас сум убедена дека Комисијата ќе ја исполни својата задача и дека ќе не доближи до европските правила и пракса за справување со дискриминацијата. И посакувам успешна работа и времето ќе покаже на крајот кои од овие дале добар резултат, а кои не.

И само една размисла, бидејќи повеќе мина тоа го спомнаа и од позицијата и од опозицијата, да размислиме дали можеби нема да ни треба поголем состав отколку седум члена.

Рафис Алити: Благодарам.

Реплика има пратеникот Макрадули Јани, повелете.

Јани Макрадули: Благодарам.

Јас се извинувам што не излегувам на говорница, сигурно е и соодветно на настапот и ова мое реплицирање од место.

Во изминатиов период во Македонија можеби се навикнавме на две работи, за жал, се навикнавме, на тоа дека вистината е прелесна или преефтина категорија и второ дека лицемерието е бескрајно и дека одржувањето на власт преку газењето дури на сопствените членови партиски нема граница. Веројатно поговорката на Ајнштајн што сум ви ја кажал неколку пари дека само вселената и човечката глупост се бескрајни, при што не бил сигурен за вселената, комотно можеме да и дадеме една метафора на политичкото лицемерие.

Од предложените кандидати ние имаме човек кој бил на листаа за кандидат за пратеници, за Советот од госпоѓа Лилјана Поповска. Тоа нам не ни пречи да кажеме дека оваа Комисија без господинот Звонко Шавревски е Комисија некредибилна. Нам не ни пречи од опозицијата тоа да го кажеме, бидејќи ако еден од синонимите за луѓето кои се бореле во целиот овој процес за заштита од дискриминација бил господинот Звонко Шавревски и сега на говорница да излезете и да кажете дека оваа Комисија е добра затоа што е изгласана пред Нова година, мислам навистина која е границата на политичката цена на останување на власта. Затоа оваа држава не може да оди напред. Сведоци сме последната недела колку е малку и на што безвредно ја поставуваме политиката во Република Македонија. Наместо да работиме за граѓаните на Република Македонија, ги поставивме личните интереси овде или ги поставуваат лидерите на помалите политички партии, дури и спротивно на своите членови, го газат нивниот труд единствено за да останат како дел од владината коалиција. Вие сега кога ќе излезете надвор од границите на државата, јас знам дека госпоѓа Лилјана Поповска ќе ја критикува оваа Комисија, ама патриотите се тука на говорница. Благодарам.

Рафис Алити: Благодарам.

Контра реплика има пратеникот Поповска Лилјана, повелете.

Лилјана Поповска: Благодарам
Третманот на другите политички партии, освен двете најголеми во Македонија, е таков каков што е и во тој дел веројатно ќе се согласиме со вас во моментов додека сте опозиција господине Јани Макрадули, не сме спремни да споделуваме, тоа важи за вас поголемите. Меѓутоа, другите сите сме научени дека нашата мисија што ја имаме на политичката сцена ќе треба да ја спроведеме и ќе треба да се бориме за неа, нема да ја постогнеме во еден ден, еден наврат, еден мандат. Затоа јас ќе останам и ние од ДОМ ќе останеме на политичката сцена, независно што Звонко Шавревски како еден водечки член и основач на ДОМ не е во оваа Комисија, затоа што нашето постоење на политичката сцена не го сфаќаме како пазарење за еден, двајца, дваесет или двесте луѓе, затоа што имаме мисија која што ја спроведуваме. А борбата трае, овој пат Звонко Шавревски неправедно не е член на оваа Комисија за заштита од недискриминација и само во тој дел се согласувам со вас. Меѓутоа, ние ќе продолжиме и верувам дека правдата ќе си го најде своето место.

Рафис Алити: Благодарам.

Реплика има пратеникот Иванива Цветанка, повелете.

Цветанка Иванова: Благодарам.

Колешке Лилјана Поповска, изненадена сум од вашиот говор. Требаше да реплицираме за да извлечеме од вас став дека оваа Комисијата за заштита од дискриминација без господинот Звонко Шавревски, кој што сам се пријавил на овој оглас, навистина не значи ништо. Вратете се наназад сите пратеници што подолго време сме во ова Собрание и потсетете се само кој човек од овој список на кандидати ви асоцира на борба против дискриминација. Сите оние што асоцираат на борба против дискриминација ги нема тука.

Зошто колешке Лиле Поповска не се побунивте, зошто не побаравте поддршка од нас и од опозицијата затоа што во клучни моменти ние знаеме да отстапиме од нашите ставови и да поддржиме вистински човек. Зарем можете да ја поддржите оваа Комисија за борба против дискриминација без Звонко Шавревски со кој 10 години заедно со нас се бори против дискриминацијата и е ваш член. Нам не ни пречеше што е ваш член, ќе му дадевме поддршка.

Зошто колешке Лиле Поповска не ја поддржавте госпоѓата Најчевска, која што исто така кога ќе и споменете име асоцира на борец против дискриминацијата. Зошто колешке Лиле Поповска не ја поддржавте госпоѓата Гордица Бошковска со која што заедно работевме или работевте на Законот за мобинг. Зошто колешке Лиле Поповска ќе гласате за некоја, нека ми извини, Ирена Георгиева, која освен година на раѓање и што завршила нема никакво искуство. Зошто колешке Лиле Поповска ќе гласате за некоја Паунова Даниела која што е вработена во Собранието, а јас сеуште не ја знам, значи штом не ја знам не се истакнала нешто многу во борбата против дискриминацијата за да може да го заземе ова престижно место. Заради ова, заради ваквите работи, заради ваквите критериуми кои преовладуваат при утврдувањето на можните кандидати ние сме против, затоа што навистина воде како што рековте вие не се пазарите, меѓутоа, очигледно е, самиот избор покажува дека се е пазар. Благодарам.

Рафис Алити: Благодарам.

Контра реплика има пратеникот Поповска Лилјана, повелете.

Лилјана Поповска: Благодарам.

Жал ми е колешке Цветанка Иванова што последниве зборови ги кажавте, веројатно го кажавте она што вие сметате дека се е пазар. За мене не е се пазар. Мнозинството во моментов, очигледно ке го изгласа овој состав на Комисијата, како што кажав, во поголемиов дел овој состав на Комисијата е коректен. Тој не е најдобриот што ние можевме да  го имаме според понудените кандидати. Меѓутоа е доволно добар   да можам да гласам со мирна совест. Инаку не би гласала и мислам дека  тоа ви е сосема јасно. 
А, што се однесува за тоа што жалите за Звонко Шавревски, колегата, основач на ДОМ, јас ќе кажам уште нешто, многу е добро што се  согласуваме околу неговото значење во  двичењето за хендикепот и за правата на лицата со хендикеп, Јас ве повикувам заедно да го завршиме она што  не го завршивме кога заедно бевме пред првиот мандат на Парлрментот, да се  донесе втората фаза од системскиот закон  за   правата на лицата со хендикеп.
Рафис Алити: Реплика има пратеникот Бендевска Весна, повелете.

Весна Бендевска: Благодарам господине потпретседателе,

Госпоѓо пратеник, госпоѓо претседател  на собраниската Комисија за еднакви можности,

Ќе ми дозволите сосема оправдано да се сомневам  во вашиот демагошки настап кога сметате дека предложениот состав на ова многу важно тело, многу сериозна комисија што ќе мора  да обезбедува на секој граѓанин кој ќе се жали дека е жртва  од дискриминација по било кој основ, ќе  мора согласно законот да му пружа  сериозна помош. 

Навистина се плашам и за тоа говорев дури кога го носевме законот дека оваа комисија ќе прерасне во  истата онаа форма во која и постои Комисијата за   заштита на еднаквите можности, што, и за вас беше тогаш прифатлив предлогот во рамките Министерството за труд и социјална политика ќе обезбедува заштита од нееднаков третман.

Ајде да бидеме сериозни, ве прашувам вас, вие, во вашето политичко портфолио сакате да се фалите дека сериозно учествувавте во креирање на Законот за еднакви можности и во она што значи негова комплетна нефункционалност. 4 години по постоење на оваа Комисија за заштита на еднакви можности во Република Македонија, пред таа Комисија нема пријавено ниту еден случај и секој од нас знае дека тоа не значи дека во Република Македонија сме обезбедиле еднакви можности за секого. Ќе се согласите и вие.

Меѓутоа, токму заради непринципиелната поставеност на таа Комисија, апропо ваквата непринципиелна поставност  и на Комисија за заштита од дискриминација, убедена сум, заради вашето сериозно политичко искуство, дека сами знаете дека особено со ваков состав, оваа Комисија букавално нема да разгледа ниту еден случај што ќе се жали  дека врз него не е обезбеден еднаков третман, за што Уставот му обезбедува, согласно членот 9  и еднакви можности.

Имавте долг ангажман и околу заштитата  на лицата со хендикеп. Почнавте, не дозавршите, се префрливте на она што значи еднакви можности на права и жени. Почнавте, донесен е закон што не функционира, Комисија, се разбира, вметната во извршна власт, што не функционира, сегамислам дека имате најмалку право и компетенција да говорите за Комисија за заштита од дискриминациј, бидејќи сите три нивоа на поставеност, се разбира апропо вашиот личен ангажман, не обезбедуваат тоа што значи ефектуирање на надлежностите на Комисијата, согласно Законот. 

Рафис Алити: Благодарам.

Контра реплика има пратеникот Поповска Лилјана.

Лилјана Поповска: Благодарам господине потпретседател.

Почитувана колешке Бендевска, човековите права се еден комплекс  прашања. Нема префлање од тема на тема. Дали во еден момент се работи за правата на жените и мажите, на лицата со хендикеп, на правата на здрав живот, еколошки права, тоа е еден комплекс на прашања. На тоа сум посветена во целото мое политичко делување, а ќе бидеме и понатаму.

Инаку, вие сте претседател на Анкетната  комисија, јас сум претседател на Комисијата за еднакви можности на мажите и жените. Верувам дека низ добра соработка, низ коректна соработка можеме битно да придонесеме за правилно насочување на текивите и на работата на оваа Комисија.

Инаку правниот застапник за родови прашања, госпоѓата Ленче Коцевска, таа е одговорна токму за родовите прашања и мислам дека е апсолутно компетентен човек, нејзиното именување во Комисијата сите го поздравивме. Исто така и вклучувањето на Душко Миновски мислам дека тешко некој од нас може да го оспори, кој е стручњак за овие прашања. Има и ред други.

Рафис Алити: Благодарам.

Реплика има пратеникот Грковска Славица, повелете.

Славица Грковска: Госпоѓо Поповска,

Очекував покритично искажување од ваша страна за предлозите на Комисијата за заштита од дискриминација, меѓутоа очигледно, многу лесно се вклопивте во матрицата на ВМРО ДПМНЕ за тоа дека оние кои се избрани треба да одговараат на менталниот склоп на владеачката коалиција што директно имаше влијание на тоа каков Закон за заштита од дискриминација имаме. 

Не можам да сфатам како може за вас Ленче Коцевска да биде поголем експерт која  до 2009 година била адвокат и во 2009 година сте ја вработиле во Министерството за труд и социјална политика од на пример, Билјана Чавковска доктор на правни науки од Струга која има завршено родови студии во Институтот Евробалкан во рамките на школата за род и политика,  има семинар на антидисриминациони директиви. 

Не можам да разберам како можете да бидете против госпоѓата Љатифе Ашиковска која е претставник на невладиниот сектор, а ниту еден од невладиниот сектор нема во Комисијата која е невладината организација Хера која  е еден од синонимите за заштита на невладината организација која  ги штити човековите права особено во делот на ромската популација. Не можам да сфатам како може за вас да не биде прифатлива Маролова Снежана која што е дипломиран правник од Штип, меѓутоа учествувала во изготвување во локален акционен план за родова рамноправност, на тркалезни маси за мобинг, учестувала во имплементација на Законот за спречување и заштита од дискриминација, меѓутоа очигледно не се вклопува во моменталниот концепт  на вашата владеачка коалиција. 

Како може да бидете против господинот Жарко  Хаџизафиров кој  е адвокат од Скопје, меѓутоа е адвокат за стратешко водење на предмети за дискриминација на Македонското здружение на млади правници, магистер  по индуструски односи итн. 

Има една цела плајада на луѓе кои што многу повеќе заслужуваат да бидат на местото на Ленче Коцевска, на местото на учителката без ни еден ден работно искуство, на местото на вработената во Собрание  која му помага на колегата Ѓорев. Јас не слушнав што имате против госпоѓата Мирјана Најчевска да биде дел од оваа Комисија. Дали сметате дека е помалку компететна од госпоѓата Коцевска, која  уште еднаш ќе кажам била адвокат до 2009 година и после тоа сте ја вработиле во Министерството за труд и социјална политика. И сакате да кажете дека она повеќе се грижела за застапување на еднаквите можности отколку на пример...

Рафис Алити: Благодарам.

Контра реплика има пратеникот Поповска Лилјана.

Лилјана Поповска: Благодарам господине потпретседател.

Почитувана колешке Грковска, за мене се прифатливи сите што вие ги спомнавте сега, затоа тоа и го реков од говорница дека имаме еден брилијантен состав на кандидати кои што се беа пријавиле за оваа Комисија. И веројатно не е лесно да се избере од целиот овој состав најдобрата екипа. Оваа екипа  што е одбрана не е најдобрата што можела да се состави и тоа го кажав. Меѓутоа  е доволно добар за да можам со мирна совест да ги гласам и тоа ќе правам, ќе им дадам шанса на овие кандидати, ќе го следам нивното работење и ве повикувам заедно да го следиме и да се обидиме да придонесеме во текот на времето.

И уште еднаш да се размисли евентуално за зголемување на бројот на Комисијата. Очигледно дека во овие мали и тесни рамки не можат да влезат сите оние квалитетни кандидати кои  вие колешке ги спомнавте. Благодарам.

Рафис Алити: Благодарам.

Збор има пратеникот Бучковски Владо, повелете.

Владо Бучковски: Благодарам потпретседателе.

Почитувани колеги и колешки, ќе се обидам и јас да ги искажам својот револт за начинот на кој е формирана оваа Комисија. Ова дефинитивно е продолжување вмровскиот рецепт во кадровската политика, кој гледавме како кулминираше минатата недела со испраќање   на две, најблаго речено, несоодветни решенија за амбасадори во Турција и Албанија  кои без зачинети со еден искусен дипломат како што е Ханџиски, кој требаше да ги покрие слабостите што ги демонстрира ВМРО ДПМНЕ во кадровкската политика. 

Сега имаме сличен случај. Затоа не можам да разберам како може некој да говори за брилијантен состав. Брилијантен може да биде само списокот на пријавени, а избераните е срамен состав. Сега ќе ви кажам зошто е тоа срамен состав.

Господо од ВМРО ДПМНЕ, вие имате проблем со овој закон и нанесувате проблем на Република Македонија, сериозен проблем заради вашите ставови што во изминатиот период јавно ги соопштувате. Тука, ако се накалеми онаа епизода во криењето на преписките меѓу Европската комисија и Собранието, каде што главен актер беше претседателот на Парламентот и координаторот на пратеничката група на ВМРО ДПМНЕ, овде реално имаме сериозен проблем. Македонија е ставена на тест, демократијата воопшто, толеранцијата во нашето општество. И вие, не може да не се соочите со реалноста дека Мирјана Нејчевска е синоним во борбата против дискриминацијата. Или Славчо Димитров кој вам ви создава сериозен проблем. Едно е неговата сексуална определба, друго е што вие треба да демонстрирате прекуи неговиот избор. Вие, не може на овој начин, ја бирате советничката од кабинтетот на Влатко Ѓорчев, а не го бирате човекот кој се бори за демократија и недискриминација во Република Македонија. А, ги знаеме ставовите кои се на Влатко Ѓорчев. Тој говори дека имаме проблем затоа што утре хомосексуалците и лезбејките веројтно ќе побарааат да склучуваат брак. Неколку пати му пишуваат дека тоа не е целта на оваа демократизација на нашето општество, тој си тера по старо. Се наградува неговото сфаќање на европка Македонија  со  тоа што наместо Славчо Димитров, тука  имаме служебничка од неговиот кабинет која треба да ги застапува, веројатно, ставовите не Влатко Ѓорчев.

Или, ме разочаравте госпоѓо Поповска. Шавревски  кој е синоним за борбата на хендикепираните од Полио плус да не влезе  во оваа Комисија, па чуму ни е тогаш таа Комисија?! Или да не влезе ниту еден Ром или Ромка  почитувани колеги од ВМРО ДПМНЕ, а говориме дека најидискриминирани воопшто во Европа и во светот се Ромите.  И ние се фалиме дека сфаќаме што треба да се направи во оваа Декада на Ромите. Не треба да се направи атмосфера каде што вашиот коалиционен партнер ќе говори дека Ромите треба да бидат чистачи, туку треба да се подржат таквите предлози. Гледаме, овде има една госпоѓа Љатифе Шиковска која била дел од Националниот ромски центар, работела на еманципација на Ромите. Или, да не изберете еден од најголемите експерти во Република Македонија кој работи како национален правен експерт за ОБСЕ и за имплементација на Законот за недискиримиција, професорот Ардит Мемети затоа што веројанто не е по волја на ДУИ, туку ќе избереме некој  близок, кој порано бил, велите вд декан на Тетовскиот државен универзитет, е навистина едно големо лицемерие.

Затоа сакате и овде,  покрај неколку одлични решенија да прошврецивате почетници. Никој не спори дека од праткичарите и Душко Миновски, Ленче Коцевска одлично ќе ја завршат својата работа. И дека од теоретичарите можеме, сум соработувал, да дадеме комплименти на отворена јавна сцена за ставовите, да речеме на еден Ризван Сулејмани. Но, од друга страна мора да го кренеме гласот против промовирањето на еден принцип кој е погубен за Република Македонија, а тоа е почетници, на почетокот од својата кариера да им давате вакви одговорни функции во нашата држава. 

Не може Ирена Ѓеорѓиева, дипломиран учител на 26 години, без ден стаж, со тоа што е демонстратор по пијано да ни биде нам борец за европеизацијата во делот на недискрминиацијата. Или Даниела Паункова од кабинетот на Влатко Ѓорчев од Комисијата за одбрана, таа да се бори за недискриминација. Извинете колеги  од ВМРО ДПМНЕ но ова е крајно понижувачки за јавноста во Република Македонија.

Вие, генерално продолжувате со еден начин на водење на кадровската политика што долгорочно и нанесува штета на Република Македонија. промовирате принципи што се погрешни. Секој кој почнува да гради кариера, треба да му дадете да се докаже, во средината каде работи, каде твори, каде едуцира, па ќе дојде време кога ќе напредува. Не може во нашето општество да промовирате принцип дека треба да сте близок до кардовиците на ВМРО ДПМНЕ и тоа да биде побитно од општествениот статус, од угледот, кредибилитетот што секој треба да го гради.

Затоа, не може да дадеме подршка и ги контаминирате и одличните решенија што ги има во овој предлог од седумина со две решенија,  како што се посочените госпоѓици што ви ги спомнав.

Значи, не можете да најдете, почитуван Илија Димовским ниту еден аргумент. Дури ве слушав внимателно, ќе ми кажевте - ама требаше да има и жени, да има позитивна дискриминација. Да, треба да има жени, во не ови епочетнички. Ќе ги најдеме  овие две госпоѓи, веројатно се Ромки, ќе им дадеме на овој начин не ни треба соодветна и правична застапеност, двајца Роми нека има овде  ако треба, за да покажеме дека сакаме соодветно да ги решаваме проблемот со нивната дискриминација и начин на кој ќе ги еманципираме.

И она што посебно ме револтира, што не знаете како да соберете позитивни поени за Република Македонија. ќе завршеше целата приказна ако овие, што претходно ги спомнав ги  избравте да бидат дел од Комисијата. Не спориме дека дел од нив се и пратиски решенија, условно кажано на вашите коалициони партнерит, како што е и господинот Шавревски, но тој е респектиран во оваа наша држава не затоа што е член на ДОМ, туку заради тоа што упорно се бореше да добијат соодветно место во нашата држава сите хендикепирани.

Навистина сум огорчен од тоа што, да речеме, еден Славчо Димитров кој е синоним за нашата нетрпеливост во ова општество, значи вие, посебно од ВМРО ДПМНЕ, кон него и начинот на кој се однесувате, ја демонтрирате сета ваша нетрпеливсот. Тоа веќе не се демохристијански, условно решено начела. Влатко упорно се обидува да ни покаже еден или два негативни примери, според мене во демохристијански држави, каде десницата  е на власт, за да потврди дека во цела Европа е така. Не е така. Толеранцијата е основен принцпи на кој почива модерна Европа во која доминира десницата. Не може десницата во Република Македонија да ги земе исклучоците како правило и да ги демонстрира овде.

Затоа ќе ве замолам да го повлечете овој предлог, да дадете, по ваш избор еден Ром или Ромка во оваа Комисија. Без тоа оваа работа не ја бива. Да ни го вратите Шавревски овде, затоа што без Шаврески не може Република Македонија да демонстрира дека сака да гради општество што ќе почива на тоа што ќе ги почитуваме и правата на хендикепираните. И не може во оваа  Комисија, тоа е тест за ВМРО ДПМНЕ да не биде Славчо Димитров. Не случајно овој господин се пријавил, за да ве тестирата вас и вашата определба дека ќе градиме општество врз основас принцпиот на толеранција и недискриминација.

На овој начин, со овој избор тврдам дека ВМРО ДПМНЕ продолжува да промовира принцип на дискриминација. Со избор на Комисијата веднаш го рушу духот на Законот и тоа што демократската јавност во Република Македонија го бара.

Затоа почитувани колеги од Комисијата за избори и именувања, делот кој е мнозинство, ве молам да се повлечете, да го повлечете овој предлог во водоимзенета форма со борците за европеизација, за почитување на различностите, со почитување на  помалите етнички групу, пред се на Ромската, да дадеме сериозен сигнал дека Република Македонија знае што сака да направи со овој закон. Благодарам.

Рафис Алити: Благодарам и јас.

Реплика има пратеникот Николовски Александар, повелете.

Александар Николовски: Благодарам потпретседателе.

Овие точки, кога практично се врши кадровска селекција, односно избор на различни кандидати за одредени позиции се можеби најспецифични заради тоа што се разговара за личности   и  секогаш да се најдат одговори за и против за секоја личност. Навистина е неблагодарно, па и Комисија што ги предлага има најнеблагодарна позиција воопшто во Собранието на Република Македонија.

По однос на кандидатите кои што беа споменати, јас би сакал да кажам, тука се главно говори за неколку имиња, дали било добро што се тие предложени, дали  не би било попаметно да бидат предложени накои други, а се споменувани. Би сакал само, имајќи предвид дека говориме за имиња, повторувам, е неблагодарна работа, да се осврнам само на едно име, а тоа е предлогот за госпоѓата Мирјана Најчевска и да кажам дека е личност која што има значаен политички ангажман во раководството на една политичка партија, беше кандидат за градоначалник на градот Скопје и сметаме дека е лошо на тој начин се политизира телото. Во исто време би сакал на пример да ве потсетам, потвредувајќи го ова дека се работи за личност која што посакува силен политички ангажман дека во 2006 година пред изборите, истата госпоѓа беше кандидат на ВМРО ДПМНЕ, односно на опозицијата тогаш, за претседател на Државната изборна комисија. Не помина од  познати причини. Така што тоа вака говори за политичкиот ангажман. По однос на личниот ангажман јас би сакал да спојувам и едно лично искуство, кое што го споменав и на Комсијата, а тоа е дека се работи за личност која можеби е највезибилна по овие прашања, но исто така се работи за личност која што ,по мене, далеку од тоа дека ги исполнува критериумите, со своето однесување. Значи секој од нас може да се однесува различно, но имајќи го предвид различното однесување, не треба после тоа да посакува позиции кои што се спротивни на однесувањето. Би сакал да потсетам, нека се работи за единствената личност која што го одбрани потпретседателот на СДСМ со позната изјава за јадење живи луѓе, кажувајќи дека се работи за спортски речник број 1 и број 2, да спојуваме едно лично искуство каде на една дебата за состојбите во невлдиниот сектор, добив такви лични навреди кои што не да се на ниво на дискриминација, туку се на ниво на конкретно умаловажување на личности, а тогаш постоеше законот кој што го имаме сега и Комисијата која што денеска ја формираме, јас сигурно ќе поднесев преставка до Комисијата, лично ми беа заштитени правата. Повторувам, неблагодарно е да се говори за личности кога веќе говориме, ова е моето мислење за конкретната личност. 

Рафис Алити:  Благодарам на пратеникот. 

Контра реплика има пратеникот Бучковски Владо. 

Владо Бучковски:Александар, по дефиниција за вкусовите не се расправа, но овде не станува збор за избор на Комисија на ВМРО ДПМНЕ. Ова е избор на комисија која треба Македонија пред европската демократска јавност да ја легитимира како држава која сака да гради општество кое ќе почива на почитувањето на различностите. Оставете на стрна Мирјана Најчевска, неќете да ги слушате нејзините критики, сакате повеќе да ја слушате оваа учителкава што ќе ви свири на пиано. Вие сакате нежно да ја терате работата, секое чудо за три дена, а ние ќе си тераме со нашата кадровска политика. Не бива таа работа. 

Јас со тебе зборев и са изборот на амбасадорите. Ти велиш младост е предност. Младите, вие, може да ве има на листите, да ви дава или да не ви дава поддршка. Но не може вие да злоупотребувате на функции кои по дефиниција бараат искуство и знаења да ставате почетници, тоа е погрешен пристап. Јас секој пат ќе бидам против таквите кадровски решенија. 

Рафис Алити:  Благодарам. 

Реплика има пратеникот Бајрам Амди. 

Амди Бајрам: Почитуван потпретседателе, почитуван колега Бучквоски.

Бидејќи беа спомнати Ромите и како претставник на Ромите овдека во Парламентот, јас се заблагодарувам што мојот колега од СДСМ Бучковски, ги спомна Ромите, нормално бара да има  ром тука, тоа е добро, но многу касно, многу касно Социјалдемократскиот сојуз почнува со Ромите да соработува, затоа што Ромите во Република Македонија се во коалиција со ВМРО ДПМНЕ, со оваа сегашна власт и оваа сегашна власт почна да размислува многу за ромите. И јас како претставник на Ромите нормално со оваа коалиција заедничка, се што ќе биде, најнормално ќе ги поддржам. Од ваша страна се што ќе спомнете нема никаков проблем, јас на тоа ви се заблагодарувам што веќе дојде време и вие да размислувате за нас, затоа што не размислувавте 15, 16, години за Ромите. Видовте дека сега сочинуваме нешто, дека сме дел од оваа држава, дека сме вистински граѓани на ова Република Македонија, дека постои избирачко тело на Роми, дека има доста Роми и фактор сме Ромите во Република Македонија. Јас многу ви се заблагодарувам за ова што почнавте да не ставате на вага. Колку златото поскапе и Ромите поскапеа на оваа сцена во Република Македонија. Значи, многу ви се заблагодарувам што не ставате во важност, а до сега не бевме во важност. Благодарам многу. 

Рафис Алити: Благодарам и јас.

Контра реплика има пратеникот Бучковски Владо. 

Владо Бучковски: Амди немој да бидеш заслепен од валста и при очи да не гледаш нешто што се гледа од авион.

Статегијата за Ромите која беше преточена во национална држава - стратегија, тоа е Декадата на ромите беше во претходниот период. Во претходниот период кога се цртаа границите на новата територијална организација во периодот кога СДСМ беше на власт, беше единствено во Европа, исцртана граница каде што Ромите можеа да имаат свој градоначалник. И таму е твојот син денеска градоначалник. Немој да плукаш во стариот бунар. Го ископа новиот, но да знаеш дека Ромите ќе пијат од стариот бунар вода во следните парламентарни избори. 

Рафис Алити:  Благодарам. 

Реплика има пратеникот Димовски Илија. 

Илија Димоски: Благодарам. 

Последната реченица на професорот Бучковски, всушност ја докажува целокупната психологија во која што СДСМ се обидува да учествува во денешната дебата, а тоа е да се обиде да придобие некој глас повеќе. 

Јас жалам што дебатата ја водиме во тој правец, и жалам што тука злоупотребуваме имиња, најчесто и фалејќи ги тие имиња, мислам дека колегите од СДСМ им даваат данајски поклони. Фалат луѓе кои што во секоја друга прилика ги критикувате. Тоа е едната категорија и фалат луѓе кои што реално им се на услуга често, а испаѓаат. Госпоѓата Најчесвска вика не сме го разбрале Заев, поради тоа што тој така се изразил во фудбалски жаргон. Па имаше реакции по спортските весници, од фудбалските клубови и фудбалската федерација дека во фудбалот нема таква комуникација, дека никој во фудбалот не му вика жив ќе те изедам. Меѓутоа нејсе. Не сакам јас да се вовлечам во таа расправа. 

Господине Бучковски, вие сте искусен човек, меѓутоа и вас ви се гледа неискуството кога успевате да прикриете желбата политички да поентирате од ова, па да пофалите некого, па да се пожалите итн. итн. Дел од аргументите кои што ги спомнавте господине Бучквоски може да се точни. Да. Меѓутоа кога треба од 38 добри кандидати, да составите состав од 7 кандидати и таму да има и од Скопје и од провинција, да има и мажи и жени. Да има и теоретичари, да има и практичари. Да има и луѓе кои што биле во различни невладини организации кои што покриваат различна проблематика да има и од источна и од западна Македонија, да има и Македонци и Албанци и припадници на другите етнички заедници. Е кога тоа сето треба да го склопите од 38 во 7, тогаш доаѓате до вистинскиот начин како се составува една ваква комисија. И сега ние можеме да се расфрламе, овој е добар, тој е добар, овој ќе бил добар, оној ќе бил добар. Сите ќе биле добри господине Бучквоски. Ама едноставно за да се состави едно вакво тело, невозможно е да се излезе во пресрет на сите желби кои што ги имаат поединците или вие како политичка партија. 

Од друга страна, најголемата визибилност на некого не значи дека е најактивен. Некој од овие луѓе можеби имаат амбиција да бидат медиумски да бидат присутни, па секој трет ден се на дебатите на А1 телевизија. Во ред ама тоа не значи дека се најзаслужни за борбата за заштита од дискриминација. 

И на крај, трето, ве молам со Законот во членот 19 став 3, е предвидено при изборот на членови на Комисијата да се има предвид принципот за сооветна и правична застапеност. Тоа значи на сите граѓани од различни етнички заедници. Ве молам ова го пишува во Законот и според тоа ако јас со предлогот, односно Комисијата дискриминираме било која заедница, било да е  тоа најголемата, втората по големина или помалите етнички заедници тоа е кршење на закон. Денеска имаме предлог во кој што ги имаме сите три елементи. 

Рафис Алити:  Благодарам. 

Контра реплика има пратеникот Бучковски Владо. 

Владо Бучковски: Илија се обидуваш вешто да избегаш од одговор на прашањето какви теортичарки или практичарки се учителката по пиано и службеничката од кабинетот на Влатко Ѓорчев, со 25 и 26 години. Значи, ниту имаат практично и скуство, ги елиминираш, ниту пак се теоретичари. Теоретско искуство не значи да си дипломиран студент па да си најдобар во генерацијата. Чекај во практиката ако сакаш докажи го своето знаење или во теоријата напредувај. Ние бараме и мислам дека коректно е да признаеш дека си направил грешка како претстедател на Комисијата да ги вратиш на листата оние кои во нашето општество се синоним за борба против дискриминцијата. А тоа е Славчо Димитров, господинот Шавревски од Полио плус, и госпоѓата Ромка Љативе Шиковска од Националниот ромски центар. 

Рафис Алити:  Благодарам. 

Реплика има пртеникот Ѓорчев Владимир.

Владимир Ѓорчев: Благодарам потпретседателе. 

Јас би сакал неколку работи тука да спомнам. 

Прво во 2006 година кога како партии контактиравме со Социјалдемократскиот сојуз и со господинот Бучковски како претседател на СДСМ, ние како ВМРО ДПМНЕ ја понудивме госпоѓа Мирјана Најчевска како потенцијален како можен, како наш предлог за Државната изборна комисија. Значи, Мирјана Најчевска беше кандидат за претседател на Државната изборна комисија. Таа не беше прифатена од страна на господинот Бучковски како пример и како претседател на СДСМ, затоа што сметаше дека има такви и такви, такви, такви и тн., карактеристики кои што беа негативни и завршивме со претседател на Државната изборна комисија, кој што беше господинот Стево Пендаровски, да се извинувам претходно беше Пендаровски, потоа беше Јосифовски.  Се извинувам моја грешка. 

Во врска со дебатите кои што сме ги имале многубројни во врска со господинот Славчо Димитров, со госпоѓа Најчевска и други. Навистина имаме многу дебати со нив, имаме различни мислења и споделуваме различни вредности за некои прашања се согласуваме, за некои прашања не се согласуваме. Во делот на човековите права имаме исти погледи, единствено имаме различни погледи со господинот Димитров, во врска со правото на брак на истополови двојки и нивно усвојување на деца. Значи, сите други прашања, во делот на недискримианција, на нестигматизација, работни односи права и сл. имаме заеднички мислења и во тој дел, уште еднаш ќе речам треба да констатираме заеднички погледи во едно прашање и различни погледи во врска со ова другото. Можеби има и други теми во кои што не се согласуваме, но овие се најприсутни во дебатите кои што ги имаме. 

Во врска со другите кандидати, мислам дека имаме добри кандидати господинот Јован Ананиев, е професор, тој е доктор на науки, господинот Ризван Сулејмани, тој е долги години го познаваме сите и е проминентен интелектуалец, можеби за кандидатот Паунова, немате доволно чуено, но на петточната Комисија, господинот Минчев, единствено за неа позитивно се изјасни, тој кажа дека ќе гласа за неа затоа што ја знае како секретар на Комисијата за одбрана и безбедност и дека сите документи, сите поготовки, сите седници секогаш биле позитивно подготвени. Тоа господинот Минчев го кажа. Станува збор за кандидат кој што имал до дипломски студии 9,9 прогласен за студент на генерација на унвиерзитет, а на поздиплосмки 10, од областа на трудовото право и заштита на работниците. Кандидатот Миновски, го знаеме сите, кандидатот Агим Нухии, исто така е проминентна личност која што има голем број на трудови од делот на заштита на дискриминации и потпретседателе само на кратко. Нивната работа сите ќе ја следиме, ќе ја следи Народниот правобранител, тие ќе доставуваат извештаи, да им дадеме шанса на луѓето и мислам дека ќе имаме нивна солидна работа. Благодарам. 

Рафис Алити:  Благодарам и јас. 

Контра реплика има пртеникот Бучковски Владо. 

Владо Бучковски: Благодарам потпетседателе. 

Влатко, мислам дека намерно и ти не ја спомна Ирена Георгиева, дипломираниот учител кој демонстрира вештини по пиано, како добро кадровско решение. Причина повеќе нејзе да ја повлечете да ставите некој, кој треба да биде синоним, за тоа дека ВМРО ДПМНЕ сака да почитува различности. Најдобро е, јас мислев дека тоа ти ќе го направиш, да ја повлечеш твојата соработничка Даниела Паунова, и да покажеш дека сакаш да има и различни мислења во поглед на хомосексуалноста, а не да демонстрирате хомофобија и да го предложи Славчо Димитров да биде дел од Комисијата. 

Мислам дека и правиш штета за тоа што ти денеска Даниела ја предложи. На почетокот од неделата Илија си го предложи, својот прв соработник за амбасадор. Таа работа не ја бива. Таа работа уште во стартот е згрешена и упорно ти потврдувам дека ќе се борам секогаш кога ќе има кадровски решенија од овој тип. 

Рафис Алити:  Благодрам. 

Збор има пратеникот Шекеринска Радмила. 

Радмила Шекеринска: Благодарам потпретседателе. 

Има ситуации кога за кадровските прашања е тешко да говорите, затоа што можеби имате замерки за некои од избраните кандидати, ама кога ќе ја погледнете листата ќе видите дека и немало многу голем избор, бидејќи голем дел од нашите граѓани веќе се обесхрабриле и не конкурираат бидејќи знаат дека списокот на избрани е веќе напишан.

Јас мислам дека е прво добра промена што за изборот на Советот односно Комисијата за заштита од дискриминација, како така, сме успеале да ја убедиме јавноста дека вреди луѓето кои што имаат искуство во оваа област да конкурираат. И навистина сме добиле серија на кандидати со кои што може да се пофали ова Собрание. 38 кандидати во кој најголемиот дел од нив имаат задоволени услови за да бидат членови на оваа Комисија и да кажеме дека Собранието си ја завршила работата согласно законот. За жал колеги пратеници овдека чувме многу аргументи, зошто одредени кандидати не се на списокот. И, тука е нормално да се разликуваме, меѓутоа не чувме ниту еден валиден аргумент, зошто двајца од кандидатите се на листата. Замислете опозицијата во ред, може да критикува, може некогаш е во право. Меѓутоа да не чуете ниту еден аргумент од страна на ниту еден претставник на парламентарното мнозинство или членовите на комисиите. Зошто на пример госпоѓата Ирена Георгиева, која што до сега била само демонстратор по пиано, треба да биде заштитник од дискриминација, покажува дека работите не се завршени согласно законот. И тука сите оние дискусии дека сме имале брилијантни канидати, дека сме извадиле одличен состав, дека Законот ќе се спроведува, паѓаат во вода колеги. Јас сакам да се сконцентирам само на оние точки кои што од месечината до овде се гледа дека за тоа не е како што треба. 

Гледам дека во Собранието се промовира ваквата логика. Знаете како. Овој човек Петко Петковски, нема искуство, нема образование, нема знаење нема ни, еве на пример дипломатска умешност, ама токму заради тоа што ништо не знае и ништо не умее, утре ако биде пристоен ќе не изненади. Дозволете да не го прифатам тоа логицирање како пракса која што треба да ја прифати Собранието. 

Ајде да ви поставам прашање. Ако треба утре да градите куќа, ќе треба да земете статичар, дали ќе земете човек кој што завршил Градежен факултет и се занимава со статика, или ќе земете архитект кој што се занимава со внатрешно уредување. И еве им предлагам на колегите од ВМРО ДПМНЕ статиката да им ја прават оние кои што се занимаваат со избор на мебел, бидејќи никој од нив нема да очекува дека добро ќе ја изработат статиката, па ќе изненадат позитивно каков и да е резултатот. Е, сега, може куќата ќе падне, ама тие ќе ги надминат очекувањата. Колеги пратеници, бидејќи дома никој не ви избрал ваква логика, бидејќи не би отишол кај гинеколог да си ги поправате забите и вакви можам илјада и една паралела да направам, дајте да не го потценуваме Собранието и јавноста и овие 38 кандидати со антилогиката која што не личи на ништо. 

Значи, замислете нема да зборувам за кандидатите за кои може да се разликуваме. Меѓутоа, замислете, сте избрале човек кој што прво нема образование, кое има допирна точка со антидискриминација. Второ, нема ниаккво работно искуство. Трето, нема никакво неваладино исксутво. Четврото, барем била чесна, тоа морам да признаам Ирена Горгиева не се ни трудела да не залаже дека има Д од антидискримианција.  Не се ни трудела, погледнете прочитајте ја  целата биографија и кажете ми што од оваа биографија, не е еден збор, пола збор. Ни дава право да ја избереме за член на Комисијата која што  ќе ги штити сите граѓани од дискриминација. Едно искуство, барем да била член на некоај невладина организација, барем нешто да работела на ова. Јас не знам по кои критериуми, тоа упорно чекам некој да ни даде одговор, по кој критериум Ирена Горгиева е предложена за член на Комисијата за заштита од дискриминација. Сите други примери можете вака, или онака да ги правдате, меѓутоа да кажете дека човек кој дипломирал пред две години, го ценам тоа, добар студент, со одличен резултат го завршил факултетот. Меѓутоа има многу луѓе кои завршиле со одлични резултати факултет, никој од нив нема шанса  веднаш по вработувањето да стане советник во Собранието. Многу малку од нив имаат  таков луксус. И сега и тоа  не им е доволно, туку по две години занимавање со област како што е одбрана, сега наеднаш  пу, пу пдиме во антидискриминација. Па луѓе како  им праќаме порака на луѓето дека треба на некој начин да градат некоја кариера и да се концентрираат во одредена област. Овде велиме дека со антидискриминација може секој да се занимава. И дека иако сме имале 38 одлични биографии, некои  подобри, некои помалку добри, ама барем секој од овие кандидати некаква врска во изминативе години имал со антидискриминацја. Единствениот кандидат кој не дал ниту збор во врска со проблемот на антидискриминација, тој го ставаме на листата на привилегирани членови. И тука завршува приказната за тоа дека сум  сакал Собранието да избере професионален квалитетен состав што навистина ќе ги штити граѓаните од дискримианција. Две групи, тоа се согласивме на јавната дебата уште пред една година дека две групи во ова општество трпат директно или индиректно најголема дискриминација, тоа се: хендикепираните, лицата со посебни потреби и Ромите. Ниту едните, ниту другите не можат да  видат свој природен сојузник, или некој кој што ја следел таа област во овој состав. Зарем малку не размислија членовите на Комисијата за избори и именувања па да кажат, ајде Ирена, подобро е да учиш некои деца пијано, подобро е да си ја развиваш својата кариера, си избрала да бидеш педагог, подобро е тоа да научиш низ искуство подобро да го правиш, а да дадеме шанса дали на Шавревски, дали на кандидатите кои што се занимавале со групи за поддршка на Ромите, па да кажеме дека навистина Комисијата за заштита од дискриминација на некој начин има одговор за сите различни типови на дискриминација. Наместо тоа, чувме дискусија дека Комисијата морала да води смтка да има еден од Источна, еден од Западна Македонија, еден од Централна. Па се прашувам. Бидејки можеби е тоа некој аргумент кој до сега не сме го користеле и не сме воделе сметка, па ќе видите дека двајца од членовите се родени во Кочани и двајцата денеска живеат во Штип. А при тоа едиот од нив никогаш не се занимавал со андидискримианција. И ниту Ирена Горгиева, ниту советникто од Собранието госпоѓа Даниела Паунова не можете да ги сместите деа еве,  од овие причини сега сметаме дека тие се квалитетни за да се занимаваат со дискриминација. Знаете како ќе ви кажат луѓето кои што се жртва на дискриминација и никако да се охрабрат тоа да го истакнат, ќе ви кажат, зошто овие две госпоѓи на нас треба да учат искуство. Зошто на ваша сметка не собираат исксутво. Не. Кога се граѓаните во прашање ние ќе пуштиме луѓе кои учеле за пијано, утре да стекнуваат исксутво, ама на туѓ живот и на туѓи проблеми за борба против дискриминацијата. Имаме навистина сериозна листа од која може да се извлече репрезантативен состав. Во овој случај Комисијата за избори и именвуања не го направила тоа. Во овој случај токму поради тоа што имала шанси да направи избор, јас не можам, а да не констатирам дека изборот е тенденциозен, политички инструментализиран со политичка математика позади. Или навистина парламентарното мнозинство не сака во државата да остои иснтитуција која ќе се бори со дискриминацијата. Го донесовме Законот затоа што мораме, ја носиме Комисијата, ја избираме заради тоа што согласно Законот мораме, ама внатре ќе ставиме членови кои што ниту знаат нешто за дискриминацијата, ниту пак имаат зад себе биографија која ќе им даде за право да се спротивстават на дискриминацијата. Затоа јас би ве замолила ако се има волја во овој момент треба да направиме пауза во дискусијата, Комисијата да свика седница и барем едното име кое врска нема со дискриминација да го замени со некој кој реално може да се бори.

Рафис Алити: Реплика има пратеникот Александар Спасеновски, повелете.

Александар Спасеновски: Почитуван потпретседателе, почитувана госпоѓо Шекеринска, дозволете накратко да укажам на неколку работи кои што сметам дека ќе фрлат ново светло врз начинот на кој што ја водевте дискусијата обидувајки се  да оспорите дел од решенијата кои што се предвидени за членови на Комисијата за заштита од дискриминација. На самиот почеток како што тоа го кажав и минатата дискусија, би сакал да укажам на извесна нелагодност која што сите ја имам  кога диксутираме за одредени личнсоти, бидејки станува збор за луѓе со име и презиме, со свој интегритет, образование и т.н. Меѓутоа, очигледно дека мораме на тој начин да ја водиме расправата. 

Во однос на тезите кои што вие ги истакнавте за карактерот на лицата и неможноста во полн капацитет да ги остваруваат  целите и задачите кои што им стојат пред нив како членови на Комисијата за недискриминација, дозволете да ви укажам на неколку работи. Имено, кога говориме за спречување и заштита од дискриминација, јас сега додека вие  говоревте ја отворив програмата на СДСМ Решение за Македонија, ја отворив Програмата и на ВМРО-ДПМНЕ. Вие говоревте, 15 пати го спомнавте зборот антидискриминација во смисла  на неангажираноста на Владата во таа насока. Само би сакал да ве потсетам дека во вашата програма вие ниту еднаш го немате споменато тој збор. Истот ака, зборувавте за сексуална ориентација вие и некои други колеги. Меѓутоа исто така тој збор ниту еднаш не е споменат во вашата Програма.  Го употребивте зборот хендикепирани, или лица со псоебни потреби. Ниту зборот хендикепирани, ниту зборот лица со посебни потреби е споеменат во Програмата на СДСМ. Ја консултирав и програмата на ВМРО-ДПМНЕ, зборот лица со посебни потреби е споменат најмалку во 4 различни места кои што имаат за цел да понудат проекти со кои што се  осигурува нивната  рамноправност. Исто така, станува збор и за некои други зборови како што е зборот, верски слободи и права. Зборот верски слободи и права исто така, е дел од корпусот на човекови права и слободи  кој што нужно мора да се заштити. Знаеме ние дека дискриминацијата во најголема можна мера се поврзува со одредени облици на дискриминација, затоа што сметам дека карактерот на личностите кои што се предвидени го осигуруваат  тоа, не само за професорите кои што беа споменати, не само за лицата кои што беа споменати од страна на колегите, не само за колегата Душко Миновски, Ризван Сулејмани, Јован Ананиев, Агим Нухиу и т.н., туку и за колешакта Ирена Горгиевска што вие ја споменавте. Јас би сакал да ве потсетам не знам дали намерно тоа го пропуштивте дека станува збор за лице кое што студира постдипломски студии од областа на образованието и лице кое што има ангажман во областа на осигурувањето на верските слободи и права. Јас не сакам да верувам дека тоа е облик на дискриминација на кој што не треба да му посветиме внимание. Благодарам.

Рафис Алити: Благодарам  и јас.

Контра реплика има пратеникот Радмила Шекеринска, повелете.

Радмила Шекеринска: Благодарам.

Прво, колега да ви предложам  нов  срч да правите на документите, лошо го правите. Меѓутоа дури и да беше така ВМРО-ДПМНЕ може да напише 10 страници за антидискриминација кога предлагаат,не се секираат ни за лицата со посебни потреби, ни за хендикипираните, ни за антидискириминацијата. Тоа е разликата. 

Значи сега говориме и ние конкретно дадовме предлог ако сака ВМРО-ДПМНЕ да им помогне на лицата со псоебни потреби, треба да стави човек кој што ја водел таа област и кој што навистина ќе им помогне во  комсијата за  заштита од дискримианција, а инаку не знам која биографија вие имате можност да ја читате. Јас ја читам биографијата која што ја доставила Комисијата и тука за кандидатот госпоѓа  Ирена Горгиева нема ниту збор, за заштиа на детски права, ниту збор за антидискриминација, нити збор за било какво искуство освен после дипломски студии не за образование, туку за менаџмент во образованието на кој што се запишала во 2009 година.  Се извинувам ама ќе се сложите дека учители по пијано со дискриминација имаат многу малку врска.

Рафис Алити: Благодарам.

Реплика има пратеникот  Мазнева Николиќ Косана, повелете.
Косана Мазнева Николиќ: Благодарам потпретсеадтеле,

Значи вака, почитувана колешке Шекеринска, точно е тоа  дека навистина улогата на Комисијата за избори и именвуање е навистина неблагодарна и е многу тешка , особено тогаш кога ќе се појават голем број на кандидати кои што имаат прилично добри биографии и навистиан е тешко  да се одлучиме кој од  тие 38 кандидати кои што конкретно за оваа работа се јавија на конкурсот треба да ги одбереме. Падна редот да Душко Миновски, Ризван Сулејмани, Јован Ананиев, Агим Нухиу, Ирена Гогриева, Ленче Коцевска и Паунова Даниела бидат тие кои што се одбрани да бидат членови на Комисијата за антидискримианција. Се согласувам со тоа дека и останатите членови кои што беа кандидати за оваа Комисија се навистиан добри, но не гледам зошто да речеме од ситепретежно правници, имаме социјален рабоник е Дучко Миноски, Ризван Сулејмани е електротехнички инжињер, останатите кандидати се претежно правници. Овде Ирена Горгиева точно  дека е учител по пијано, но, не гледам зошто од областа на културата да немаме претставник кога сме внимавале значи на повеќе аспекти да имаме мешан состав, да имаме родова застапеност, соодветна професионална едукација и зошто еден човек кој што доаѓа од областа на културата да не биде и член на Комисијата за антидискримианција. Дали тоа значи дека сите останати професии треба да бидат занемарени и дека сите членови на комисијата за антидискриминација треба да бидат или правници или да бидат социјални работници. Значи не гледам зошто еден ваков член не би дал придонес во делто на антидискриминацијата. Да речеме Мирјана Најчевска. Мирјана Најчевска навистина учела за дискриминација како што кажавте и вие дека Ленче Коцевска односно Ирена Горгиевска доаѓа од обалста на културата и не учела за дискриминации и согласно тоа не треба да биде член на Комисијата за антидискриминација. Овде имаме друг кондидат како што е Мирјана Најчевска која што  учела за антидискриминација односно за дискриминација меѓутоа не научила ништо, а тоа можеме да го видиме од нејзините јавни настапи по телевизиите. Сега вие можете секако да реагирате, меѓутоа ние судиме, суди јавноста. Значи се она што сме го гледале од нејзините јавни настапи искуството што го имаме сите ние со Мирјана Најчевска говори нешто сосема друго. Јас никогаш не би ја гласала за да биде член на Комисијата за антидискриминација. Можеби би прифатиел некој друг кандидат, но неа не. Така да мислам дека не држи овој ваш коментар затоа што имаме учител по пијано дека не треба да биде член на оваа Комисија и не би се согласила со ова така да сите овие 7 кандидати за кои што навистина ни беше тешко да одлучиме, бидејки кажав и останатите беа добри, мислам дека  ги задоволуваат основните критериуми и дека можат одлично да си ја вршат својата работа. Благодарам.

Трајко Вељаноски: Благодарам. 

Госпоѓа Шекеринска Радмила има контра реплика, повелете.

Радмила Шекеринска: Благодарам.

Инаку, во Комисијата само тројца се правници, а сите останати се со друг образовен бекраунд, меѓутоа тоа не е пробелм. Јас би сакала да ви сугерирам бидејки очигледно е дека ваше било кадровското решение штом се јавивте да го браните. Би сакала да ви сугерирам следнито пат ако сакате на приемр да учите вие, или некој ваш близок пијано, да ја повикате на пример Арсова Светлана дипломираниот криминалист од Кавадарци, се извинувам што и го  споменувам името да ве учи пјано. Бидејки во оваа држава професијата не е битна, учењето и образованието се апсолутно небитни, битна е само партиската книшка. Следниот пат кога некој од ВМРО-ДПМНЕ  ќе учи пијано поканете некој криминалист. Благодарам.

Трајко Вељаноски: Благодарам.

Господинот Ѓорчев Влатко има реплика, повелете.

Влатко Ѓорчев: Благодарам претседателе.

Јас би сакал да спорам во врска со неколку работи кои што беа кажани од колешката Шекеринска.

Значи, во врска со господинот Шавревски, апсолутнос е согласувам дека тој е проминентен човек од областа на човековите права, дека е човек кој што е во сите овие години вонредно активен во невалдиниот сектор, исто така и во политичка партија, еден од основачите и сето она што следува со неговиот општествен ангажман. И сега гледаме дека тука најмногу го „заштитуваат“ оние кои што  најмногу го напаѓаа во текот на 2008 година. Во 2008 година со господинот Шавревски бевме на иста листа во третата изборна единица и тогаш имаше организирано дали невладини организации, здруженија, други, трети, кои што  требаа да кажуваат дека Шавревски не е ексклузиран претставник на хендикипираните, па имаше анонимни писма од читатели, дали тој ја злоупотребува својата позиција од гледна точка на невладин активнист и т.н.  Тоа беше оркестрирано се гледаше  беше со ракопис од еден политички центар. Хипотетички до колку утре господинот Шавревски биде повторно кандидиран за некоја работа или до колку биде номиниран избран или слично, сигурен сум дека од мојата десна страна колегите од СДСМ ќе бидат повторно луѓето кои што најмногу ќе напаѓаат, ќе спорат, тогаш нешто друго нема да чини. 

Во врска со кандидатот Паунова, значи ако внимателно ако ја разгледате биографијата можете да видите дека таа е демонстратор по трудово право. Во Република Македонија една од областите со најголема дискриминацја е токму областа на работните односи. Магистратурата е на тема тема од правен аспект на заштита на здравје на работниците. До колку  направите компаративна анализа во било која земја ќе видите дека едниот од посензитивните  области за дискриминација се полицијата и армијата. Значи, токму работата во Комисијата за одбрана и безбедност дава за право, дава исксутво да немаме било каква администрација, профилирање, етнички пристап, религиозен пристап или било  што кон било кои лица. За тоа можаат да ви кажат исто така и вашите членови од Комисијата за одбрана и безбедност кои што се вонредно задоволни, мислам дека  секогаш сме имале одлична соработка  и со господинот Сугаревски, и со господинот Мисовски и со господинот Минчев. За некои прашања не се согласуваме, за некои се согласуваме.

Во делот за госпоѓата Ленче Коцевска, мислам дека станува збор за личност која што е застапник за еднакви можности, личност која што е компетентна и се извинувам веќе трите минути  завршуваат имав уште повеќе работи кои што сакав да ги кажам претседателе но, во некои од наредните други реплики.

Трајко Вељаноски: Благодарам.

Се согласувам во некои од наредните реплики.

Госпоѓа Шекеринска Радмила контра реплика.

Радмила Шекеринска: Благодарам.

Многу реплики по три минути поминаа, а ние не чувме ниту еден збор зошто Ирена Горгиева била подобар кандидат од останатите 32 што останаа. Ни еден збор. Значи, многу, многу, многу пати по три минути ниту еден аргумент зошто учителот по пијано кој што ништо не работел во сферата на антидискриминацијата требал да ја има предноста и пред Шаревски, и пред Мирјана Најчевска, и пред едно чудо активисти во невладин сектор во областа на академска антидискриминација. Нити еден збор. Знаете која е разликата помеѓу ВМРО-ДПМНЕ и СДСМ помеѓу останатото. Ние  можеме политики да не се согласуваме со господинот Шаревски и политички кога ќе се сретнеме да се конфрнтираме и да иамме различни ставови. Ама кога зборува на тема на лица со посебни потреби, на прашање на хендикеп ние го слушаме и го почитуваме. Одиме на негови конференции  и сметаме дека  и нему заедно со неколку останати имиња местото му беше во оваа комисија. Благодарам.

Трајко Вељаноски: Благодарам.

Следна за збор е госпоѓа Флора Кадриу, не е тука, го губи правото за збор.

Следен за збор е госпоѓа Бендевска Весна, повелете. 

Весна Бендевска: Благодарам.

Мислам дека конечно паднаа масиките, мислам дека конечно ова значи крај на сите независни органи и тела во Република Македонија што Собранието ги избира согласно Законот. Во Република Македонија веќе нема ниту едно, не независно тело, ниту едно вработување кое нема да го помине она што јас сум сериозно загрижена го промовираше како метод врз база на кој предлагачот господинот Илија Димоски директор на Центарот за комуникации со јавноста на ВМРО-ДПМНЕ како метод на кој денес ги предлага токму овие 7 членови на Комисијата за заштита од дискирминација. Тестот на интегритет значи вака, мора овие личности да се погодни да го поминат интегративниот тест на партијата ВМРО-ДПМНЕ. Без оглед што станува збор за членови кои ќе носат високо општествена функција со претпоставена законска независност. Меѓутоа во Република Македонија веќе нема апсолутно ниту едно независно тело, ниту еден независен кандидат, да немате никаква дилема. 
Кога господинот Николовски на Комисијата говореше од свој личен аспект дека по него госпоѓата Најческа е конфликтна личност тоа го сфатив како личен став и затоа сум двојно позагрижена кога Димовски вели ние водевме сметка на избраните кандидати да не се конфликтни личности. Кој ви го даде тоа право, кој е методот. Со кое право Илија Димовски цени дали некој е конфликтна личност или не, а негова задача била сосема спротивна. Требало да го земе Законот за заштита од дискриминација и да ги види законските барања кои треба да ги исполнуваат членовите. Од 38 кандидати што ќе се согласите е одличен и широк избор за 7 кои за прв пат ќе го промовираат ова независно тело, господинот Илија Димовски предложи се, само не независни кандидати, се, само не навистина професионални, компетентни личности кои ќе имаат ваква надлежност. 

Почитувани колеги знаете ли што ќе работи госпоѓата учител по пијано? Ќе постапува по претставки на граѓани што ќе се жалат од дискриминација. На подносителот на претставката ќе мора да му даде информација и правен совет дали да бара или не судска заштита, таа,  учителката по пијано ќе покренува иницијатива за поведување на постапка пред надлежни органи. Затоа мораше предложените кандидати да се комплетно политички независни, а од друга страна навистина професионални и компетентни за на граѓаните да им ја пружат оваа законска надлежност. Е сега, ако законот вели дека Комисијата мора да е независно тело, со Душко Миновски, со вашиот кандидат за градоначалник од редовите на ВМРО-ДПМНЕ ќе претпоставувате независност на телото? Многу добро го познавам поранешниот државен секретар од ВМРО-ДПМНЕ во Министерството за труд и социјална политика. Не му ги спорам професионалните квалификации, апсолутно му ја спорам политичката независност. Ајде да претпоставиме ваква ситуација. Господинот Миновски или оваа другата госпоѓа Поцевска која е вработена во Министерството за труд и социјална политика, ќе добие претставка од граѓанин и ќе се жали на дискриминација токму од тој државен орган, од Министерството. Како ќе постапува, независно? Па шеф му е министерот за труд и социјална политика кој ќе треба да ја понесе одговорноста согласно законот. Каква независна улога ќе има госпоѓа Поцевска и господинот Миновски, ајде кажете ми за една конкретна претставка. Или она што значи судир на интереси, колега Ѓорчев, не ја спорам професионалната компетенција на госпоѓа Паунковска, таа е вработена во Собрание. Можете ли да ми докажете дека не дошла кај вас и побарала совет, дали да аплицира за член на оваа Комисија и дали може да се надева на ваша лична подршка. Јас сум убедена, да. И госпоѓата Паунковска  која ќе треба да ја штити еднаквата можност на секој граѓанин пред Усавот, законите и државните органи, веќе сите останати 37 кандидати ги довела заради блискоста со вас во нерамноправна положба, сите останати апликатори. Ќе се согласите дека на оваа логика немате контра аргумент. Ниту еден од вас не кажа дека вработени во Министерството за труд и социјална политика или во Собранието не можат да претендираат дека се независна од политичко влијание кандидати, а такви се тројца. Во седум члена Комисија тројца имате такви. Многу сакам да не е така господине Димовски, бидејќи не смее да биде така. Премногу е сериозна надлежноста што ќе треба да ја понесат на свој грб овие членови. Овие членови Миновски Душко, кандидат за градоначалник од ВМРО-ДПМНЕ, госпоѓа Даниела Паунковска, е па кажете, бидете до крај сериозен, беше практикант во кабинетот на поранешниот претседател на Собранието и тоа кандидат предложен од партијата ВМРО-ДПМНЕ, добила редовно вработување во ноември 2008 година кога ВМРО-ДПМНЕ победи на предвремените парламентарни избори. Плус кога ќе ја земеме госпоѓата учителка по пијано, со полна почит кон господинот Ризван Сулејмани со цело негово политичко портфолио кое го почитувам, станува збор за електроинженер, зошто не го предложите апсолутно компетентно во Комисијата  за електронски комуникации, таму ни требаат вакви личности, таму ни треба ваква структура. Овде учители, економисти, електроинженери, замислете, ќе решаваат по една многу чувствителна област, за која законот ве обврзуваше, законот во членот 18 вели, освен да е државјанин на Република Македонија и да има високо образование, мора да има искуство од областа на човековите права. Кажете ми колку од овие кандидати го задоволуваат тој принцип од 7 души. Четворица не. Кажете ми како ќе одлучува оваа Комисија, многу висока надлежност има. Госпоѓата Поцевска од Скопје, дипломиран правник, е правниот застапник во Министерството за труд и социјална политика, повторно ќе кажам согласно Законот за европски можности, до сега 4 години ниту еден пријавен и решен случај, процесуиран случај нема. До кога ќе формираме тела кои ќе се хранат од Буџетот, а нема дефакто и навистина да ја извршуваат задачата заради која ги формираме. Зошто? Заради тоа што наместо да ги избереме, навистина од овој сериозно богат и широк избор Мирјана Најческа, со која Република Македонија мора да се гордее, без оглед дали Николовски или Димовски или госпоѓата Николиќ   имаат свое лично мислење, меѓутоа, таа е единствениот член на Комисијата за човекови права во ОН од Република Македонија, на страна цело портфолио. Или ви е страв дека пред таква сериозно независна комисија и тоа каков голем број претставки од граѓани ќе има и ќе бидат процесуирани, бидејќи во Република Македонија во секој момент, на секое место се случува дискриминација особено на политичка основа заради членување или нечленување во политичка партија. Ваков понуден состав на избор фрла дамка, уште незапочната Комисијата да работи. Не може да ја обезбедите прво законската претпоставка дека е независно тело од институциите, од извршната и законодавната власт, бидејќи членови работат ви во извршната и во законодавната власт. И второ, не можете за 4 од овие 7 членови да дефинирате потребно искуство во областа на човековите права и слободи и конечно, око не ви трепнало да предлагате, и покрај ваков навистина богат состав, повторно ќе нагласам, не само господинот Беким Кадриу, магистер токму по недискриминација, госпоѓата Најческа, госпоѓата Љатиф Ешиковска, госпоѓа Татјана Темелковска Миленковиќ, сте имале можност и материјал да направите Комисија со која Република Македонија не само што ќе се гордееше, граѓаните на Република Македонија ќе почувтвуваа дека сега веќе сериозно има тело кое ќе ги штити од разни нивоа на дискриминација од страна на државни органи и институции. Благодарам.

Трајко Вељаноски: Благодарам.

Господинот Спасеноски Александар има реплика, повелете.

Александар Спасеноски: Почитуван претседателе, почитувана колешке Бендевска, 

Како што кажав на почетокот за време на мојата прва реплика и сега би сакал само заради контекстот на оваа дебата да укажам дека за мене е еднакво важна како и дебата за содржината на законот за спречување и заштита од дискриминација, е еднакво важна и оваа дебата која се однесува на составот на членовите на Комисијата за недискриминација. Имено, ние можеме да имаме и најдобар закон за недискриминација, меѓутоа, доколку составот не одговара на претпоставките и на обемот на задачите кои ги има таа комисија, мислам дека нема во целина  да ја оствари својата задача, Република Македонија нема во целина да ги остварува и заштитува правата на граѓаните кои по одредени основи можеле да бидат дискриминирани.

Мислам дека е погрешен методот уште на самиот почеток да се влегува со огромна скепса во однос на биографијата на кандидатите, во однос на нивните капацитети, итн, заради тоа што на крајот на краиштата логиката говори дека ние како Собрание имаме доволен број на алатки, секоја година добиваме тука годишни извештаи, ние ја следиме нивната работа, со силата на јавното мислење можеме да видиме дали некој потикнува или заштитува дискриминација.

Во однос на личностите кои ги зборувавте, најшироко дебатирани беа Душко Миновски, Ирена Георгиева, госпоѓицата Паунковска, итн. Меѓутоа, во однос на секој од нив можеме да најдеме илјада аргументи зошто тоа би било во прилог на нивниот избор. Ние знаеме дека секогаш има можеби и други кандидати кои го заслужуваат вниманието, кои би можеле да бидат членови на таа Комисија. Меѓутоа, млада личност која што магистрирала или скоро ќе магистрира на теми поврзани со образованието, а само да ве потсетам дека постои дискриминација од областа на образованието, личност што во фокусот на својот интерес ги има верските слободи и права исто така претпоставувам дека заслужува да најде место во рамките на Комисијата за спречување за заштита од дискриминација. Секако дека е учител по пијано и ангажирана на високообразовна институција, меѓутоа, априори да се тврди дека заради тоа што Ирена Георгиевска била млада и да се земаат делови од нејзината биографија, да се кажува дека токму заради тоа таа нема капацитет тоа да го прави мислам дека не е соодветно. 

Истото се однесува и за другата личност што гледам дека го окупира вашето влијание. Тоа е госпоѓицата Паунковска. Доколку погледнеме подлабоко во биографијата, особено на последнава личност ќе видиме дека навистина станува збор за личност која зад себе има голема професионална биографија. И на крајот на краиштата, кога зборуваме за недискриминација и особено вие кога го говорите тоа, молам, направете ревизија на вашата изборна програма и барем еднаш нека се спомене зборот недискриминација или барем еднаш нека се спомене зборот лица со посебни потреби, за кои толку упорно се залагате. Благодарам.

Трајко Вељаноски: Благодарам.

Госпоѓа Весна Бендевска има контра реплика, повелете.

Весна Бендевска: Колега Спасеноски, госпоѓицата Ирена Георгиевска е демонстратор по пијано, ќе добие во рака претставка со која некој ќе се жали за дискриминација. Госпоѓицата демонстратор по пијано ќе треба да му даде правен совет и буквално да ја проследи претставката до суд. Кажете ми со какво искуство, со која компетенција граѓанинот ќе биде заштитен од страна на госпоѓицата Ирена Георгиевска, дипломираниот учител по пијано. Зошто, ќе ве молам да го прашате вашиот колега Ѓорчев не се јави да продискутираме околу тезата што ја отвори, дали во случајот Даниела Пауковска, член на Комисијата, вработена во Кабинетот во Комисијата, дали е еклатантен случај на дискриминација позитивна во случајот во корист на Паунковска, станала веќе член, вие ќе ја гласате, со сите 37 други кои не го познаваат лично Ѓорчев и не можеле да го замолат за да реагира навистина за истата да биде избрана. Благодарам.

Трајко Вељаноски: Благодарам.

Господинот Николовски Александар  има реплика, повелете.

Александар Николовски: Благодарам.

Се враќаме на тоа дека неблагодарно е да говориме за личности, но еве кога веќе говориме за личноста која беше најмногу споменувана овде за Ирена Георгиева, прво по однос на начинот на кој што говореше, говориме за Комисија која што треба да се занимава со дискриминација, мислам дека дискриминираме тука, да се спомнуваат термини од типот учителка по пијано мислам дека е навредливо за сите луѓе кои што се занимаваат со уметност и со музика во Република Македонија. Една благородна работа за која што господ дава талент и дарба и мислам дека тоа треба апсолутно да се почитува и да се восхитуваме на тоа,  а не на овој начин омаловажувачки говориме за таа работа. По однос на личноста  исто така мислам дека значајно, штом се работи за личност од образованието имајќи предвид дека најголем дел од дискриминацијата се случува токму во образованието со зборови какви што беа сега користени, на пример, учителка по пијано, и слични и имајќи во предвид дека и во моментов оваа личност е дискриминира од група на пратеници ќе може соодветно да има мотив соодветно да си ја сработува работата во Комисијата во која што е избрана. 

Понатака, истата личност има свое значајно искуство, читам во биографијата, во делот кој што се однесува на религиозни слободи кои што исто така се дел од она што се нарекува дискриминација по разни основи, значи по религиозна основа и исто така се надевам дека ќе е доволно мотивирана да ја сработи својата работа и се надевам дека не гледа и дека начинот на кој што се однесуваат пратениците во овој момент спрема нејзе, ќе има мотив плус да не го дозволи тоа  одредени други личности да не се однесуваат така спрема други личности соодветно на претставките кои ќе бидат поднесувани. Благодарам.

Трајко Вељаноски: Благодарам.

Госпоѓа Весна Бендевска има контра реплика, повелете.

Весна Бендевска: Благодарам колега Николовски за конечното признание дека госпоѓицата Георгиева ама нема никакво, нула искуство во областа на човекови права и слободи, се надевате дека во текот на работата во Комисијата ќе се научила што е тоа дискриминација, што не. Се чудев по кој критериум е избрана и замислете конечно увидот, еве го работниот материјал. Госпоѓицата учител по пијано како своја социјална особина навела освен комуникативност, отвореност, оваа млада госпоѓица, замислете што навела, послушност кон претпоставените. Она што член на ова комисија не смее да го има и за тоа говорам. И што е друго најбитно, освен тоа, оваа млада госпоѓица во графата други интереси навела дека чита религиозна литература и претпоставувам дека за младите демохристијани од ВМРО-ДПМНЕ тоа беше одлучувачкиот фактор.

Трајко Вељаноски: Благодарам.

Тука ја прекинувам седницата и продолжуваме во 15,00 часот.

(Паузата започа во 14,00 часот)
(По паузата седницата продолжи со работа во 15,07 часот)

Светлана Јакимовска: Продолжуваме со работа.

Збор има госпоѓа Иванова Цветанка, повелете.

Цветанка Иванова: Последна сум за дискусија по оваа точка од дневниот ред. Навистина, од целава оваа дискусија што денеска ја имавме по повод изборот на членови на Комисијата за заштита од дискриминација, на крајот од оваа дебата можам да констатирам дека навистина, како почнавме со донесувањето на Законот, како и завршивме со изборот на оваа Комисија.

При донесувањето на овој закон не следеше една ситуација во која што навистина не можевме да докажеме, односно вие не можевте да докажете дека носите европски закон, закон што ќе штити од дискриминација, што го прифаќа Европската комисија, закон за кој што ќе добиете позитивен извештај во овој дел, сега истото продолжува да се протегнува околу изборот на членови.

Навистина жалам што е тоа така, затоа што од 2002 година како сум јас пратеник во ова Собрание, одредена група на пратеници и од тогашниот состав, и од постојниов состав напорно работевме на полето на антидискриминација. Јас, со неколку мои колеги и од парламентарното мнозинство можам да кажам дека постојано сме биле во оваа лоби група за борба против дискриминацијата и постојано сме се залагале да донесеме закон што ќе ги изрази потребите на сите оние маргинализирани групи во македонското општество кои не се така малку. секако, дека преку овој закон ќе создадеме еден механизам на соодветна реакција на општеството за ваквите појави.

До толку повеќе што, не само со законот, туку и со воспоставување независна комисија што го имплементира Законот, што ќе се бори против дискриминацијата, сметавме дека навистина полека но сигурно Република Македонија ќе може да зачекори по патот по кој што чекорат демократските држави. За жал, тоа не се случи ниту при донесувањето на Законот, не се случува ни денеска кога ја избираме оваа многу значајна Комисија за борба против дискриминацијата. Искрено да ви кажам, иако беше често пати спомнувано, денеска сум поразена затоа што од списокот, ајде, можеби има многу луѓе кои се борци или се брендови, или се препознатливи во борбата против дискриминацијата, но не се пријавиле. Меѓутоа, од овој список на пријавени, особено 5-6 души кои заедно со нас, заедно со мене, изминативе десетина години работеле на полето на антидискриминацијата и сега да бидат тие дискриминирани, да не влезат во ова тело за што потрошиле многу време од својот живот и од својот работен век, навистина не може ништо друго освен да се констатира дека јас, како човек, а сигурно и тие се поразени и се како, поразена е борбата против дискриминацијата уште во стартот.

Прво, ќе почнам од Законот. Законот треба да штити од дискриминација. На палетата на форми на дискриминација, покрај другите се запишани етничката, религиозната, менталната, телесната попреченост. Овие ги спомнувам посебно. Секако и политичката дискриминација, заради политичка припадност. Тргнувајќи од сите овие претпоставки, особено тргнувајќи од претпоставката дека штити од дискриминација врз основа на политичка припадност, затоа се зазеде став по овој закон или кој и да било, понатаму сигурно ќе следуваат промени на овој закон, ова тело да биде независно. Дали сега составот на ова тело што го избираме нуди независност?

Според мене не. Затоа што минимум 4-5 луѓе членови на оваа Комисија знам дека се директно инволвирани во политичките активности на ВМРО-ДПМНЕ. Сега дали можеме да гарантираме, дали Законот и Комисијата можат да гарантираат ефикасна борба против дискриминацијата врз основа на политичка припадност. Нема да може. Можеби, но секогаш ќе постои сомнеж дека лицата кои се избрани по политички клуч нема да реагираат на претставките што граѓаните ќе ги поднесуваат до ова тело заради политичка дискриминација. Тука, веднаш сме паднале на испит.

Втората работа, дали ова тело, врз основа на биографиите што ги имаат предложените кандидати, може ефикасно да се бори против сите форми на дискриминација?

Ако за првата забелешка кажував дека одредени лица кои се политички обоени не можат да гарантираат независна борба против дискриминацијата, врз основа на политичката припадност, сега пак тие политички лица навистина, заради бек граундот што го имаат и минатиот труд, навистина можат да се справуваат во борбата против дискриминацијата, против останатите борби на дискриминација, не и политичката.

Јас тука би го спомнала предлогот за почитуваниот Душко Миновски кој навистина целиот свој работен век го помина во оваа сфера. Освен првата забелешка за политичка инволвираност, јас не можам на овој кандидат да му најдам никаква забелешка во однос на неговата стручност, подготвеност и минат труд.

Секако не можам ниту за господинот Ризван Сулејмани, од тоа што го прочитав како сиви на Агим Нухиу, исто така ми дава за право дека човекот има значителен придонес на ова поле во борбата против дискриминацијата.

Но, верувајте за овие две госпоѓи, госпоѓици што се предложени, никако не можам да најдам компатибилност со Комисијата за антидискриминација. Јас не знам, еве граѓаните нека слушаат дали може да биде избрана извесна Ирена Георгиева од Кавадарци за член на вака важна Комисија, а да не биде избран Звонко Шавревски кој целиот живот се бори против дискриминацијата врз основа на телесна попреченост, хендикеп. Не може. 

Понатаму, дали може да биде избрана Паункова Даниела и Ирена Георгиева, да бидат членови на Комисијата против дискриминација, а да не биде избран ниту еден претставник на ромската етничка заедница. Затоа што Ромите и во Извештајот на Европската комисија и во Извештајот на Стејт департментот, што го добиваме секоја година се дискриминирани. Особено ние жените знаеме, жените ромки се двојно дискриминирани и по основ на родова припадност и по основ на етничка припадност. А ние имаме тука една жена која е Ромка и никако, и никако никому не му текнало дека таа ќе е вистинскиот борец против овие форми на дискриминација и да ја стави тука како можен кандидат.

Или, минатата година, да ги потсетам сите членови на Комисијата за труд и социјална политика, водевме значајни дебати за мобингот, како нов обид на дискриминација. Тука, во ова Собрание, како претставник од Синдикатот и во Проектот беше госпоѓата Гордица Бошковска, која дала значаен придонес во оваа сфера, која заедно со невладини организации правела значаен научен труд и испитување за оваа работа. И сега, верувајте, јас не можам да разберам зошто госпоѓата Гордица Бошковска или еве, имате и друга синдикалистрка, од Синдикатот, госпоѓата Инда Савиќ, не е ставена во можните кандидати за член на Комисијата за заштита од дискриминацијата. Како сметаме да се води ефикасна борба против дискриминација?

Свесна сум дека сте сакале да направите тело што ќе функционира по терк како што вие сакате и во исто време да задоволите барања на вите партиски кадри, на дел. Исклучив одредени кандидати, за кои имам позитивно мислење и сметам дека ќе дадам придонес во борбата. Тука ќе ја ставам и госпоѓата Ленче Коцевска која работи во Секторот за еднакви можности. Но никако, верувајте, за овие две кандидатки нема да ја добиете согласноста од СДС затоа што ова покажува колку ВМРО-ДПМНЕ се грижи за независноста на институциите.

Затоа предлагам, додека е време, ако го донесувавме законот со бројни контраверзи, барем Комисијата да има легалитет и легитимитет. Таа ќе има легалитет, ама ќе нема легитимитет. Оваа Комисија ни треба на сите, без разлика дали сме во позиција или во опозиција. Затоа, оваа Комисија требаше да биде направена со консензус. 

Ако тоа го пропуштивме, ако од оваа дебата се потврдува дека за голем дел од кандидатите може да дадеме согласност, но за овие две никако. Затоа, дајте пауза, Комисијата да заседава. На местото на едната кандидатка да биде предложен или Звонко Шавревски или Мирјана Најчевска. Наместо на другата кандидатка да биде предложен некој од Синдикатот. Или барем припадничката, кандидатката од ромската заедница. Структурата, составот на оваа Комисија да рефлектира, да испрати порака дека навистина, иако го промашивме законот, со формирањето на вакво структуирано тело ќе покажеме и имаме политичка волја, вистинска политичка волја за борба против дискриминацијата во Република Македонија, што верувајте е навистина на висок степен. Благодарам.

Трајко Вељаноски: Благодарам.
Реплика има пратеникот Димеска Катерина, повелете.

Димеска Катерина: Благодарам почитуван претседателе.

Почитувана колешке, сакам да ви реплицирам во дел од вашата дискусија. Дозволете ми во некои сегменти од вашето размислување да не се согласам.

Прво, сакам да потенцирам една работа околу тоа дали ова тело што согласно Законот е независно тело ќе ја обавува функцијата согласно на Законот, како што е пропишано? Како што кажавте самата, вие имате сомнеж околу можноста да ја обавува таа функција. Во целост се согласувам и воопшто не се сомневам во можноста овие луѓе односно членови на оваа Комисија, дека успешно ќе се справуваат со сите претставки што ќе бидат упатени на нивна адреса во смисла на она што значи закон, што значи заштита од дискриминација.

Почитувана колешке, прво една работа ми беше непријатна во вашето обраќање, кога спомнувавте имиња на луѓе кои ниту ги има на списокот на оваа Комисија, ниту се присутни во салата, а беа спомнати од говорница. Тоа беше некоректно.

Околу работата на членовите на Комисијата, зарем мислите дека претставките ќе се определуваат по некаква припадност, дали е тоа етничка, религиозна, она што го пропишува законот ментална, телесна или можеби политичка. Не. Овие луѓе, сите седум членови, согласно Законот имаат право и обврска да постапуваата по претставките без селективен пристап, затоа што ова е тоа тело што во рамките на законот ќе се бори и справува со секаков вид дискриминација.

Овие луѓе, согласно Законот, одредбите, а тоа им е обврска и со самото тоа што прифатиле да бидат членови на оваа Комисија, ја преземаат таа обврска.

Спомнавте неколку имиња од самите членови за кои потврдивте дека се стручни и професионални и соодветно способни да се справуваат со оваа функција, самите вие го спомнавте господинот Душко Миновски, знаете и самите колкав поборник беше овој човек, така што не значи дека останатите луѓе кои се членови на оваа Комисија, кои денеска ќе ги изгласаме во Собранието, нема да бидат посветени и нема да го почитуваат Законот.

Лично ценам дека Комисијата ќе има и легалитет меѓутоа и легитимитет да постапува според Законот. Затоа мислам дека во дел од вашето излагање, работите што ги искажавте се некоректни, затоа што овие луѓе сепак исполнуваат мошне значајна функција. 
Трајко Вељаноски: Благодарам.
Контра реплика има пратеникот Цветанка Иванова, повелете.

Цветанка Иванова: Колешке Димеска, знаете кои луѓе од 2002 година заедно со мене работат на антидискриминацијата? Затоа ги спомнувам тие луѓе.

Госпоѓата Мирјана Најчевска, господинот Звонко Шавревски, господинот Славчо Димитров и од синдикатите. Јас очекував дека навистина ќе имаат доблест Комисијата барем еден од овие луѓе со кои 10 години заедно сме работеле за борба против дискриминацијата, сме правеле стратегии, планови, очекував дека барем еден од нив овде ќе заслужи да биде во ова значајно тело. 
Трајко Вељаноски: Благодарам.

Реплика има пратеникот Топузова Каревска Роза, повелете.

Роза Топузова Каревска: Благодарам почитуван претседателе.

Почитувана колешке,

Апсолутно се согласувам со вас дека целокупниот избор не е направен најсоодветно и најадекватно на она што го имаме како понуда на кандидати. За жал, поради таа фамозна минута не можам да го искажам своето мислење. Затоа се јавив како реплика.

Апсолутно се согласувам дека дискриминацијата, самиот збор дискриминација е многу чувствителна работа. Тука ни требаа години да го донесеме тој закон. Сега, кога го имаме, кога се формира ова тело требаше, почитувани колеги, да бидеме многу внимателни кои личности ќе се најдат таму. Затоа што тоа не е тело да се згрижат одредени партиски кадри затоа што не сте им нашле место на друго место да се вработат. Тоа е тело што треба да решава многу чувствителни прашања. Мора и вие да признаете. Затоа што дискриминацијата по било која основа, дали се работи за родова, по однос на посебни потреби итн, прашањето е многу болно. Или етничкото прашање. Тоа се болни прашања. Тука ни требаат луѓе како што е почитуваната госпоѓа Најчевска. Нема човек кој не ја знае дека целиот свој живот го посвети на оваа тематика. Зошто да не може да се најде, исто така, Звонко Шаврески кој целиот свој живот работи на оваа проблемитика, ја почувствувал и знае што е дискриминација кај лицата со посебни потреби, или пак професорот Славчо Димитров. Сите овие луѓе требаше да се најдат наместо, еве ќе спомнам само една, Ирена Ѓеоргиева од Кавадарци. 
Зошто велите да велиме да не ја спомнуваме по име, тогаш сошто конкурала. Нека си седи дома, нема да ја спомнуваме по име. Конкурирала со 4 реда биографија.

Јас не велам дека меѓу избраните нема добри кандидати. Има добри и добро ќе ја обавуваат функцијата, но ваков еден или двајца, го распипуваат општиот впечаток. Не може без ниту еден ден работно искуство, без никаква биографија, што работела, каде била цел овој период. Наместо познати луѓе во Република Македонија кои целиот свој живот го посветиле на ова прашање, ставаме дилетанти.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам.

Колешке Топузова навистина ве подржувам во репликата. Дајте да повикаме и вие и ние да запре ова гласање. Не може да правиме Комисија без брендовите за таа работа. Барем еден од брендовите, Најчевска, Славчо Димитров, Гордица, Звонко Шаврески. Јас не велам дека останатите кандидати кои конкурирале е на се избрани, не се добри, но морам да кажам дека двете кандидатки не се добри и затоа барам, ако навистина сакате да имаме тело во кое сите ќе веруваме и позициија и  опозиција, добро е да прекинеме седница и на овие места да предложиме нови кандидати.

Трајко Вељаноски: Благодарам.

Реплика има господинот Панче Дамески, повелете.

Панче Дамески: Благодарам.

Колешке Иванова, јас верувам дека иста расправа ќе беше ако имаше и некој друг предлог на Комисијата. Верувам дека и ако ви дадевме неколку варијанти кои би биле членови на Комисијата дека исто ќе дискутиравте и убеден сум дека ако ви дадавме вие да изберевте Комисија, тешко ќе се договоревте кои да бидат членови на оваа Комисија, бидејќи вооваа Комисија аплицираа доста квалитетни луѓе и навистина Комисија имаше тешка задаќа да ископмонира една ваква Комисија. Меѓутоа, треба да кажеме дека се задоволени сите законски критериуми за формирање на Комисијата.

Исто така, убеден сум дека овие луѓе ќе придонесат за соодветно имплементирање на законот и заштита од дискриминација и дека соодветно ќе одговорат на сите предизвици. Меѓутоа, едно што остана неодговорено од  ваша страна, а ја спомнавте и вие политичката дискирминација.

Колешке Иванова, прво треба да си исчистите вие во вашиот двор, бидејќи со оглед на изјавите што го дававте во последно врем како ќе врабитувате, каде што единствен критериум би бил членоството на СДСМ, дека од хигиеничар до министер ќе вработувате само членови на СДСМ и дека е добро тоа што сега е пракса во сите општини каде што СДСМ има градоначалници, дека се вработуваат само партиски луѓе, дека се вработуваат само нивните братучеди, треба да се оградите од сите овие изјави, треба да покажете, не само декларативно овде на говорница, туку и на дело дека вашата партија не е замрзната од времето од 1992 до 1998  година, кога владееше тоталитарно и кога отпушти повеќе од 150 илјади вработени. Без да го направите тоа, колешке Иванова, и понатаму  останувате жигосани како партија која ја интересира само власта, без никакво чувство за одговорност ни спрема оваа земја ни спрема овој народ. Благодарам.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам.

Колега Дамески, ако нема што да кажете навистина не излегувајте. Што ми реплициравте сега вие на мене, за што зборуваме ние сега? Зборуваме за Комисија за антидискриминација. Што правите вие денес. Се онашто вие ми го прочитавте денес, денес вие го правите преки  Комисија за антидискриминација.

Велите дека не можело да се договориме. Гледате дека не ги критикуваме сите можно кандидати на Комисијата за антидискриминација. Значи подржувам некои предложени кандидати. Меѓутоа, двете предложени кандидати кое сигурно се партиски активисти на ВМРО ДПМНЕ и ништо друго, не можат да бидат членови на Комисија за антидискриминација  затоа што бииграфијата не нуди успешно обавување на оваа функција затоа што има попознати луѓе ки што се всадиле во оваа работа, а ги нема на списокот. Благодарам.

Трајко Вељаноски: Благодарам.

Господинот Илија Димовски има реплика, повелете.

Илија Димовски: Благодарам претседателе.

Госпоѓа Иванова, две работи сакам да расјасниме. Прво настап беше доказ за тоа што ние неколку пати го тврдиме дека всушност вие се обидувате уловите по некој политички поен. Зошто го велам тоа. Вие прво немате изграден идентичен став. Значи за вас господинот Душко Миновски е прифатлив и  добар за госпоѓата Бендевска не беше. За вас не чини кандидатот Паунова  Даниела, господинот Минчев сериозно ја пофали на Комисија за прашања и именувања. Госпоѓа Бендевска не најде ниту еден добар, вие најдовте 5, госпоѓа Грковска најде два, господинот Бучковски имаше дилема за еден или за два. Значи станува збор за прилично несериозен пристап кој што го промовиравте како пратеничка група. Значи треба да ни е јасно дали Душко Минивски е добро решение или не, вие викате да, Бендевска вели не. Стенограмите се тука, ние сме живи луѓе памтиме. Значи тоа е првиот проблем кој што го имам јас. 

Второ немојте да ги фалите луѓето кон кои што сте покажале дека немате позитивен пристап. Значи јас  ќе ве потсетам 2006 година ВМРО ДПМНЕ ја предложи госпоѓата Најчевска за претседателе на Државна изборна комисија. ССДМ предводена тогаш од Бучковски ја одби тогаш Најчевска со низа квалификации и дека е ваква, дека е таква, дека е ова, дека е она, дека не може.  Значи еден куп квалификации. И сега   поради тоа што не е ставена Најчевска не чини, односно чини. За госпоѓата Грковска, господинот Агим Нухуи не чинеше, за вас сега слушаме чини. Дајте пауза да направиме, седнете како пратеничка група и решете кои чинат кои не чинат. Тоа е едниот сегмент на  несериозноста на пристапот. Сабајле сте го прочитале состав и удри сего по луѓето нема врска што се луѓе со кредибилитет. Ќе ги оцрнуваме репере ќе ги направиме. Немојте така, не е убаво. Зошто ние не се дрзнавме да збориме за ниту еден лошо,  како што вие спомнавте. Ве молам да го задржиме кредибилитетот.

Јас пак ќе кажам, ако ги ставиме сите што ги спомнавте вие или што ги спомнавме и  ние кои што се добри кандидати, повторувам се добри кандидати, ама мала е Комисијата и има структура која  мора да биде задоволена. Тогаш ние ќе треба да се откажеме од некои критериуми, или не треба да има Албанци или нема да треба да има претставници на помалите заедниц, или нема да треба да има човек кој ќе се занимава со дискриминацијата во образованието, или нема да има човек кој ќе се занимава со дискриминацијата по родова  политика, или нема да има теоретичари, или нема да има практичари. Невозмможмо е тоа што го барате, 7 луѓе се а треба да се исполнат 5-6 критериуми. Мора во еден човек да се поклопуваат по неколку  критериуми.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам.

Колега Димовски не се занимавајте со анализа на пратеничката група така како што вас ви годи. 

Ако добро ме следевте, јас кажав, според работниот беграунд господинот Душко Миновски ги исполнува критериумите. Но, според политичката припадност, како јас ако сум диксриминирана врз основа на политичка припадност, ќе барам да ми биде уважена преставката.

Прашавте зошто госпоѓата Најчевска не сме ја подржеле за претседател на ДИК, а сме ја подржувале за член за Комисија за борба против дискриминација, затоа што за мене госпоѓата Најчевска е бренд за борба против дискриминација, а не е бренд за изборно законодавство.

Понатаму, прашувате зошто некого сме фалале, некого сме напаѓале, а не заклучувате дека од  сите, две  кандидатки немаат тука проѓе, и затоа дајте да запреме овде, да седнеме, оваа Комисија ни треба на сите нас, и да направиме вистински избор.

Трајко Вељаноски: Благодарам.

Реплика има господинот Андреј Жерновски, повелете.

Андреј Жерновски: Благодарам претседателе.

Дозволете ми да ги искажам своето разаочарување од дискусијата денес, по  повод оваа точка, дискусија која покажува дека ние во Република Македонија многу лесно се откажуваме од оние кои навистина се докажани во својата област, се разбира тука мислам на госпоѓата Најчевска. 

Љубоморен сум на Словенците кога конечно ја усвоиле својата независност, се договориле политичките чинители дека ќе направат список на експерти во Словенија и кои ќе бидат подржани од сите релеватни политички партии и тие успејаа да одат напред, многу понапред од нас, заётоа што не одеа со политички реваншизам, затоа што тие што беа експерти навистина ги подржуваа. Кај нас овде не е битна референцата, не е битно кој што и како работел во своето минато, туку е  битна партиската лојалност, дали тој што е предложен во моментот одговара на владеачката гарнитура или не. 

Не можам да сфатм зошто госпоѓата Најчевска која е што синоним за борба против дискриминацијата, која што е позната и докажана како во домашната така и во меѓународната јавност и сметам дека сами, без разлика дали сме на власт или опозиција, се откажуваме од оние кои навистина се докажани во својата област. Дека се работи за еден целосно  неискрен однос, говори примерот кој овде беше посочен. Како за претседателот на ВМРО ДПМНЕ истата таа  личност била погодна да биде на чело на еден  таков битен орган, на чело на ДИК, со тогашни квалификации од Никола Груевски дека е стручна, принципиелна, денес да биде отфрелена без никакво образложение. Секогаш ќе протеситирам кога не  гледаме како политичари оние кои го носат тука во Собранието, дали се тоа се вистински кандидати кои имаат свое сиви, кои се докажале во својата област, туку најважно ќе биде дали им се допаѓаат или не на оние кои се на власт. Сметам дека денес со овие негативни примери уште  еднаш докажуваме дека се откажуваме од оние коисе квалитетни, а ставаме анонимуси кои по ништо не можат  да се мерат со оние што се продложени, а за жал отфрлени. 

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам.

Ова е потврда за доследноста на ставовите на пратеничките групи на партиите. Денес тоа е класичен пример. ВМРО ДПМНЕ госпоѓата Најческа ја предложил за претседател на ДИК, а денес го променила ставот и не ја предлага за член на Комисијата за борба против дискриминацијата. Зошто, само тие знаат.   

Трајко Вељаноски: Бидејќи е исцрпена листата на пријавени за збор констатирам дека општата расправа е завршена.

Предлогот на одлуката го ставам на гласање.
Ве повикувам да гласаме.

Вкупно гласаа 65 пратеници, од нив за Предлогот на одлуката гласаа 55, воздржани нема, 10 против.

Констатирам дека Собранието ја донесе   одлука за именување членови на Комисија за заштита од дискриминација.

Минуваме на точка 2 - Предлог на одлука за именување на член на Советот за статистика на Република Македонија

Предлогот на одлуката ви е доставен. 

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. Благодарам.

Бидејќи е нема  пријавени за збор констатирам дека општата расправа е завршена.

Предлогот на одлуката го ставам на гласање, 

Ве повикувам да гласаме.

Вкупно гласаа 58 пратеници, од нив за Предлогот на одлуката гласаа 51, еден воздржан, 6 против.

Констатирам дека Собранието ја донесе   одлука

за именување на член на Советот за статистика на Република Македонија.
Минуваме на точка 3 - Предлог на одлука за изменување на Одлуката за основање на пратенички групи на Собранието на Република Македонија за соработка со парламенти на други држави и избор на претседател и членови на пратенички групи на Собранието на Република Македонија, за соработка со парламенти на други држави
Предлогот на одлуката ви е доставен. 

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. Благодарам.

Бидејќи е нема  пријавени за збор констатирам дека општата расправа е завршена.

Предлогот на одлуката го ставам на гласање, 

Ве повикувам да гласаме.

Вкупно гласаа 63пратеници, сите 63 за, нема воздржани, нема против.

Констатирам дека Собранието ја донесе   одлука за изменување на Одлуката за основање на пратенички групи на Собранието на Република Македонија за соработка со парламенти на други држави и избор на претседател и членови на пратенички групи на Собранието на Република Македонија, за соработка со парламенти на други држави.

Минуваме на точката 4 - Предлог на одлука за именување претставници во собирот на работници на Републичкиот завод за унапредување на домаќинствата во Скопје
Предлогот на одлуката ви е доставен. 

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. Благодарам.
Трајко Вељаноски: Благодарам. 

Бидејќи нема пријавено за збор констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 62, сите 62 за, нема воздржани, нема против. 

Констатирам дека Собранието ја донесе Одлуката за именување претставници во собирот на работници во Републичкиот завод за унапредување на домаќинството Скопје. 

Минуваме на 5. - точка, - Предлог на одлука за објавување јавен конкурс за избор на заменик дирктор на Дирекцијата за заштита на личните податоци поднесен од пратеникот Илија Димовски. 

Предлогот на одлуката ви е доставен. 

Отворам општа расправата.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. Благодарам. 

Бидејќи нема пријавено за збор, констатирам дека општата расрпава е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 53, сите 53 за, нема воздржани, нема против. 

Констатирам дека Собранието ја донесе Одлуката за објавување јавен конкурс за избор на заменик дирктор на Дирекцијата за заштита на личните податоци. 
Минуваме на 6- точка, - Предлог на програма за одбележување на јубилејни годишнини на значајни настани, истакнати личности за 2011 година.  

Предлогот на програмата и извештајот на Комисијата за култура ви се доставени однсоно поделени.  

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на програмата да се пријават за збор. Благодарам. 

За збор се јави и има збор госпоѓа Флора Кадриу, повелете. 

Флора Кадриу: Господине претседател, почитувани колеги пратеници, 

Се јавив за збор затоа што сметам дека е потребно да го искажам ставот на Демокрација е РЕ, во однос на изготвувањето на оваа програма Годишна програма за одбележување јубилејни годишнини на значајни настани, истакнати личности, во Република Македонија за 2011 година. 

Всушност нашата прва забелешка е во однос на структурата на пратеници кои што учествуваат во соодветната Комисија за изготвување на токму оваа програма. Имајќи предвид дека иницијативата во Комисијата за култура, била всушност во овој состав да бидат и претставници од албанската опозиција, меѓутоа, не наидовме на разбирање и јас денес морам од говорницата да го изразам нашето несогласување во насока на тоа дека парламентарното мнозинство не ги зема предвид ниту критиките, ниту сугестиите, било да се тие и позитивни во насока на подобрување или пак дополнување на разните битни документи како што е и оваа програма во однос на одбележување на јубилејни годишнини, на значајни настани и истакнати личности во Република Македонија и тоа и од историски и од културен аспект итн. 

Придонесот на Албанците во оваа насока е голем, меѓутоа, јас сепак морам да го истакнам фактот дека од вкупно 30 и неколку истакнати личности имаме само 3 личности кои што се опфатени тука како еминентни личности од културниот и историскиот живот на Албанците во Република Македонија. И тоа што успеав затоа што тука се работи за забзана постапка на анализирање на оваа програма и колку што успеав изготвив еден амандман, меѓутоа почитуван претседател, службите сега работат и на другите амандмани, јас би побарал сега од вас да имате разбирање во насока на тоа да може и службите да ја завршат својата обврска, како што треба, меѓутоа и јас како  пратеник во Собранието, како пратеник кој што го застапува гласачкото тело кое што ме има избрано за да ги артикулирам токму барањата на  истото тоа гласачко тело. 

Всушност се работи за тоа да се одбележи 30 годишнината од смртта на Муртезан Пеза, кој што е истакната личност и кој што има помогнато токму во основањето на Албанскиот театар во Скопје. Исто така го има дадено и својот придонес од литературен аспект и всушност во моментов службите ги изготвуваат амандманите кои што се во однос на потребата од одбележување на 60 годишнината од книжевното творештво на личноста Мурат Исаку, кој што исто така има придонесено во литературното творештво тука во Република Македонија со над 20 литературни дека кои што се исто така преведени и на други јазици. 

Потоа 50 годишнината од творештвото исто така на личноста, истакнатата личност Фејзи Бојку, кој што има придонесено во значителна мера во развојот на литературата, исто така и литературата за деца. 

Има всушност и други, битни настани, сметаме дека се направени пропусти во насока на изготвување на оваа годидшна програма и всушност доколку немаме координација и внимателно должно слушање, почитување на ставовите на другите во случајов и на опозицијата, се разбира дека секогаш овие програми ќе имаат различни дефекти, пропусти и недостатоци. Од оваа говорница сакам да го искажам ставот на Деморкација е РЕ. Истовремено да ја кажам нашата констатација дека самата прогрма не го одразува, не го рефлектира мултикултурниот, мултиетничкиот и мултиверскиот карактер на државата. И со самата неможност на опфаќање на сите личности и значајни настани, тогаш, се јавува празнина, или пак празнини кои што всушност ја дозволуваат и можноста да се искажат критики. 

Меѓутоа почитувани колеги, критиките или пак сугестиите не се во насока, во негативна насока или злонамерна насока. Напротив истите се добронамерни и се во насока на дополнување или подобрување токму на оваа Предлог годишна програма, за која што сметаме дека е потребно да се опфатат и личности како што се Фејзи Бојку, Мурат Исаку, исто така и Муртезан Пеза, лица кои што вистински придонеле за вкупниот живот во Република Македонија посебно во културниот живот на Албанците. 

Имајќи ја предвид потребата овие личности да бидат опфатени во оваа програма, јас сметм и се надевам дека парламентарното мнозинство, посебно претседателот на Комисијата за култура меѓутоа исто така и членовите на оваа Комисија ќе ја имаат предвид потребата од изготвување и довршување на другите амандмани кои што како што реков се во обработка. 

Сметам дека Република Македонија со тоа што се карактеризира како мултикултурна, мултиетничка држава и тоа со самиот Устав, како највисок законодавен акт и дека е потребно почитување во оваа насока, потребно е програмите да бидат такви, значи всушност да го рефлектираат таквиот карактер на државата и да овозможат сите етнички заедници во Република Македонија на достоинствен начин да ги постават тие истакнати во насока на развој на разни процеси било да се  тие културни, образвони и тн., за истите да бидат опфатени во тие програми, затоа што со придонесот што истите го имаат дадено со нивното животно творештво кое што го правеле во насока на својата професинална, сметам дека и навистина заслужуваат да бидат опфатени во оваа програма и да фигурираат во оваа програма кое што всушност ќе овозможи, одбележување на истакнати личности, програма која што всушност ќе остане и како документ  и во Собранието на Република Македонија меѓутоа и на локално ниво и на централно, или пак во соодветните министерства и соодветни институции кои што ќе треба да го направат токму одбележувањето на овие значајни настани и истакнати личности. Значи, повторно повикувам на разбирање, повикувам да речам, израз на толеранција, кој што всушност претставува и клучен елемент или фактор за развојот на демократијата за да се има една квалитетна расправа или дебата во насока на тоа што овие три личности што јас ги спомнав навистина заслужуваат да бидат дел од оваа програма . Благодарам. 

Трајко Вељаноски: Благодарам. 

Господинот Јонузи Феми има реплика, повелете. 

Феми Јонузи: Благодарам претседателе. 

Почитувани колеги пратеници, почитувана госпоѓо Флора.

Вие знаете дека во овој состав, фактички три години по ред овој парламентарен состав ја донесува Годишната програма за значајните настани и истакнатите историски личности, односно за јубилејните годишнини. Меѓутоа вие три години по ред, не сте го дале ниту најмалиот придонес туку сте настојувале да правите театар, како што правите секогаш на Комисијата за култура или пак на пленарните седници. 

Доколку не ги знаете правилата, тогаш ќе ви кажам дека Годишната програма се донесува на овој начин. Всушност Комисијата за култура на почетокот на годината, односно во март или април, испраќа писма до сите државни институции, до сите научни институции, невладини здруженија и единиците на локалната самоуправа и на другите организации за тие истите да ги дадат своите предлози за одбележување на овие значајни настани и истакнати личности. И од предлозите што ние сме ги добиле од месец мај навака, го имаме овој предлог што е пред нас и тука нема никаква дискриминација на етничка основа. Туку сите оние предлози кои што ги исполнувале критериумите кои што се претходно утврдени се ставени и се дел од оваа Годишна програма. И тука не се само три датума, туку има повеќе. Имаме 40 години од постоењето на Центарот за култура во Дебар, каде што носител на одбележувањето ќе биде Центарот за култура во Дебар. 50 години од Струшките вечери на поезијата, носител на истите ќе биде Струга. Потоа, 100 години од поетот Мигени, каде што носител на одбележувањето ќе биде Институтот за културно наследство и библиотеката во Тетово и општина Тетово, кои што предлози всушност биле од истите три институции. Потоа имаме 100 години од објавувањето на веснинкот Шкупи, каде што носител на овој проект ќе биде Здружението на албанските историчари. Потоа имаме 10 години од Охридскиот рамковен договор каде што носител на проектот ќе биде претседателот на државата. Потоа 90 години од раѓањето на Мемет Риза Ѓега, чиј што носител ќе биде Институтот за културно наследство на Албнците, библиотеката во Тетово и општина Тетово. Потоа, имаме 150 годишнина од раѓањето на Герасим Кирјази, носител ќе биде Институтот за културно наследство и други датуми кои што имаат заеднички карактер не само на една етничка заедница или друга. 

Трајко Вељаноски: Благодарам. 

Има контра реплика госпоѓа Кадриу Флора, повелете. 

Флора Кадриу: Господине Јонузи, немаше потреба да ми кажете како се основа Комисијата, или пак работната група во Комисијата за култура, затоа што вие истата сте ја основале без присуство на Албанската опозиција. Минатата гоидна јас покренав иницијатива да има еден таков претставник, меѓутоа, вие бевте дел од мнозинството кое што всушност не прифати една  таква иницијатива од албанската опозиција. Тоа е прво, 

Второ, кога говорите за години, тогаш во Предлог програмата за 2010 година, морам да го истакнам фактот дека со  мојот предлог во оваа програма влезе и се одбележа јубилејот од основањето на Албанскиот театар, што вие почитуван го имавте заборавено. Вие, како член на Комисијата кој што е во работната група, писмото што рековте дека сте го испратиле до директорот на театарот, кој што е ваш кадар и што направивте? Го испуштивте од оваа Предлог програма. Јас бев таа која што предложи и се стави и јубилејот на албанскиот театар во Предлог програмата за 2010 година. 

Трајко Вељаноски: Благодарам. 

Има збор госпоѓица Маринела Тушева, повелете.

Маринела Тушева: Благодарам. 

Почитуван претседтеле, почитуван колеги пратеници, 

Интересен е распоредот на дневниот ред на денешната седница. Ако на првата точка видовме и беше еклатантен пример за тоа како пратеници од опозицијата се дискриминираат и воопшто не се консултираат и не се зема во предвид нивното мислење за изготвување, односно за составување на Комисијата за антидискриминација. Веќе при разгледувањето на Предлог програмата за одбележување на годишнини од значајни настани и истакнати личности за 2011 година, се разбира согласно утврдената пракса веќе години наназад, подеднакво учествуваа и пратениците од опозицијата и пратениците од власта. Токму за тоа веројатно и квалитетот на Предлог програмата, се разбира, испуштивме еден настан кој што верувам дека ќе го дополниме преку амандман и амандманот ќе биде прифатен, тоа е за 70 години од изведувањето на Македонската химна. Меѓутоа, сепак, сметам дека имаме богата програма, содржајна програма, програма која што го отсликува токму она што е Македоија, односно го отсликува мултиентичкиот карактер, отсликува настани и личности кои што во минатото биле дел од општествено политичкоит живот, дале свој белег низ историјата. Меѓутоа, сметам дека иамме богата програма, содржајна програма, програма која го отсликува токму она што е Македонија, односно отлискува мултиетничкиот карактер, отсликува настани и личности кои во минатото биле дел од општествено политичкиот живот, дале свој белег низ историјата, втемелувачи се во одредени сегменти од општеството на Република Македонија, културата, ликовна, драмска уметност, понатаму,  личности од историјата, македонски револуционери, меѓутоа, и личности кои дале значаен придонес за втемелувањето на општоприфатените цивилизациски хуманистички вредности, меѓусебно разбирање, толеранција, дијалог. Имено, како што реков сме  меѓуетничко општество и навистина се грижевме од тој дел да биде урамнотежена и усогласена Предлог програмата.
Годинава што стои пред нас навистина има настани кои се со голема тежина и со големо значење за државноста на Македонија. Имено, 2011 година одбележуваме 20 години од конституирањето на аповеќепартиско Собрание, понатаму 20 години од референдумот за независноста на Македонија, 20 години од првиот Устав на независна Македонија, понатаму исто така 10 години од Охридскиот рамковен договор. 2011 година ќе одбележиме 70 години од почетокот на вооруженото востание и 70 години, заедно со ова  оди и од формирањето на првите партизански одреди. Исто така дел од програмата е и одбележувањето на 150 години од Зборникот на народни умотворби на браќата Миладиновци, веројатно најубавата и најзначајна книга на македонскиот 19-ти век,  која го прикажува и афирмира големото културно и духовно богатство на македонскиот народ. Исто така и 50 години од Струшките вечери на поезијата, 90 години од раѓањето на Блаже Конески, втемелувачот на македонскиот современ јазик, понатаму, 60 години од смртта на Војдан Чернодрински, основоположнкот на  македонскиот театар и авторот на „Македонската крвава свадба“. Имаме 400 години од Евлија Челебија, односно од раѓањето на Евлија Челебија, еден од најславните отомански патеписци, чии што трудови, чии што дела многу често ни служат за да имаме увид во изгледот и ликот, како и начинот на жвиеење во македонските градови во минатото. Реков имаме голем број на луѓе кои дале свој придонес во унапредувањето на македонскиот јазик и литература, спомнав некои, понатаму, 70 години од Коле Неделковски, 5 години од смртта  на Петре М. Андреевски. Овде ќе го вброиме и јубилејот 30 години од соновањето на Институтот за македонска литература. Се разбира, имаме и одбележувања на јубилеи од смртта на неколку македонски револуционери и борци, 90 години од смртта на Ѓорче Петров, 70 години од смртта на Петар Поп Арсов, 60 години од смртта на Панко Брашнаров, 110 години од раѓањето на Мане Чучков. 

Овде би сакала да укажам на една слабост на некои од македонските иснтитуции од кои баравме да ни бидат доставени предлози за одбележување на значајни годишнини, јубилеи од значајни настани и личности. Имено, општина Штип не сметаше за сходно да ни испрати допис за одбележување 110 години од раѓањето на Мане Чучков, и покрај тоа што е потпретседател на Првото заседание на АСНОМ. Исто така, ов ане го сметаше за потребно да го стори и Институтот за национална историја. Имено, од Институтот за национална историја добивме бројни предлози, морам да бидам искрена, меѓутоа, не можам да сфатам од коај причина 110 години од раѓањето на потпретседателот на Првото заседание на АСНОМ, Штипјанецот Мане Чучков не беше потребно да се стави како предлог за одбележување.

Овде сакам да спомнам дека навистина имавме коректна соработка со повеќе иснтитуции, со повеќе локални самоуправи,  организации и здруженија на граѓани, меѓутоа, еве има и такви кои навистина не беа на ниво на задачата, и покрај неколкуте барања од Комисијата за култура, дури и телефонски јавувања на претседателот на Комисијата за култура, сепак не најдоа  засходно да одговорат на повикот за доставување на предлози. 

Понатаму, одбележуваме 100 години од раѓањето на Герасим Кирјази, кој што заедно со неговата сестра Севастија го основале Првото женско училиште во 1891 година во Битола, се залагале за еманципација на жената, понатаму, исто така 60 години  на петте Струмички студенти кои се залагале за независна Македонија. Понатаму, тука се и ликовните уметници односно втемелувачите на македонската современа сликарска мисла,  110 години од раѓањето на Лазар Личеновски, 100 години до раѓањето на Љубомир Белогаски, кои ставиле печат во изградбата на националната култура, меѓутоа, и во изградбата на ликовната специфика на  Македонија. Понатаму, исто така иамме 5 години од смртта на Димитри Османли во делот на драмската уметнсот и т.н. и т.н.

Моја интенција денес не е даг и спомнам сите значајни личности и важни настани кои се дел од оваа Програма, меѓутоа, сакам да кажам дека пратеничката група на СДСМ ќе ја подржи оваа Програма, бидјеки како што реков сметам дека понудивме широк спектар на настани и значајни личности, кои со своето дејствување, со своите активности навистина дале белег и за борбата за осамостојување на Македонија и за борбата за национално освестување на  Македонците, зачувувањето на идентитетот, се отсликува мултиетничкиот карактер, понатмау, развојот на уметностите, унапредувањето на културата и т.н. Со еден збор, сметам дека навистина имаме квалитетна Програма, која ќе даде спомен на оние личности кои се вложиле и положиле голем дел нивен живот, меѓутоа, и нивна активност за Македонија во сите сегменти. Благодарам.

Трајко Вељаноски: Благодарам.

Реплика има госпоѓа Кадриу Флора, повелете.

Флора Кадриу: Благодарам.

Почитувана колешке, во делот кога говоревте на самито почеток на вашата дискусија за потребата од консултации, мора да утврдиме дека навистина не постојат консултации во однос на тоа пратениците без разлика дали се во опозиција или дел од парламентарното мнозинство  да дадат свој придонес за дадени програми, особено во воој случај, програма коај се однесува на одбележување на јубилејни годишнини, значајни настани и истакнати личности за 2011 година, без разлика дали се работи од општествен аспект, политички, културен, просветен, образовен и слично, истите да придонесат во подобрување на самата програма, дека не постои флексибилност, не постои отвореност, не постои внимание дека не псотои почит кон различните ставови и мислења, укажува самата програма. Дека имаме недостаток на опфаќање на сите овие елементи исто така говори оваа Програма, затоа што пред нас имаме амандмани кои се доставени од пратеници на Собранието. Ако што вие спомнавте 70 години од првото исполнување на химната на Република Македонија. Без разлика што се потпишани сите, ова укажува на фактот дека имаме испоштување, овој значаен јубилеј биде вметнат во самата Програма, па оттука мора да признаеме дека вакви нешта се случуваат, меѓутоа, до колку се изгради заеднички консензус дека е потребно да биде вметнато, ова веќе не е крајно излезена програма и има можност, зошто да не биде тоа направено. Оттука сметам дека и амандманите кои се доставени до страна на Нова демократија, а кои се однесуваат на значајни истакнати личности, пред се од книжевноста, образованието и просветната дејност, се разбира, а такви се токму и  Муртеза Peза, значи 40 години од неговата смрт, исто така, се работи и за другите амандмани кои веќе се готови и сигурно ќе се достават до пратениците, во однос на 60 години од албанското литературно творештво на Мурат Исаку и 50 години од албанското литературно творештво на Фејзи Бојку тоа се личности кои сметам дека се испуштени и за кои сметам дека треба да се има доблест тука во ова Собрание да се прифатат и да се вметнат, да станат составен дел од Програмата , за да овие настани, однсоно овие личности во моментот бидат одбележани и да бидат дел од самата Програма која е документ на Собранието на Република Македонија.

Почитувана колешке, комплетно се согласувам со вас дека во ова Собрание премногу често сме сведоци на некооперативност, нефлексибилнсот во одлучувањата, единствено земање предвид на ставот на владеачката партија и на пратениците од ВМРО-ДПМНЕ . Имено, и денес како што спомнав веќе имавме една таква точка на дневен ред, која што вети еден класичен пример за нефлексибилност и некооперативност. Мислам дека при изготвувањето на Програмата работната група се потруди да ги земе предвид, односно ги зема предвид сите институции кои стигнаа до нас и согласно дадените временски интервали тие се дел од оваа Предлог одлука. Секој греши, односно може да се направи превид и токму затоа се амандманите што се поднесени на денешната седница.

Трајко Вељаноски: Благодарам.

Господинот Шутаров Васко има реплика, повелете.

Шутаров Васко: Благодарам.

Благодарам колешке Тушева за зборовите на разбирање што ги искажавте за Комисијата за култура и работната група коај ја подготвуваше Предлог програмата. Ако од устата на опозицијата слушнеме дека работната група и Комисијата работела и сложно и систематски и транспарентно, информирајки ги сите релевантни иснтитуции, значи државните органи, локалната самоуправа, здруженијата на граѓаните, обраќајки им се со писмо, уште во март месец годинава за до 30 јуни односно до првата половина на годината да ни понудат значајни настани, јубилеји и годишнини за следната година, и ако потоа на инсистирање се обративме  до одредени институции, а често и со лични јавувања, како  иницијативност на нас пратениците да успееме да искомпонираме една, и по ваше мислење и по мое лично мислење како претседател на Комисијата, содржински богата и репрезентативна програма, која што е пресек и на длабоките историски корени, но и на мултикултурнито карактер на нашето општество и со една тенденција која ја имаме уште минатата година, чествувањата во знакот на културата и значајните настани од историско и државно правен карактер, што е можно повеќе  да ги децентрализираме и демотрополизираме, односно да им даваме задолжение и на општините да се вклучат во значајни државни честввуања или изведувања, ќе наредам само сет на општини кои годинава во Програмата добија можност да учествуваат во одблежувањето на овие 40-тина значајни настани и годишнини. Не можам да ги спомнам лошите примери на инертност на иснтитуциите, кои не секогаш со Комисијата за култура имаат брза и ефикасна соработка, но во овој момент можам да ги пофалам оние институции и локални самоуправи со кои Комисијата за култура иам исклучително добра соработка. Тоа се неколку локални самоуправи кои годинава ни ги понудија највредните предлози за одбележување, општина Битола,општина Крушево, општина Велес, неколку здруженија на граѓани веќе неколку години по ред ни испраќаат исклучително важни настани. Би го спомнал Здружението на Турците во Република Македонија, Здружението Матоситеп, благодарејки на кои откривме дека годинава треба да прославиме 400 години од раѓањето на Евлија Челебија. Македонското научно друштво до Битола кое ни испрати сет исклучително значајни настани и секако Тиберополската филмска алијанса од Струмица, кои што не потсетија на погибијата на смртта на петте струмички студенти. Благодарам.

Трајко Вељаноски: Благодарам.

Госпоѓица Тушева Маринела има реплика, повелете.

Мариенла Тушева: Благодарам.

Да, веројатно најголемата слабост, најголемиот проблем со кој се соочивме во изготвувањето на програмата беше токму инертноста и неефикасноста на неколку институции, кои се најповикани да дадат предлози за одбележување на јубилеи, значајни настани и годишнини. 

Инаку, мислам дека е многу коректно што успеавме како Комисија и како работна група да не паднеме во замката, во опасност од вулгаризацја и партизација на оваа Програма, бидејки сепак во крајна линија станува збор за Програма за одбележување на значајни настани и личности на граѓаните на Република Македонија. Сите граѓани од сите етнички заедници, од сите старосни генерации и се разбира и со различна партиска определба.

Трајко Вељаноски: Благодарам.

Господнот Јонузи Феми не е тука, го губи правото на збор. 

Бидејки е исцрпена листата на приајвени за збор, коснтатирам дека оштата расправа е завршена.

Ве известувам дека пратениците Флора Кадриу, Имер Селмани, Сулејман Рушити и Абедин Зумбери поднесоа амандмани на член 2 по кој претставникот на предлагачот не се произнесе.

Пратениците Роза Топузова Каревска, Маринела Тушева, Васко Шутаров, Феми Јонузи, Лилјана Зантуровска, Нараша Јаневска, Александар Спасеноски, Александар Николовски, Владимир Ѓорчев, Јани Макрадули, Цветанка Иванова поднесоа амандман на член 2 по кој претставникот на предлагачот не се произнел.

Отворам претрес по амандманот на член 2, поднесн од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/2.

Го  молам претставникот на предлагачот да се произнесе.

Има збор господинот Шутаров Васко, повелете.

Васко Шутаров: Благодарам.

Амандманот не се прифаќа.

Трајко Вељаноски: Благодарам.

Амандманот не се прифаќа.

Врз основа на член 156 став 7 од Деловникот на Собранието, само подносителот на амандманот може да даде образложение и да говори по амандманот во времетраење од три минути.

Повикувам еден од подносителите на амандманот до колку сака да даде образложени и да говори по амандманот во времетраење од три минути да се пријави за збор.

Има збор госпоѓа Кадриу Флора, повелете.

Флора Кадриу: Благодарам.

Почитуван претсеадтеле, претходно говорев во однос на однесените амандмани од страна на пратениците на Нова демократја и морам да го искажам незадоволството до тоа што претседателот на Комисијата не гледа за потребно да го прифати овој амандман, пред се од неподготвеноста на парламентарното мнозинство да прифати амандман кој е во однос на подобрување на содржината на оваа Предлог програма за одбележување на личноста за која веќе говорев. Всушнсот, до колку сакаме да покажеме дека политичките субјекти кои се на власт вистински работат во насока на исполнување на потребите и барањата на граѓаните и до колку говориме за тоа дека токму политичките субјекти кои се на власт, без оглед на кој блок припаѓаат, дали се работи за македонскиот или пак албанскиот политички блок дека истите навистина работат во насока на реализација на интересите на граѓаните, тогаш ме зачудува фактот како е можно да се искаже негативно претседателот во насока на тоа да се опфати токму личноста која има придоесено во културните процеси и образовните процеси во Република Македонија. Јас не сакам да верувам дека пратениците на албанската партија на власт ќе гласаат против, вие господине претседател на Комисијата господине Васко Шутаров го искажавте вашиот став меѓутоа мене сепак ми преостанува дека и пратениците на ДУИ ќе гласа за амандманот затоа што истите се промовираат како политички субјект кој што ги штити интересите на Албанците. И доколку не се изгласа амандманот тогаш не можам да говорам дека вистински се работи за заштита на интересите на Албанците во Република Македонија.
Трајко Вељаноски: Благодарам.

Констатирам дека претресот по амандманот е завршен.

Амандманот го ставам на гласање.

Ве повикувам да гласаме.

Вкупно гласаа 50 пратеници. Од нив за амандманот гласаа 3, воздржани нема, 47 против.

Ги молам службите да утврдат точен број на присутни пратеници во салата.

( Службите утврдуваат точен број на присутни во салата)

Во салата има присутни 65 пратеници, полноважно е гласањето.

Констатирам дека Собранието не го усвои амандманот на член 2, поднесен од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/2.

Отворам претрес по амандманот на член 2, поднесен од пратениците Роза Топузова Каревска, Маринела Тушева, Феми Јонузи, Лилјана Затуровска, Наташа Јанвеска, Александар Спасеноски, Александар Николовски, Владимир Ѓорчев, Јани Макрадули, Цветанка Иванова, под архивски број 07-5201/3.

Го молам претставникот на предлагачот да се произнесе.

Има збор господинот Шутаров Васко, повелете.

Васко Шутаров: Благодарам почитуван претседател.

Станува збор за одбележување на 70 години од првото исполнување на химната на Република Македонија што сметам како претседател и член на Комисијата за култура секако да биде неизбежен делот од славењето и чествувањето на програмата од 2011 година. 

Имам одреден предлог околу формулирањето на амандманот за носител на прославувањето на 70 години од првото исполнување на химната на Република Македонија, наместо носител Собрание на Република Македонија да стојат институциите Министерството за култура и Национален институт за историјата. Во тој случај сметам дека овој амандман  би бил прифатлив и би бил прифатлив и за мнозинството пратеници. 

Трајко Вељаноски: Благодарам.

Значи предлагате измена на амандманот во делот на носителот. 

Еден од предлагачите, госпоѓица Маринела Тушева да се произнесе дали се согласува со измената која што претставникот на предлагачот ја побара.

Маринела Тушева: Благодарам.

Да, ќе се согласиме со измената. Имено, носител на активноста да биде Министерството за култура, бидејќи сметаме дека навистина од вонредно значење и овој јубилеј да биде дел годишната програма за одбележување на значајни настани и личности. 

Во амандманот стои Собрание на Република Македонија, мислам дека достојно ќе го одбележи како носител и Министерството за култура. Од оваа причина оваа измена е прифатлива.

Трајко Вељаноски: Благодарам.

Значи се прифаќа амандманот со носителот на одбележувањето, тоа  е Министерството за култура.

Констатирам дека амандманот е составен дел на Предлогот на програмат, изменетиот.

Отворам претрес по амандманот на член 2, поднесен од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/4.

Го молам претставникот на предлагачот да се произнесе.

Има збор господинот Шутаров Васко, повелете.

Васко Шутаров: Благодарам почитуван претседател.

Амандманот не се прифаќа.

Трајко Вељаноски: Благодарам.

Врз основа на член 156 став 7 од Деловникот на Собранието само подносителот на амандманот може да даде образложение и да говори по амандманот во време траење од три минути.

Повикувам еден од подносителите на амандманот доколку сака да даде образложение или да говори по амандманот во време траење од три минути, да се пријави за збор.

Има збор пратеникот Кадриу Флора, повелете.

Флора Кадриу: Повторно се работи за амандман кој што се предлага со цел да се одбележи 50 годишнината од литературното творештво на господинот Фејзи Бојку, личност кој што има придонесено доста во албанската литература во Македонија, меѓутоа посебно во литературата за деца. 50 години придонес, 50 години творештво и претседателот на Комисијата да не види за сходно да подржи еден ваков предлог, ми останува само да констатирам дека се што доаѓа од страна на Демокрација е Ре и од страна на опозицијата е неприфатливо за парламентарното мнозинство. 

Мислам дека на овој начин не се гради демократијата, мислам дека вака не се гради ниту политичкиот дијалог во Собранието. Собранието кое што претставува огледало за сите институции за тоа како треба да функционираат сите институции, државни органи. Доколку претходно говоревме за амандман кој што е во однос на химната, јас тука гледам дека и претставник на албанскиот политички субјект кој што дава подршка за овој амандман кој што и реков претходно се прават пропусти и можеби поради општествени културни образовни настани навистина е потребно да се дополни годишната програма со амандмани во случајот се направил пропуст за химната, но доколку претставникот на ДУИ во моментот подржува химна кој според нашиот политички субјект има потреба да претрпи измени како што имаше потерба да претрпи измена и грбот како е можно претставникот на овој албански почитички субјект да не даде подржа за амандманите кои што се во однос на истакнати албански личности во Република Македонија. 

И не гласањето или пак гласањето само на едно лице од тој блок, само на еден пратеник, не ја исполнува потребата од докажување на ставот на политичкиот субјект кој што е на власт во насока на разбирање, во насока на тоа дека тие се ангажираат за политички дијалог кој што подразбира консензус во случајот меѓупартиски за прашања кој што над  партиски, мислам дека е потребно да имаме овде единство, било да се работи за меѓуетничко единство меѓутоа и меѓупартиско единство и мислам дека со неприфаќањето на овој амандман  всушност почитуван претседател вие не рефлектирате желба за соработка и за воспоставување на добри меѓуетнички односи. 

Трајко Вељаноски: Благодарам.

Не смее меѓуетничките односи да бидат заложник за тоа дали ќе се прифати еден амандман или не. Мислам дека не е коректно. Благодарам.

Констатирам дека претресот по амандманот е завршен.

Амандманот го ставам на гласање.

Ве повикувам да гласаме.

Вкупно гласаа 53 пратеници. Од нив за амандманот гласаа 4, воздржани нема, 49 против.

Констатирам дека Собранието не го усвои амандманот на член 2, поднесен од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/4.

Отворам претрес по амандманот на член 2, поднесен од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/5.

Го молам претставникот на предлагачот да се произнесе.

Има збор господинот Шутаров Васко, повелете.

Васко Шутаров: Благодарам почитуван претседател.

Амандманот не се прифаќа, од она мала поука што ја имам на почитуваната колешка Флора Кадриу да и ја кажам, ќе и ја кажам во некоја друга пригодна прилика. Благодарам.

Трајко Вељаноски: Благодарам.

Врз основа на член 156 став 7 од Деловникот на Собранието само подносителот на амандманот може да даде образложение и да говори по амандманот во време траење од три минути.

Повикувам еден од подносителите на амандманот доколку сака да даде образложение или да говори по амандманот во време траење од три минути, да се пријави за збор.

Има збор пратеникот Кадриу Флора, повелете.

Флора Кадриу: Бидејќи јасно се забележува ставот на парламентарното мнозинство дека всушност не е подготвено да ги прифати материјализираните предлози од страна, всушност од страна на Демокрација е Ре во случајот и во односот на творештвото на господинот Мурат Исаку, се разбир дека амандманот нема да биде прифате и јас моите забелешки во насока на тоа дека немаме готовност да се ислушаме меѓу себе, немаме добар дијалог, туку само можеме да говориме само за дијалог на глуви, тогаш навистина очекувам почитуваниот колега Васко Шутаров да ми ги даде неговите сугестии, а моите сугестии се јавни и навистина јас стојам зад нив. Вака не можеме да кажеме дека придонесуваме во насока за развој на демократијата посебно на политичкиот дијалог во  Собранието. Благодарам.

Трајко Вељаноски: Благодарам.

Констатирам дека претресот по амандманот е завршен.

Амандманот го ставам на гласање.

Ве повикувам да гласаме.

Вкупно гласаа 53 пратеници. Од нив за амандманот гласаа 4, воздржани нема, 49 против.

Констатирам дека Собранието не го усвои амандманот на член 2, поднесен од пратениците Флора Кадриу, Имер Селмани, Сулејман Рушити и Абедин Зумбери под архивски број 07-5201/5.

Преминуваме на гласање по Предлогот на Програмата.

Предлогот на Програмата го ставам на гласање, ве повикувам да гласаме. Благодарам.

Вкупно гласаа 65 пратеници. Од нив за Предлогот на програмата гласаа 63, воздржани нема, 2 против.

Констатирам дека Собранието ја донесе Програмата за одбележување на јубилејни годишнини на значајни настани, истакнати личности за 2011 година.

Минуваме на точка 7 – Предлог закон за ратификација на Спогодбата помеѓу Владата на Република Македонија и Владата на Република Косово за соработка во областа на здравството и медицината, второ и трето читање

Извештаите на Комисијата за надоврешна политика како матично работно тело и на Законодавно правна комисија ви се доставени.

Комисијата за надоврешна политика  како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани што е услов за изготвување на Дополнет предлог на закон.

Ги повикувам предлачот и пратениците кои сакаат да говорат по Предлогот на законот да се пријават за збор. Благодарам.

Има збор заменикот министер за надворешни работи, повелете.

Зоран Петров:  Благодарам господине претседателе.

Почитувани пратеници,

Целта на оваа спогодба е да се воспостави правна рамка за унапредување на соработката во областа на здравството и медицината меѓу Република Македонија и Република Косово.

Како што можете да видите и во текстот и во образложението на текстот, предмет на склучената спогодба се неколку сегменти, делот на меѓусебното информирање, размена на информации, делот на подигање на степенот на соработка и овозможување на размена инфорамции во областа на здравството, размена на медицински кадар, директни контакти меѓу факултетите, медицинските комори и другите здравствени институции, меѓусебното информирање за научните настани од областа на медицината и нормално и потикнувањето на размена на лекари, стоматолози, фармацевти, предавачи, универзитетски професори, како и друг кадар заради спречување на одредени прашања.

Битно е да се каже дека оваа спогодба не бара донесување на нови измени на важечките закони и дека не е потребно за реализирањето на  овој договор, ангажирање на дополнителни финансиски средства. 

Почитувани пратеници, по воспоставувањето дипломатски односи  со Република  Косово би сакал накусо да ве информирам за една куса хронологија. Значи ова е четврти договор кој се ратификува меѓу двете држави. Првиот како што знаете е Договорот за физичка демаркација на границата, вториот е Договорот за полициска соработка, третиот е Договорот за економска соработка. Имаме и неколку договори потпишани меѓу самите министерства кои не подлежат на ратификација, тоа се по Договорот за воспоставуавње дипломатски односи, имаме  Договор за соработка  меѓу државните архиви, Договор за соработка меѓу министерствата за надворешни работи, помеѓу министерствата за одбрана, Договор за соработка во областа на енергетика, имаме Протокол за превоз на патници во меѓународниот сообраќај, исто така би сакал да ве информирам дека во иницијална фаза се уште 14 билатерални договори помеѓу Република Македонија и Република Косово од кои поважните се Договорот за соработка во образованието и науката, договорот за избегнување на двојно оданочување, Договорот за меѓународен патнички превоз на патници и стоки, Договорот за културна соработка, Договорот за социјално осигурување, Протокол за соработка меѓу министерствата за правда, Договор за соработка меѓу царините итн. Благодарам.

Трајко Вељаноски: Благодарам.

Има збор госпоѓа Јакупи Зумрете, повелете.

Зумрете Јакупи: Благодарам претседателе.

Почитувани колеги пратеници, почитуван заменик министер.

Ратификација на Спогодбата помеѓу Владата на Република Македонија и Владата на Република Косово е еден од многубројните спогодби склучени од осамостојувањето на Косово. Се работи за Спогодба за соработка во областа на медицината и здравството. Предлог законот кој е ратификуван на Спогодбата помеѓу Владата на Република Македонија и Република Косово склучен на 6 мај 2010 година за оваа заемна соработка која ќе биде во духот на нашето општество и заемната помош помеѓу двете сосдени држави во областа на здравството и медицината. Значи се работи за заеднички интерес на двете држави за да се унапреди и потикне една вистинска соработка во здравството и медицината. Оваа спогодба создава законска рамка за промоција на соработката во областа на здравството и медицината помеѓу овие две соседни држави и овие решенија на оваа спогодба на билатералните односи кои уредуваат размена на информации и документи во однос на организација на реформите во системот на здравствена грижа и здравствено осигурување. 

Исто така и во однос на реформите и легислативата во областа на здравството и медицината.

Во унапредување на здравствјето на мајката и детето оваа спогоба ги промовира и здравствјето и превенцијата и спечувањето на разни неинфективни болести, овозможува да имаме епидемиолошка контрола на инфективни болести, на паразити. Исто така со оваа спогодба во науката на медицијата и лекарска едукација се овозможува размена на информации на двете држави и ќе се информираме меѓусебно за медицинските и здравствените настани кои се со меѓунационално учество. Согласно со постигнатата спогодба, информациите, исто така, за разни конгреси од областа на здравството, размена се овозможува и на лекарите, непосредни колеги на медицинскиот кадар и комори и здравствени услуги на лекари фармацевти, стоматолози, предавачи на универзитети и други личности, за студирање на одредени работи во медицината. Да овозможиме реципроцитет, да обезбедиме специјализација на лекари, физиотерапевти, фармацевти итн од Република Македонија за Република Косово и обратно.
Исто така оваа Спогодба овозможува и размена на лекарства, разни информации во медицината. Со оваа Спогодба склучена меѓу двете држави, се предвидува и преглед на безбедноста на храната и заеднички прегледи и контроли на стоки и други фактори кои влијаат врз животната средина, што директно влијае на здравјето на жителите на двете држави. Ќе се решаваат и многу други работи што се од заеднички интерес на двете држави.

За спроведување на оваа Спогодба, двете држави се координираат според нивната легислатива, но и според начелата на Светската здравствена организација и други меѓународни спогодби за кои соработуваат овие две држави.

За спроведување на оваа Спогодба двете држави ќе формираат заедничка комисија која брои шест члена, по три члена од секоја држава ќе учествуваат во оваа комисија, кои ќе бидат должни минимум еднаш годишно да се среќаваат.

Мислам дека Предлог законот за ратификација на оваа Спогодба помеѓу Владата на Република Косово и на Владата на Република Македонија е неопходен за да имаме размени на искуства, заеднички интереси на двете држави на здравството и медицината.

Трајко Вељаноски: Благодарам.
Реплика има госпоѓа Флора Кадриу, повелете.

Флора Кадриу: Почитувани, бидејќи колешката претходно се задржа повеќе во однос на содржината на Предлог законот, или ратификацијата на Спогодбата помеѓу Владата на Република Македонија и Владата на Република Косово за соработка во областа на здравството и медицината.

Јас се пријавив за збор да говорам општо и генерално. Се разбира поддржуваме ваков Предлог на закон, една ваква Спогодба која овозможува соработка во областа на здрвството и медицината, бидејќи сметаме дека оваа област е една од најзначајните области на општествата и нашето живеење, е од големо значење дека се воспоставува една соработка која е дефинирана со законско решение, соработка во оваа димензија која ќе овозможи размена на искуства од двете страни и ќе овозможи унапредување на соработката и размена на разни информации и во случајот на создавање на една мешана комисија од страна на двете држави, ќе се даде голем придонес во насока на унапредување на оваа област, секогаш почитувајќи ги меѓународните спогодби и инвестирајќи во насока на веќе отпочнати реформи, во насока на усогласување на нашите закони од областа на здравството со тие на АКИ, на Европската унија. Колку сите се усогласени и имплементирани, нема да навлегувам во оваа област во Република Македонија, бидејќи ова не е тема на дневен ред, но уште еднаш ќе кажам, ние поздравуваме еден ваков Предлог закон, една ваква ратификација и ваква Спогодба.

Она што сакам да го истакнам во оваа прилика е дека повеќе дипломатија, грижа за зачувување на нашето пријателство и поддршката на двете држави за да се постигне една соработка на разни нивоа и во разни други области. Оттука сметам дека треба и унапредување во оваа насока, во однос на парламентарната дипломатија, потреба за размена на информации меѓу работните тела во Собранието на Република Македонија, а зошто не и на повисоки инстанци, во однос на претседател на Собрание итн. Значи ние ја поздравуваме оваа ратификација со надеж дека ќе продолжат соработките меѓу двете соседни држави во сите области и дека ќе се преземат чекори во однос на унапредувањето на парламентарната демократија, значи соработка на овие две држави и на ниво на двете Собранија. Благодарам.

Трајко Вељаноски: Благодарам.
Бидејќи е исцрпена листата на пријавени за збор, констатирам дека претресот по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 62 пратеници, сите 62 за, нема воздржани, нема против.

Констатирам дека Собранието го донесе Законот за Ратификација на Спогодбата поемѓу Владата на Република Македонија и Владата на Република Косово за соработка во областа на здравството и медицината.

Минуваме на точка 8 - Предлог на закон за изменување и дополнување на Законот за работното време, задолжителните одмори на мобилните работници и возачите во патниот сообраќај и уредите за запишување во патниот сообраќај - прво читање.
Комисијата за транспорт и врски  како матично работно тело не го разгледа Предлогот на Законот.

Со оглед на тоа што со овој закон се врши усогласување со правото на Европската унија, го повикувам претседателот на Комисијата што побрзо да свика седница на Комисијата за да може да се разгледа законот во прво читање и да се создадат деловнички можности да се гледа овој закон.

Минуваме на точка 9 - Предлог на закон за интероперабилност во железничкиот  систем - прво читање.
Комисијата за транспорт и врски  како матично работно тело не го разгледа и овој Предлог на Закон.

Со оглед на тоа што  не се создадени деловнички можности, преминуваме  на наредната точка.

Минуваме на точка 10 - Предлог на закон за изменување и дополнување на Законот за електронска трговија - прво читање.
Предлогот на законот и извештаите на Комисијата за економски прашања, како матично работно тело, Законодавно правната комисија и Комисијата за европски прашања, ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор.

За збор се јави и има збор господинот Марјанчо Николов, повелете.

Марјанчо Николов: Благодарам претседателе.

Во однос на овој закон, бидејќи во најголем дел се работи за усогласување со директивите на Европската унија, не би дебатирал многу во тој дел затоа што обврска е усогласување во делот на законодавството со Европската унија. Меѓутоа, ме интересира една работа, а тоа се однесува повеќе во делот на казнената политика.

Деновиве ние сме сведоци на изјави од страна на министри во Владата, вчера беше изјавата на вице премиерот за економски прашања, господинот Пешевски каде најави дека казнената политика ќе се ревидира и дел од казнените одредби ќе се намалуваат, додека дел од нив, оние што се однесуваат на некои области, ќе се зголемуваат.

Ние кога го носевме Буџетот за 2011 година, таму во ставката за судски глоби и административни такси има зголемување од 2,5 милиони евра.

Го запрашав заменикот министер за финансии на една од комисиите, дали и покрај оваа декларација на Владата дека ќе има ревидирања на казните, сепак очекувате во 2011 година да се соберат повеќе пари од казни. Значи за мене би било логично, ако веќе Владата јавно кажува дека се договорила со стопанските комори, една од политиките што ќе ги спроведува во 2011 година е дека ќе се намалуваат казните, тогаш зошто таа ставка во Буџетот се зголемува, дали ќе има повеќе контроли, дали ќе бидат поригорозни контролите, што пак повторно е спротивно на она што се вели дека контролорите во одредени ситуации се толку регорозни што штетат и на бизнисот. Навистина, претпоставувам дека сте разговарале на Влада за ова прашање. Во Законот за електронска трговија има намалување за дел од казните, но припаѓаат од областа на економијата. И сами знаете дека казнената политика во Република Македонија беше во насока, за жал, не да ја подобри бизнис климата и да овозможи по фер услови на стопанските субјекти, туку во најголем дел беше во насока на прибирање пари во Буџетот на Република Македонија. Ние сме сведоци дека од година во година не даночните приходи, посебно приходите од казни, бележат зголемувања.

Дали, навистина и заложбите на Владата за намалување на казнената политика, се искрени и зошто, ако е така, ставката во Буџетот за 2011 за приходите од казни е зголемена.

Ме интересира уште едно прашање во делот на електронската трговија.

Дали во моментот имате податок колку се врши електронска трговија, колкав е обемот на вредноста на таа електронска трговија. Сега во последно време ние сме сведоци дека се повеќе се нуди опцијата за купување преку интернет, преку електронските мрежи, па дали имате податок во Република Македонија во колкав обем е застапена оваа трговија и дали до сега се јавил некој проблем во вршењето на оваа дејност.

Инаку, законот ќе го поддржиме бидејќи носи знаменце на Европската унија и се надевам дека помалку казни ќе пишувате по однос на овој закон, во 2011 година и генерално она што значи казнената политика на Владата во 2011 година ќе остави простор компаниите полесно да дишат, да мислат повеќе на бизнисот, на идејата, на развојот, отколку да се плашат да не им дојде некоја инспекција и во одредени ситуации за не толку важни прекршоци да се изрекуваат високи казни. Благодарам.
Трајко Вељаноски: Благодарам.
Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за економски прашања, како матично работно тело, Законодавно правната комисија и расправата на седницата  на Собранието, на Собранието му предлагам да го усвои следниот заклучок.

1. Предлогот на законот за изменување и дополнување на Законот за електронска трговија е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија економски прашања и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 62 пратеника, сите 62 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 11 - Предлог на закон за енергетика - прво читање.

Предлогот на законот и извештаите на Комисијата за економски прашања, како матично работно тело, Законодавно правната комисија и Комисијата за европски прашања, ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор.

Ве молам колеги пратеници, друг пат да не дојдеме во ситуација да се натпреваруваме дали некој во последен момент се пријавил или не се пријавил, па после да се жали дека претседателот го дискриминира, сега имаме Комисија за дискриминација, па да бидам на тапет.

Одредени пратеници нон стоп во последната секунда се пријавуваат, па доаѓам во ситуација после да дискриминирам, условно речено.

Има збор министерот за економија, господинот Фатмир Бесими, повелете.

Фатмир Бесими: Благодарам претседателе.

Почитувани пратеници, дозволете ми на кратко да ја презентирам потребата за донесување на нов закон за енергетика во Република Македонија и да објаснам за процедурата односно постапката зошто Законот за енергетика, односно потребата за донесување на овој закон, прво читање, на пленарна седница е по втор пат.

Почитувани пратеници, ние на самиот почеток кога објаснуваме за потребата од донесување на законот, сакам да кажам дека оваа потреба произлегува од обврските кои Република Македонија ги има во процесот на пристапување кон Европската унија односно Договорот за стабилизација и асоцијација со Европската унија, како и врз основа на Договорот за основање на енергетската заедница.
Од тие препоставки институционално гледано произлегуваат и целите  кои сакаме да ги постигнеме со овој закон, односно натамошно усогласување на законодавството со Европска унија заради обврските кои произлегуваат со договорот за основање на Енергетска заедница на Југоисточна Европа како и натамошна либерализација на енергетскиот пазар во Република Македонија. Токму поради овие причини сметавме дека процесот на донесување на овој закон треба да оди на повеќе јавни расправи, со повеќе дискусии во јавноста како од стручната јавност исто така и од компаниите кои се учесници во пазарот и разни асоцијации кои се од различни интересни групи било тоа да се од страна на индустријата, на потрошувачите или енергетските компании. 

Исто така, при самата процедура и при самото изготвување на Законот, процедурата беше што  овие учесници на пазарот главните учесници, а Енергетска заедница на Југоисточна Европа да биде вклучена и во фаза на подготовка на текстот на законот и тоа  го направивме. И покрај тоа што Законот влезе во процедура на Влада и во собраниска процедура ние ветивме дека до колку има дополнителни коментари и сугестии, тие ќе станат интегрален дел на текстот. 

Во тој текст што го имавме предложено  на 9 септември 2010 година од Енергетска заедница на Југоисточна Европа  добивме позитивно мислење  за законот во однос на целите што сме ги поставиле, усогласеноста на обврските кои произлегуваат од договорот  за основање на Енергетска заедница на Југоисточна Европа. 

Во собраниска процедура во второто читање на Законот е како што ветивме потреба од дополнителни амандмани и тоа во согласност и со експертите што работат во текстот на законот. Во соработка со група на пратеници беа доставени неколку амандмани, односно во број беа повеќе, меѓутоа во голем дел од нив имаше одредени технички корекции во делот на подобрување на текстот и се појави потреба, по барање да се повлече поради големиот број на амандмани што беа донесени за да се разгледа интегрален текст. 

Во интерес на транспарентност на целата постапка е намерата што имавме овој закон да ја постигне целта и поради фактот што се има предзнак на Европска унија, сметавме дека тоа можеме да ги направиме и како предлагач во име на Владата, како ресорно  Министерство се одлучивме да го повлечеме Законот на Комисија и го доставивме повторно како интегрален текст со голем број амандмани кои што сметавме дека може да се вградат, беа вградени и сега се вградени од овој текст. И  затоа денес, почитувани пратеници го имаме повторно овој закон на прво читање, односно да се изгласа потребата од донесување на овој закон. 

Искрено верувам со оглед на тоа што првиот пат законот помина со апсолутна подршка, потребата од донесување на овој закон од ова Собрание, на оваа пленарна седница, а  и на дискусија на Комисиите во Собранието оваа процедура овој пат помина. Искрено верувам дека подршката ќе ја добиеме и на оваа пленарна седница на Собранието на Република Македонија денес.

Дозволете ми пред да  започне дискусијата од страна на пратениците кои се пријавени да дадам едно кратко образложение за тоа што содржи овој закон. 

Како што ветив тогаш кога го повлековме исто така интегралниот текст го пративме до Енергетска заедница на Југоисточна Европа, каде што и писмено побаравме и ни беше доставено на 9 декември и писмо за подршка повторно од страна на Енергетска заедница на Југоисточна Европа во однос на содржината на Законот и усогласеноста со законодавството на Европска унија и обврските кои произлегуваат од договорот за Енергетска заедница на Југоисточна Европа. 

Значи, основните принципи и начела во Законот се дека со Законот за енергетика треба да произлегува од програмата што ја имаме за партнерство за пристапување во Европска унија, во поглавјето за енергија утврдени се следниве обврски. Да се продолжи со усогласување со законодавството за внатрешни, пазар за електрична енергија и природен гас, енергетска ефикасност и обновливи извори на енергија и законодавството на Европска унија, со цел на постепено отварање на пазарот за енергија и воведување на конкуренција. Да се продолжи со зајакнување со независноста на Регулаторната комисија за енергетика и да се исполнат произлезени од договорот за Енергетска заедница во однос на целосно спроведување на законодавството на Европска унија за внатрешниот пазар со природен гас и електрична енергија и за прекуграничната размена на електрична енергија. 

Како што знаете основните цели на договор за Енергетска заедница меѓу другото е да се формира интегриран пазар на земјите од Југоисточна Европа со цел да се обезбеди стабилно снабдување на енергија во регионот. Односно со Предлогот на законот кој е  денес пред вас е  правна рамка во која се предвидуваат следните решенија во областа на енергетиката и постигнување на следните цели односно: сигурно и безбедно квалитетно снабдување на потрошувачите по енергија и енергенти, создавање на ефикасен одржлив и конкурентен и финансиски одржлив сектор, поттикнување на конкуренција на енергетските пазари почитувајќи ги начелата на недискриминација, објективност и транспарентност, интегрирање на енергетиските пазари на државата во регионалните и меѓународните енергетски пазари во согласност со обврските преземени со ратификуваните меѓународните договори, како и зголемување на енергетската ефикасност и поттикнување на искористување на обновливи  извори на енергија и заштита на животната средина од негативните влијаниа при вршење на одделни дејности од областа на енергетиката. 

Меѓу значајните измени во законот се следните: надградба на моделот на пазар на електрична енергија со цел на воведување на нови форми на тргување со енергија согласно со принципите на Европска унија врз основа на начелата за транспаретност и конкуренција, еднаква позиција и еднаков  третман на сите учесници на пазарот, дополнување и прецизирирање на одредбите што се однесува за непречен пристап на  трети страни во енергетските мрежи, како и вклучување на аспекти што се однесуваат за прекугранична размена на енергија, допрецизирање и дополнување на надлежностите на Регулаторна Комисија за енергетика, особено во делот на мониторинг на пазарот, особено за прекугранична размена на енергија, пристап до мрежите, сигурност на снадбување  со енергија и слични одредби предвидени во законот што се природна на Регулаторна комисија за енергетика во земјите од Југоисточна Европа и Европска унија. Допрецизирање на обврските за регулираните компании како и целосна отварање на пазарот на електрична енергија и природен гас од 2015 година кои произлегуваат од директивата 2003-54 од внатрешен пазар на електрична енергија и 2003-55  од внатрешен пазар на природен гас односно Анекс 1 од Договорот за основање на Енергетска заедница. 

Понатаму допрецизирање на критериумите и обврски за вршење на јавна услуга, квалитет и снабдување со енергија, воведување на снабдувач  како краен на електрична енергија со цел обезбедување на стабилен систем за снабдување со енергија, допрецузирање на права и обврски од операторот на преносниот систем и операторите на дистрибутивните системи за енергија и трговците  и снадбувачите со енергија на крајните купувачи како и останати измени  и допрецизирања што сметаме дека со  овој закон подобро го дефинираат пазарот на енергија. 

Предвидени се одредби што значат регулирање и промоција на искористување на обновливи извори на енергија во Република Македонија, и подобрување на енергетската ефикасност. Овие, иако не се во оваа фаза обврска на Република Македонија да ги вгради овие директиви, бидејќи се  како обврска во процесот на пристапување кон Европска унија, сметавме дека е тоа поволно за Република Македонија во оваа фаза да ги има во Законот. Исто така има одредби  што и на кој начин се регулира социјалната категорија односно таканаречена енергетска сиромаштија во процесот на либерализација на пазарот на енергија.

Дозволете ми сега накратко само покрај овие основи начела што ги спомнав и содржината на Законот кој е  денес пред вас, накратко да ги спомнам разликите кои постојат во овој текст, во однос на претходниот текст што беше на пленарна седница и тоа главните измени се однесуваат на следното. 

Направени се доусогласувања на директивите на регулативите во Европска унија, посебно директивата 31-2010 од Европската комисија, Директивата 30-2010  во Европската комисија во однос на градежните објекти и стандарди за градежните објекти во однос на енергетските карактеристики, како и означување по пат на етикатирање на стандарди и информации за производство и потрошувачка на енергија и други ресурси за апаратите во домаќинствата. Односно ова се однесува на енергетската ефикасност и сл.  Во  однос на регулативата за пристап на Европска унија за пристап на мрежи за прекугранична размена на електрична енергија, услови за пристап и мрежа на природен гас. 

Следните измени се однесуваат за разграничување помеѓу преносната мрежа за природниот гас, дистрибутивната мрежа на природен гас, една од забелешките која беше дадена од страна на дискусиите и од страна на пратениците во собраниска процедура. Потоа во однос на развој на дистрибутивни мрежи за природен гас за разлика од претходниот текст каде што се предвидуваше централната Влада, односно Владата во  однос на предлогот на ресорното Министерство покрена иницијатива за развој на дистрибутивни мрежи на природен гас. Сега тоа  дава можност, иницијатива да покренува и  локалните власти.

Понатаму, во однос на лиценците беше предвидено една лиценца за пренос и управање на системот на природен гас. Сега се предвидуваат две  лиценци како што е во постојното законско решение со тоа што лиценца за управување со систем на природен гас ќе биде единствена во Република Македонија, една и друго ќе бидат лиценците  за пренос на природен гас каде што ќе се даде можност и флексибилност повеќе заинтересирани компании, до колку имаат интерес да инвестираат и развијат свои мрежи да добијат лиценци за  пренос на природен гас, додека управувањето на системот ќе биде од една  компанија.

Регулаторната комисија за енергатика по прописот за формирање на цени, утврдена цена со пренос и цената на управување со системот за пренос на природен гас, значи тоа ќе го регулира Регилаторна  комисија за  енергетика според Методологија која ќе обезбеди еднакви цен и и во однос на сите потрошувачи за тоа што се однесува на тарифите на пренос. Тука исто имаше една дилема во дискусијата дека различни потрошувачи на различни локации во Македонија ќе платат различни цени. 

Понатаму се одредуваат пазарни правила на природниот гас, се прави разграничување на нафтени деривати. Потоа пристапот на трети страни е разграничено и регулирано, а потоа ќе се направи потранспаретно е пропишано во законот и подетално. Исто така детално е пропишана постапката за издавање сертификати на енергетски карактеристики на зграда, за нови згради и градежни единици. 

Понатаму се предвидуваат и пропишуваат услови и начин за признавање на гаранциите за потеклото на електрична енергија и други измени кои беа во форма на амандмани дадени во претходната дискусија во Собранието и со тоа сметаме дека и со  самото писмо што го имаме од Енергетска заедница, мислам дека потранспарентен е овој начин што го презентираме сега овде пред вас интегралниот текст на законот и мислам дека до крајот на дискусијата  законот ќе ја добие подршката што ја имаше на Комисија и на претходната дискусија. Благодарам.

Трајко Вељаноски: Благодарам.

Следен за збор е господинот Јани Макрадули, повелете.

Јани Макрадули: Благодарам претседателе.

Почитуван министер, колешки и колеги пратеници,

Неколку дебатиравме за овој закон и јас ќе се обидам да позборувам за клучните разлики кои се уште ги имаме, при што овој закон, така и започнуваме ние, за околината на овој закон што се носи, а тоа е дека ова е прво Закон кој што се носи за минимум  за 2012 година која со овој закон ништо нема да се случи во Македонија во 2011 година. Бидејќи ако ги погледнеме роковите без разлика што тие пишуваат најмалку 9, најмалку 12, сум скептичен со овој потенцијал во Регулаторната  комисија за енергетика дека сите тие правилници, иако и претседателот на  Регулаторна  Комисија за енергетика кажа дека се изрботуваат и за странска помош, ќе бидат готови во периодот што ни престои, при тоа клучните за граѓаните членови се однесуваат или временски се од 2013 до 2015 година. 

Затоа велиме ние, европските практики што се овде применети имаат едно одложно дејство. И затоа и во 2011 година некои состојби во енергетиката ќе останат исти, за жал. Покрај тоа сакам уште еднаш да го потенцирам фактот дека во однос на август 2006 година кога дојде до промена на власта во Македонија снадбувањето на мало, значи крајната цена на потрошувачите, за граѓаните била поскапена на 36,14%. Ако ја погледнеме структурата внатре на оваа цена ќе видиме дека  ЕВН во однос на вагуст 2006 година има 56,11, ЕЛЕМ 66,77 и МЕПСО фантастични 149,46%. Зошто го зборувам ова? Затоа што кај нас има еден природен феномен што го нема во  други држави, на помало производство ЕЛЕМ и МЕПСО си вработуваат повеќе луѓе, а државата ги наградува со одобрување за зголемување на цената, односно со признавање на неработењето што тие две компании што го прават. 

Зошто го поврзувам со измените на законот ова? Затоа што по моделот што е предложен отсега ЕЛЕМ ќе може да стопанисува со своето производство. За разлика од периодот од 2002-2006 година кога имавме многу поголемо производство од ЕЛЕМ тоа и вака и така падна на 5800 или максимум стига до 5800. По енергетскиот биланс и она што се потреби на Македонија некаде правиме муабет за отприлика потребна електрична енергија од 5000. Значи ЕЛЕМ ќе има количина 800 мегават часа што ќе ги продава некаде. Тука е првиот знак на узбуна што СДСМ  сака да го каже и преку амандмани го поднесе но не беа усвоени, повторно ќе инсистираме на тоа,  а тоа е 800-те штои му остануваат на ЕЛЕМ да ги стопанисува, да биде обврзан да ги врати во производствени капацитети, значи да ги инвестира и ние постојано ќе се заложуваме за тоа. 

За жал во изминатите 4 години не е отворен, не е почнат, не е ставен камен темелник на ниту еден објект што произведува електрична енергија. И затоа ние сакаме и инстистираме овие 800 што ги частите ЕЛЕМ согласно законот за да натерате да ги инвестираат во произвидствени капцитети бидејќи не е возможно ќе биде во  иднина да  опстанеме на овој пазар со снабдување со електрична енергија ако не вложуваме во сопственото производство. 

И затоа она што ние и законски го бараме, а сакаме и јавно или некако да се утвди тое е процентот за загуби што ќе го толерирате и ќе ги дефинирате кон ЕВН. Мене ми се допадна претседателот на Регулаторна  Комисија за енергетика што кажа дека постои еден друг модел, а за кој што ние отворено зборувавме дали можеме да најдеме решение, а тоа е скаластиот пристап како што  го има во Бугарија, односно ако е преголем шок без разлика што ќе  биде 2013 каде што може и вие да бидете министер  економија, без разлика што премиерот ќе биде од СДСМ, така, зборуваме за една реална ситуација. Вие сакате да си одите од оваа Влада, ние ве бараме во нашата. И сега, во таа 2013 година, значи овој закон кога ќе почне да функционира, да не биде веднаш шок. И загубите да мораат да одат на слободен пазар и цените кои што за разлика од она што на ЕЛЕМ се регулирани цени, кои што зборуваме за регулирана цена, во 2009 од 1,9 денари по киловат час, а увезената од 3,84, во 2009, да не зборувам 2008 година 5,18 кога фирмите увознички напреднаа. И по тоа е феномен. Од една фирма што увезуваше сруја, 39 добиле лиценца, им се виде интересно на овие од ВМРО ДПМНЕ, како да направиме бизнис, опа, ќе си регистрирам фирма за увоз на струја. И затоа имаме таква експанзија во овој сектор. Не постои сектор со таков напредок на отворени компании. 

Е сега, затоа да размислиме да направиме скалест пристап до шокот што ќе се случи во Македонија. Да не правиме муабет дека е социјална категорија, дека е депресирана струјата и цената на струјата итн. За интерес на граѓаните и за оние мали потрошувачи што ги дефинирате вие во дефиницијата да му најдеме еден пристап, дел од тие 11% на загуба да ги покрива по регулирана цена, а дел да одат на слободниот пазар. На тој начин, тој скалест пристап мислам дека ќе биде порамноправен. 

Втората крупна работа што јас повторно ќе ја потенцирам, а тоа е дека според нашите информации, поделбата на пренос и систем оператор на гас различна, не е најдобро 100% прифатено на енергетската заедница, можеби грешам. Зошто? Затоа што цевката една што носи гас во Македонија, припаѓа на фирмата     ГА-МА, и ние имаме потпишано договор фирмата ГА-МА. 50% државата, 50% приватна компанија. Се плашам дека фирмата што ја направи Ставрески, Македонија гас, кој што директор само го зедоа и го пребација таму, не ќе може баш така лесно да си земе гас од фирмата на која што е цевката, ако не им се допаѓа. Тоа бајпасирање што е од политички причини направено, значи типично ВМРО-вски, не знам дали ќе биде со добар ефект во Македонија особено што Македонија лута во тој правец. Значи, нема ништо со гасната инфраструктура. Ние, сме единствени по тој феномен, во вторникот да се фалиме дека потпишуваме со Гастром, со јужен тек, претседател на држава, премиер и министер за финансии, а во четвртокот да оди премиерот во Украина и вика ние разговаравме за гас. Па јужниот тек е измислен за политички и физички да ја изолира Украина во процесот на снабдување со гас. Тоа е значи такво немање стратегија, што да правиме со оваа проблематика. 

И, затоа, тоа е поврзано и со она што некако ни риба ни девојка го направивте со локалната самоуправа, што според мене сеуште нема целосни ингеренции онака како што ЗЕЛС бараше да можат да градат и локалните самоуправи свои системи. 

И, мораме да го решиме она што е заложба на сите а тоа е приклучоците на трети страни, значи приклучоците на нови системи да бидат нерегулирани само од Регулаторната комисија од енергетика, туку некако трошоците да ги преполовиме и законски. Да не ни се случи како што го кажуваме примерот со турскиот странски инвеститор, каде што машините кои што произведуваат и вработуваат луѓе, а чинат 135 илјади евра, да не може да плати, нема логика да плати 150 илјади евра за трафостаница, која што не е ни негова, пак е на ЕВН. И таа нелогичност ние мораме да ја елиминираме од системот. 

Значи на овој закон мораме да му дадеме една реална нишка на европските препораки и стандарди, а тоа е: постепено да го прилагодуваме шокот кон граѓаните, кон компаниите, и да ги заштитиме сепак со квалитетна испорака на електрична енергија и со стабилен извор на струја. 

Пред некој ден по 100-ти пат го видовме примерот во Визбегово.  Пратениците на ВМРО ДПМНЕ, ни на коалицијата на власта не сакаа да им помогнеме на стопанствениците од Визгегово, Стенковец, индустриската зона, 2,5 илјади луѓе вработуваат, 250 милиони обрт прават. Не се прифати амандманот  на буџетот. Во Буџетот да имаат влез тие како помош. 

Пред некој ден го гледавме примерот, се расипуваат машините затоа што напонот горната вика, какви 220 волти, до 180 да стигнеме ќе бидеме пресреќни. Тие не можат производството, оти има квалитетни машини кои не работат на 180 волти. Тој ако не добива 220, дома може да проверите на квалитетен фотоапарат дигитален, ставете неалкална батерија нема да работи. Можете да замислите за софистицирана машина што кошта милион евра, вие да си играте со напонот. И затоа на клучните работи, ќе останаме и амандмански како Социјалдемократскиот сојуз, ќе инсистираме на тоа и се надеваме на поддршка од сите пратеници. Благодарам. 

Трајко Вељаноски: Благодарам. 
Министерот за економија има реплика, повелете.
Фатмир Бесими: Благодарам почитуван претседателе. 
Му благодарам на пратеникот Јани Макрадули во однос на дискусијата. 

Сега, пред законот имаше една дискусија. Јас најпрвин му благодарам за мислењето, лично од страна на  господинот Макрадули во однос на моето работење. Меѓутоа би сакал нешто да биде јасно и искрено и спрема сите пратеници тука и спрема јавноста. 

Јас и во претходниот мандат и во овој мандат се обидувам максимално искрено и професионално да си ја вршам функцијата министер за економија и законите што ги предлагаме тука пред Собранието се усогласени со колегите од Владата и ги преставува сега Законот што е презентиран тука, без разлика во одредени моменти ние развиваме дискусии, што тоа е и знак на демократија што имаме и оправдано различно убедување, меѓутоа, тука сепак тоа што го имаме пред нас, не е само закон што како Министрство за економија го изготвуваме, туку успеавме да имаме еден заеднички став од страна на Владата. 

Во однос на коментарите и во однос на ова што го кажав разбирате јасно што кажувам и сите пратеници од владечката структура и тие што се од опозиционите партии. Мислам дека законот и дискусијата подобро е да оди во однос на содржината на законот и тоа што го кажавте е еден знак за кредибилитетот на законот што го имате пред вас и мислам дека тоа што го имаме тука во однос на методологијата што ја спомнавте само да потенцирам прво во однос на рокот до 2012. Да може да се случи до 2012, тоа е максималниот рок. Меѓутоа, ова произлегува од самите компании што побараа рокови за да тоа се прилагоди и институциите што ги бара роковите да ги изготват подзаконските акти. 

Во однос на загубите, методологијата скалеста или како ќе биде, законот дава флексибилност, односно дава само основи и тоа регулаторот најверојатно по процедура како што  предвидува законот, тие тоа ќе го направат кога ќе проценат која е најдобрата варијанта, а во однос на приклучоците е дефинирано и јасно дека пристапот на трети страни треба да е ослободен без ограничување на било каков пристап. Во однос на гасот, тоа што го кажавте, ние побаравме да дојде претставник, значи да дојде преставник од енергетската заедница. Беше два дена во Македонија, работеше експертската група и секоја земја си има свои специфики, но тоа што е преносот на системот на природен гас, и систем на управување и сега во постојниот закон така е регулирано, меѓутоа со новиот закон се дава можност пренос да имаат повеќе компании што сакаат да инвестираат и може да вршат пренос на природен гас. 

Доколку не може нова компанија, секако дека и ГА-МА е компанија која функционира според нашите закони и доколку ги исполнува условите предвидени во законот, може да постапи по процедура за развојна мрежа. Благодарам. 

Трајко Вељаноски: Благодарам. 
Господинот Макрадули Јани има контра реплика, повелете. 

Јани Макрадули:  Благодарам. 
Ќе почнам од крајот. Значи, мојата загриженост е затоа што во членот 85, операторот на систем за пренос на гас е јавно претпријатие или трговско друштво во сопственост на Република Македонија или во доминантна сопственост на Република Македонија. 

ГАМА е 50:50 по она што е некоја преќутна судска одлука. Значи тука немаме доминантна државна сопственост, затоа останува во игра само еден, тоа е Македонија гас. Затоа не го гледам просторот за ГА-МА во овој случај.  Зошто зборуваме за роковите, за да практично ја поддржиме и ние Регулаторната комисија за енергетика да се доекипира, бидејќи се домино ефект сите правилници. 

Она што ќе ја искористам оваа контра реплика го кажавме на Комисија, пратеничката група на Социјалдемократскиот сојуз ќе ја поддржи оваа фаза од законот за енергетика, и се надеваме на богата конструктивна расправа за амандманите. Благодрам.

Трајко Вељаноски: Благодарам. 
Има збор госпоѓа Радмила Шекеринска, повелете. 

Радмила Шекеринска: Благодарам претседателе. 
Прво во целава ова процедура на носење на Законот за енергетика се покажа правилото дека за вакви сложени важни закони, подобро е неколку пати да се мери, а еднаш а се сече. Јас се сеќавам на дискусиите кои што ги водевме во неколку наврати и на Комисија и на пленарна седница, кај голем дел од пратениците кај парламентарното мнозинство, постоеше еден гард кој никако не можеа да го спуштат и на секоја критика добронамерна верувајте од опозицијата и добронамерен предлог одговаа со не. И мислам дека доколку зависеше само од пратениците на парламентарното мнозинство ќе се пропуштеше шансата да се подобри законот за енергетика. Добро беше што се увиде дека во голем дел од членовите на Законот првата верзија оставаше многу сиви зони и добро беше што министерот го повлече законот и добро е што сега читаме пречистен текст. Меѓутоа сепак сакам да укажам на неколку работи кои што за нас за мене остануваат проблематични. 

Прво, да се потсетиме на актуелната состојба. Значи, денеска  во Македонија, граѓаните на оваа држава плаќаат електрична енергија која што е 36% повисока, од цената која што ја плаќале во 2006 година. Ако во 2006 година сметката за струја на одредено семејство била 1000 денари, денеска плаќаат 1400 денари. Ќе се согласите дека тоа не е мало зголемување на електрична енергија. 
Најголемата причина зошто е тоа така и зошто Регулаторната комисија дава зелено светло, бидејќи приликите домашни толку не се променети, лежи во главниот проблем во енергетиката. А тоа е големиот профит кој што се вади од увозот на електрична енергија, а го делат неколкумина. Доволно е да погледнете колку е цената регулирана која што ја плаќаме за произведена електрична енергија во Македонија, и таа се движи од 2006 до 2009 и 2010, од 1,7 до 1,97 на киловат час, значи не е голема разликата, меѓутоа, цената на увозот на електрична енергија драматично расте. Не заради тоа што се покачила цената иако делумно е и тоа, туку заради тоа што се покачиле количините на увоз на елекетрична енергија која што е 3, 5 или 5 пати поскапа од домашната произведена електрична енергија. Ова е што се случуваше во изминативе 4 години. Значи, за 4 години 40% е зголемена електричната енергија.  И за жал, во овие 4 години господине министер, бидејќи рековте дека сега разговарате отворено и може да имате различни мислења, тоа е во ред што имате различни мислења, успевате да ги надминете разликите, меѓутоа се поставува прашањето кој ќе ги плати 4-те години политичко едноумие во Владата на оваа тема. Како резултат на тоа политичко едноумие и тезите кои овдека пред нас ги бранеше неколкупати министерот Ставрески, денеска на контото на Македонија требаше да бидат наводно заштедени 105 милиони евра пред еден месец. Сега се сигурни 106 - 107 милиони евра. Тие пари ги нема. А Ставрески се колнеше дека со тој закон за енергетика, плусот кој ќе го бележи Македонија е толку 105 - 106 милиони евра.Тие пари ги нема, нема ниту едно евро вложено во нов енергетски објект, а притоа цената која што ја плаќаат македонските граѓани, 40% поголема. Таа математика покажува дека парите одат на некое трето место. И тоа е главниот проблем. Однкосно тој е главниот интерес зошто овој закон никако не се усогласуваше со европските стандарди кој што сега еве министерот и Владата се трудат да го направат. Меѓутоа со 4 годишно задоцнување. 

Е сега, што ќе се случи во следниве 4 години. Проблемот е што во следните 4 години доколку законот мине така како што минува, цената ќе продолжи да расте и тоа нема да остане само на 40%. Ќе ви кажам неколку причини зошто математички е извесно дека цената ќе расте. 

Прво, на слободниот пазар досега се купува недостигот на електрична енергија, сега ќе се купуваат и загубите, сега ќе се купуваат и резервите на пазарот и тоа и примарната и секундарната резерва. Сакам денеска во дебатата да чујам, која е таа држава, во Европа еве, која на слободниот пазар ја купува примарната резерва. И сакам да го поставам прашањето колку тоа ќе не чини. Еве погледнете ги само бројките помеѓу цената на увезената електрична енергија и цена на домашно произведената електрична енергија, пресметајте ги колкави се загубите кои што веќе од по 6, 12 месеци ќе се купуваат на слободниот пазар, пресметајте ја резервата која што ќе се купува на слободниот пазар, извенсо е дека цената на електрична енергија подраматично ќе порасне од 40% во последните 4 години. 

Второ, на ова прашање за жал не добивме одговор директен во изминативе години, во изминативе дискусии на оваа тема, не е јасно од законот колкав ќе биде процентот на дозволени загуби кои што Регулаторната комисија ќе ги калкулира во цената на чинење на електрична енергија. Дали тоа ќе бидат 11%, дали тоа ќе биде прагот или колку што беше согласно правилниците или ќе биде 16% колку што според сите анализи во моментов изнесуваат загубите Ако е ова второво, ако е тоа почетната основа тогаш имаме уште еден дополнителен проблем. Тоа значи дека и понатаму загубите особено во дистрибутивниот систем ќе бидат многу високи, тоа значи дека тие загуби, бидејќи сега ќе се купуваат на слободен пазар, тие ќе бидат и поскапи, е еднакво заклукчок - цената дополнително ќе расте и заради ова. 

И третата причина ќе биде ефектот на либерализацијата кој што мора да го калкулираме и за кој што полека, а не преку ноќ треба да се прилагодуваме. 

Последната работа која што сакам да ја забележам на овој закон, е дека Законот покрива многу теми од европските стандарди и заради тоа ќе го поддржиме, ама не покрива еден многу важен елемент во европското законодавство. А тоа е заштита на потрошувачите. Тоа е една од најважните поглавија во сите преговори во земјите членки и земјите кандидатки. Заштитата на граѓаните, заштитата на потрошувачите, во овој сектор мора да се гарантира со Законот за енергетика. За жал, прво, квалитетот на испораката го спомнуваме во Законот и воопшто не го дефинираме. Значи ние кажуваме дека ни е битно електричната енергија да има квалитет, ама никаде не кажуваме кои се тие критериуми до кои што ќе мора да се придржува производителот. Што значи, утре ако ви се расипе опрема, фрижидер, телевизор, никој за тоа не носи одговорност. Во Европа па и во светот постојат многу прецизни технички стандарди, едниот е европскиот, другиот е меѓународниот, било кој, мора да биде споменат и врзан со правен услов. Вие ако му кажете на еден производител, дајми квалитетен производ. Тој ќе каже да, ќе ти дадам. Ама, ако не му дефинирате што значи  тоа квалитетен производ, тој ќе ви продава што сака. И затоа ќе ни се случува во големи делови од Македонија да имате апсолутно неприфатлив квалитет на електрична енергија. Тој чини пари. 

Втората работа која  што не ја третира законот, а во делот на заштитата на потрошувачите, тоа е цената на приклучокот и се дискутираше на таа тема не сакам да повторувам, ненормално е и не прифатливо е да се плаќа понеколку пати шансата за приклучок. И во Македонија треба да барате сеуште некој пријател познат, услуга, за да добиете приклучок. А плус сето тоа ќе го преплатите. Минатиот пат кога го дискутиравме законот, зборувавме за оној инвеститор кој што се појави на телевизија и кажа. Опремата која што го купил за фирмата, го чинела некаде 180 илјади евра. Парите кои што му ги барале за приклукчок, за трафостаница 200 илјади евра. Во ниту една држава нема да добиете ниту еден вистински инвеститор, ако на ваков начин ги уценувате можните инвеститори. Практично повеќе пари да им земете отколку почетната инвестиција. 

И третата работа бидејки законот ги  споемнува и оние социјални трансфери, односно заштита од социјална сиромаштија сакам да ви укажам дека иако Владата до сега тврди дека води политика на финансиска помош на социјално најзагрозените семејства со бонови кои што се помали, значи финансиски трансфери за да покрија цена на електрична енергија или  на дрво, сакам само да ви укажам бидејки договор не добивме за ова од Министерство за труд и социјална политика, дека системот не функционира. И дека најголемиот дел од социјално загрозените семејства не можат да видат елементарен аир од оваа декалрирана политика на Владата. Од овие причини сметам дека законот треба да се поддржи и второ, треба да се промени. Благодарам .

Трајко Вељаноски: Благодарам.

Министерот за економија има реплика, повелете.

Фатмир Бесими: Благодарам претседателе.

Благодарам исто на пратеничката Шекеринска.

Во однос на денешнава дискусија и секако и претходните дискусии ќе се обидам да дадам едно кратко објаснување во однос на тоа што спомна за заштита на потрошувачите, односно квалитет на електрична енергија и  приклучоците што ги плаќаат  потрошувачите затоа што тоа е еден од аргументите што се спомнуваат покрај енергетската сиромаштија во дебатата што ја слушаме од страна на опозицијата.

Значи, во однос на квалитет на електрична енергија според Предлог законот за енергетика квалитетот на електрична енергија ќе биде пропишан во соодветните мрежени правила за пренос и тоа во членот 69 став 1 точка 15, дистрибуцја во член 77 став 1 точка 10. Покрај тоа во правилата за снабдување член 28 став 2 точка 3 и 6, ќе  се утврдуваат меѓусебните права во врска одговорностите на снабдувачот, потрошувачот и операторот на соодветниот систем, меѓу другото и во поглед на електрична енергија, условите за начин за обештетување на потрошувачите.

Јас во дискусијата на Комисија исто објаснив дека техничка инспекција има набавено апарати за мерење на квалитет. 

Во однос на изградбата на приклучоците и дискусијата дека по два пати се наплатува за приклучување, значи тоа е дефинирано во случаите, значи според Законот операторот е должен да вгради односно да овозможи пликучување, меѓутоа кога се работи за изолиран корисин затоа што зборуваме тоа може да го гради корисникот со претходно одобрение со операторот да биде во негова сопственост, односно се има два надоместока една е во однос на изградба на приклучокот и друго е надоместок за учество во трошоците за создавање на технички услови. Доколку сам корисникот го  гради приклучокот тогаш тоа не пллаќа за тој дел, туку ќе палаати само за учењтвото на трошоците за создавање на технички услови и мора детално да добие пресметка од страна на операторот во однос на трошоците, а цената за приклучување односно трошоците ги регулира Регулаторната комисија за енергетика со метододологија која е транспарента и при самото донесување и после исто така се објавува  во Службен весник односно тоа им е достапна на сите корисници. Благодарам.
Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекернска: Благодарам.

Ако веќе се согласувате дека  квалитетот на  електричната енергија треба да се регулира и да се дефинира, се надевам дека ќе биде прифатлив амандманот кој што ќе го поднесеме, овие прецизни стандарди да нe бидат во правилници и да не зависат од добрата волја на Регулаторната комисија, туку да стојат во закони и да ги штитат граѓаните.

Што се однесува до приклучоците и вие го потврдивте она што го коментираат сите граѓани, особено оние кои што почнуваат изградба на индустриски капацитети или ијдивидуални куќи во неразвиени, во делови каде што не е развиена мрежата. Што се случува, имате потреба од приклучок, дисктрибуторот ви вели немам услови, ќе си го купиш самиот трансформаторот. Тоа се огромни трошоци. Во моментот кога плаѓаат 50, 60, 70 илјади евра потпишуваат изјава дека го отстапуваат трансформаторот на дистрибутерот и пота тој им наплаќа на другите. Меѓутоа 70 илајди евра не ги дава дистрибутерот кој би требал да инвестира во мрежата, туку ги тера инвеститорите и граѓаните да ги плаќаат.

Трајко Вељаноски: Благодарам.

Господинот Грозданов Цветко има реплика, повелете.

Цветко Грозданов: Благодарам претседателе. 

Госпоѓо Шекеринска ова е широка тема и можеби многу да зборуваме и да критикуваме и да фалиме, но јас ќе се осврнам само на два  сегменти ќе реплицирамна вашето излагање.

Прво, зборувавте околу висината на цената на пуштањето на еден киловат час. Јас ќе кажам дека до денеска Република Македонија има сеуште најниска цена во Балканот и пошироко. Она што и вие самите знаете дека директивите на Европската комисија се во насока на целосно либерализирање на пазарот, а тоа ви донесло и до зголемување на цената на коштањето на еден киловат час. 

Друга работа во коај што сакам исто така да ви укажам е тоа дека сепак во Република Македонија имаме најниска производствена цена на еден киловат час до денес. 
И вторито сегмент на мојата реплика во која што зборувавте за енергетската сиромаштија ќе укажам на тоа дкеа оваа Влада донесе Закон за енергетска сиромаштија во коај што сите примачи на социјална помош можат да аплицираат и да добијат  како против вредност од 10 евра секој месец за подмирување на потребите од електричната енергија. Што не било до сега случај. Значи, сепак водиме сметка и за висината на електричната енергија. Ние сме свесни уште со продажбата на ЕВН дека со влегувањето на  ЕВН поточна продажбата на ЕСМ и влегувањето на ЕВН дека ќе мора да настане одредена либерализација на пазарот и дека цената на струјата ќе расте. 

И ако се сеќавата во тој временски период имаше  доста луѓе, имаше и некои невладини организации кои што сакаа на некој начин да го искажат своето вмение и мислење во смисла на тоа дека сепак оние профитабилни организации како што беше ЕСМ не треба да бидат во целсот и продадени. Но ете тоа беше одлука на Владата на СДСМ и тогаш и сега сеуште оваа Влада ја држи цената најниска во она што се нарекува Балканот и Еврпа. Но, исто така и за социјалните групи сепак обезбедуваме одредена помош на она што се нарекува енергетска сиромаштија. Благодарам.

Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекеринска: Благодарам.

Неколку невистини или погрешни  конструкции. Значи цената на електрична енергија порасна 40% во време додека ВМРО-ДПМНЕ е на власт. При тоа најмалку порасна цената коај што ја наплажа ЕВН. Највеќе порасна цената каде што функционираат државните претпријатија. Значи само на МЕПСО цената на електрична енергија е зголемена  150%. 149/46,. Во производството зголемена е за 66,77%. Немојте да ја ишкате мувата, вината е и во државата која лошо стопанисува со државните претприајтија.

Второ, во Македонија се уште е најниска цената во регионот на електрична енергија, ама не заборавајте дека во Македониај е најниска платата на граѓаните и за жал вие не донесовте закон за енергетска сиромаштија иако три пати го предлагавме, донесовте програма која што во пракса не функционира и граѓаните ни тие 10 малку евра не можат да ги добијат.

Трајко Вељаноски: Благодарам.

Господнот Котевски Никола има реплика, повелете.

Никола Котевски: Благодарам претседателе.

Јас би сакал да и реплицирам на колешакта Шекеринска во делот на два сегменти од нејзината дискусија која зборуваше дека цената на електричната енергија пораснала за 36% во изминативе неколку години, во време на владеењето на Владата на ВМРО-ДПМНЕ и мислам дека тука треба да го имаме фактот дали тоа покаќување ан цената е објективно или не. Затоа што читајки ја вашата Програма Решение за Македонија на страна чинам беше 69 во делот на енергетската ефикасност кажувате, набројувате неколку причини зошто е лоша сосотјбата околу делот на енергетската ефикасност. Првата причина е ниската цена на електричната енергија. Значи вие во вашата Програма потврдувате дека цената на електричната енергија во Република Македонија е ниска и точно е дека е најниска во Европа и второ, исто така имаме и најниска производна цена по киловат час во Европа.

Значи ако лошо се стопанисува во делот со енергетските компании, во делот со производството затоа што да речеме, критиките одат кон  ЕЛЕМ. Значи ЕЛЕМ произведува киловат час, значи производството на киловат час електрична енергија е најниско во Европа. Мислам дека тука нема многу простор за критика ако го имаме во предвид  фактот дека и цената на електрична енергија во самито  Извештај на Европската унија кажува дека не ги одразува реалните трошоци за нејзиното производство. Значи имаме од неколку аспекти укажување на тоа дека фактички оваа цена на електрична енергија е ниска и не ги одразува реалните трошоци  за нејзиното производство. Ние се сложуваме дека секое покажување на електричната енергија носи проблеми до социјален аспект и затоа Владата и презема мерки во делот на енергетската сиромаштија, но исто така и просечната палта во Република Македонија порасна во изминатито период за разлика од периодот кога вие бевте на власт и реално и доблесно е тоа да го потврдите.

Понатаму околу  фактот каде што спомнавте дека заради исто така и заради  увозот на електрична енергија расте и цената на енергиајта. Јас тука имам некои податоци за увезените количини на електрична енергиај во периодот од 2003 наваму, и само ќе ги наведам. Значи во 2003 година сме увезле 1067 гигават часови електрична енергија, во 2004 година 1231 гигават час, во 2005 година 1652 гигават часови, во 2006 година 1958 гигават часови, понатаму од 2007 до 2009 година имаме намалување од 1981  гигават час на 958 и на 355 гигават часови. Во 2010 оваа бројка е многу , многу пониск а и мислам дека таа констатација е поради увозот на електричан енергија или порди некој бизнис во овој дел расте цената на електричната енергија, не е одржливо.

Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекеринска: Благодарам.

Господине Котевски јас би ви препорачала да си ја преслушате репликата и да видите дека тоа на крајот беше сосема контрадикторно со то ашто го кажавте на почетокот. Велите вака.  Цената не се менува на производството, велите помалку се увезува, а на крај цената на струјата пораснала за 40% тоа е математички невозможно. Знаете зошто е матеметички невозможно затоа што дел од инфорамциите што ги кажувавте не се точни.

Прво, во самиот енергетски биланс и за следната година како и за претходните години Владата спомена дека планира 630 милиони евра увоз и тоа е неколкупати поголемо од увозите кои што се случуваа во претходните години. Ете ја причината зошто цената расте 40%, а сега вие поставете си го прашањето зошто производството секоја година на електрична енергија во Македонија се намалува. Тоа е веќе прашање кое што заслужува многу повеќе внимание и зошто нашите енергетски компании не вложија ниту еден денар во нови енергетски капацитети затоа цената расте.

Трајко Вељаноски: Благодарам.

Тука ја прекинувам седницата, продолжуваме утре во 12,00 часот со истава оваа седница. Благодарам.

(Седницата прекина со работа во 18,00 часот)

